
 والعشرين السابعة محضر الجلسة
 

 17ه)1443 الآخرةجمادى  14 الاثنين :التاريخ
 (.2022ريناي

 .رئيس مجلس النوابل محمد والزين النائب الرابع دالسي :لرئاسةا
 ةق ابتداء من الساعة الثالثات وثمان دقائساعثلاث  التوقيت:

 .ةزوالا والدقيقة الثالث
بالقطاعات لأسئلة الشفوية المتعلقة ا مناقشة الأعمال:جدول 
  التالية:

 التجهيز والماء؛ 
 إعداد التراب الوطني والتعمير والإسكان وسياسة المدينة؛ 

  ؛الشباب والثقافة والتواصل
 .واللوجستيكالنقل 

 :السيد محمد والزين رئيس الجلسة
بسم الله الرحمن الرحيم، والصلاة والسلام على رسول الله وآله 

 .أجمعين وصحبه
 افتتحت الجلسة،

 السيد الوزير المحترم،
 السيدات والسادة النواب الأفاضل،

من الدستور وعملا بمقتضيات النظام الداخلي  100طبقا للفصل 
لمجلسنا الموقر نخصص هذه الجلسة للأسئلة الشفهية لمراقبة العمل 

سؤالا شفهيا موزع  27الحكومي ويتضمن جدول الأعمال اليوم 
القطاعات التالية: التجهيز والماء؛ إعداد التراب الوطني على 

والتعمير والإسكان وسياسة المدينة؛ السيد النائب المحترم، 
السيدات والسادة النواب إيلا سمحتوا القطاع الموالي هو الشباب 

 .والثقافة والتواصل وأخيرا وليس آخرا قطاع النقل واللوجيستيك

الداخلي لمجلسنا الموقر نستمعوا إيلا من النظام  149وفق المادة 
اسمحتوا للمراسلات الواردة على الرئاسة، فليتفضل السيد أمين 

 .المجلس لتلاوتها مشكورا
 :السيد طارق قديري أمين المجلس

 شكرا السيد الرئيس،
 :توصل مكتب المجلس من السيد رئيس الحكومة ب

 حي؛بإحداث السجل الوطني الفلا 80.21مشروع قانون رقم -
يتعلق بالإنتاج الذاتي للطاقة  82.21مشروع قانون رقم -

 الكهربائية؛
عدد الأسئلة الشفوية والكتابية والأجوبة الكتابية التي توصل بها 

 335سؤالا شفويا،  266يناير بلغ  17إلى  3مجلس النواب من 
جوابا على الأسئلة الكتابية، تم سحب  305سؤالا كتابيا، 

سحب سؤالين كتابيين، كما تم تحويل سؤال  سؤالين شفويين وتم
 .شفوي واحد إلى سؤال كتابي، شكرا السيد الرئيس

 :السيد رئيس الجلسة
 شكرا السيد الأمين المحترم،

 حضرات السيدات والسادة،
نشرع الآن في بسط الأسئلة الشفهية المدرجة بجدول أعمالنا 

الوزير بيننا ومعنا ونستهلها بقطاع التجهيز والماء، ونرحب بالسيد 
بالسؤال الأول عن سبل إنجاح البرنامج الوطني للتزويد بالماء الصالح 

 للشرب ومياه السقي للسيدات والسادة النواب
 

المحترمين من فريق التجمع الوطني للأحرار، وقبل أن يتقدم السيد 
النائب أو النائبة المحترمة لطرح السؤال، هناك نقطة نظام على ما 

 .ضل السيد النائب المحترميبدو تف
 والاشتراكيةالنائب السيد رشيد حموني رئيس فريق التقدم 

 :)نقطة نظام(
 شكرا السيد الرئيس،

تفاعلا مع يعني تلاه السيد الأمين على عدد الأسئلة الكتابية التي 
تمت الإجابة عليها في إطار النظام الداخلي ننبه الحكومة في هاد 

ر التأخر في الأجوبة بالنسبة للأسئلة نقطة نظام للعدم والتأخ
%، المسألة الثانية  10الكتابية من ناحية العدد ما كتوصلش حتى 

ومن ناحية المضمون الأجوبة ديال الحكومة يعني كتجاوبنا بشكل 
عام، خصوصا أن الأسئلة الكتابية عندها طابع محلي، المرجو تنبيه 

ب مع السيدات الحكومة باش تبذل مجهود في الأجوبة والتجاو 
والسادة النواب، المسألة الثانية وهو التفاعل ديال الحكومة مع 
طلبات ديال السادة والسيدات النواب والفرق البرلمانية مع انعقاد 
ديال اللجن ما كاينش تجاوب مع الطلبات ديال النواب، وكذلك 
بالنسبة للإ حاطات هذه الآليات ديال الرقابة اللي عندنا إيلا 

نا هاد الشي اشنو غادي نديروا البرلمان عندوا هاد الآلية تحيد ل
دالرقابة المرجو تنبيه الحكومة عن طريق المجلس من أجل بناء الثقة 

 .ما بين المؤسستين، شكرا
 :الجلسةالسيد رئيس 

 .شكرا السيد النائب المحترم، السيد الرئيس نقطة نظام تفضل
ق الاشتراكي )نقطة النائب السيد عبد الرحيم شهيد رئيس الفري

 :نظام(
دائما السيد الرئيس في إطار نقطة نظام نود في فرق المعارضة أن 
نطلب في إطار السير العادي أن المقترحات القوانين كما ينص 

 .. من الدستور على أن تعرض 82النظام وثيقة الدستور الفصل
 :الجلسةالسيد رئيس 

السيد الرئيس سي إيلا سمحتي السيد النائب، السيد رئيس، 
 .مضيان إيلا سمحتي، تفضل السيد الرئيس

النائب السيد عبد الرحيم شهيد رئيس الفريق الاشتراكي )نقطة 
 :نظام(

أشهر من عمر  3قلت المقترحات القوانين أيضا لحدود الآن وبعد 
البرلمان لم يعرض أي مقترح قانون كما ينص على ذلك الدستور، 

واب التعاطي لأن آليات التشريع ركن المرجو من رئاسة مجلس الن

أساسي من عمل البرلمان، المسألة الثانية هي جلسة المساءلة 
الشهرية ينص النظام الداخلي على حضور رئيس الحكومة السيد 

ثلاث  رئيس الحكومة مرة في الشهر على الأقل، الآن نحن في
 .ولايات وحضر مرة واحدة، شكرا

 :السيد رئيس الجلسة
 د النائب المحترم، اشنو داك شي واش نقطة نظام؟شكرا السي

النائب السيد نور الدين مضيان رئيس الفريق الاستقلالي 
 :للوحدة والتعادلية )نقطة نظام(

نقطة نظام في تسيير الجلسة أما المسائل الأخرى عندها الآليات 
 ..ديالها

 :السيد رئيس الجلسة
الرئيس، السيد الرئيس، لا السيد الرئيس، عفاك، لا بلاتي السيد 

السيد الرئيس سمح لي لا بلاتي، بلاتي السيد النائب، السيد 
الرئيس، راه سجلنا في هاد الجلسة مداخلات ديالكم السيد 
الرئيس في النظام الداخلي، سجلناها إذن ما كنهضروش على 
السابق هاد الشي راه سجلناه وجرات به العادة، لما يتعلق الأمر 

نظام الداخلي كدخل في نقطة نظام شكرا، طبعا أنا بالتذكير بال
غير تفاعلا مع الإخوان طبعا النقطة اللي تفضلتوا بها هي غادي 
تكون حاضرة في جدول أعمال المكتب غدا إن شاء الله، المسألة 
ديال مشاريع القوانين أعتقد أن يمكن اليوم نقولوا بأن تم التصويت 

اللي تم التصويت عليها، غدا مشروع قانون  12تقريبا على واحد 
 3ديال الإتفاقيات أيضا وكاين  5إن شاء الله غادي ندوزوا 

دالمشاريع أخرى اللي مبرمجة هاد الأسبوع وهي في مراحل متقدمة، 
أنا متافق معاك يمكن ما زال خصنا نرفعوا الوتيرة، المقترحات وخا، 
على كل هاد النقاط غادي تكون حاضرة في جدول أعمال 

كتب غدا إن شاء الله وغادي نرجعوا ليها وغادي نوقفوا ليها. الم
 .وقفنا في بسط السؤال لأحد تفضل السيد النائب تفضل عفوا

 :النائب السيد عبد النبي عيدودي )نقطة نظام(
الأسئلة في إطار الرقابة ديالنا كنواب ديال الأمة واحنا كنمثلوا 

التي ترتبط بالتواجد الإقليمي الدور ديال المعارضة، الأسئلة ديالنا 
والدفاع ديالنا على قضايا الإقليمية في الدائرة الإنتخابية ديالنا 

أشهر لم نتلقى  3كنوجهوها للسادة الوزراء لحدود الساعة أزيد من 
جوابا عنها واحد، أين رئيس الحكومة؟ أيضا لم نره الجلسة الشهرية 

التشريعية ليقدم سياسته والقانون يفرض عليه أن يمثل أمام المؤسسة 
ومة قوية قادرة القطاعية، نريد حكومة السيد الرئيس نريد حك

 مش   لا نريد حكومة كش   بش   هش   عش   مقتدرة، حكومة جش  
 .، شكرا السيد الرئيسنش  

 :السيد رئيس الجلسة
 شكرا، تفضل السيد رئيس

النائب السيد محمد غياث رئيس فريق التجمع الوطني للأحرار 
 :نظام( )نقطة

 السيد الرئيس المحترم،
أنا كنظن كاينة المزايدات كثير يعني بكل صراحة هاد الشي ما 
خصوش يكون فهاد، اتفقنا في إطار الإجتماع ديال رؤساء الفروق 

 29بأن السيد رئيس الحكومة غادي يجي في المساءلة الشهرية في 
ية هاكداك، فهاد الشهر ما نبقاوش نتزايدوا ونزيدوا في الهضرة الخاو 

 .شكرا
 :السيد رئيس الجلسة

شكرا السيد رئيس، لا لا لا أرجو أرجوك السي عبد النبي السي 
عبد النبي أرجوك أرجوك أرجوك أرجوك السي عبد النبي السي 
عبد النبي السي عبد النبي أرجوك تفضل السيد النائب تفضل 
 السي غيات السيد الرئيس أ السيد الرئيس السي عبد النبي وا

السي عيدودي وا السي عيدودي الله يهديك ، تفضل السيد 
النائب المحترم تفضل السيد النائب المحترم راه درنا هاكا وهاكا 
تفضل هاكا وهاكا عطينا للمعارضة الاغلبية نرجعوا للمعارضة 
ونرجعوا للأغلبية تفضل تفضل ماشي النظام الداخلي هذا هذا 

ب زن عرفي، تفضل السيد النائغير توازن غير توازن عرفي غير توا
 .السيد النائب تفضل تفضلتفضل هز صبعوا قبل منك تفضل 

 :محمد ملال )نقطة نظام( النائب السيد
السيد الرئيس فقط إيلا سمحتي السيد الرئيس أن طلبت الكلمة 

 .قبل السيد الرئيس السيد الرئيس المرجو السيد الرئيس
 :السيد رئيس الجلسة

 .تساليو حتى تساليويا الله حتى 
 :محمد ملال )نقطة نظام( النائب السيد

 .السيد الرئيس اعطيتيني الكلمة
 :السيد رئيس الجلسة

واش غانتفاهموا؟ راه ارتفاع الصوت ارتفاع الصوت دليل على 
ضعف الحجة دبا غير نتصنتوا لبعضياتنا وغانصلحوا الأمور 

ا؟ ولا غانبقاو غابشوية وخا وخا واش غانتفاهموا؟ واش غنتفاهمو 
غير نغوتوا؟ وخليونا غير نتصنتوا لبعضياتنا خليونا غير نتصنتوا 
لبعضياتنا، السيد الرئيس راه عطيت الكلمة للسيد النائب حتى 
وقف حتى وقف احتراما له النظام الداخلي باين حتى وقف عاد 
هزيتي صبعك حتى وقف أنا اللي كنشوف القاعة أنا اللي كنشوف 

انتما أنا اللي كنشوف القاعة أنتما راكم جالسين القاعة ماشي 
كتشوفوا غير في جهة وحدة، لا السيد الرئيس ما فيهاش المعارضة 
والأغلبية يا سيدي النائب المحترم الرئاسة تسهر على حسن تسيير 
وتنظيم الجلسة حيدوا هاد المنطق دالأغلبية ودالمعارضة، تفضل 

 .السيد النائب المحترم
 :محمد ملال )نقطة نظام( دالنائب السي

السيد الرئيس عندي فقط نقطة نظام تقنية، السيد الرئيس ملي 
تيتحدث أي نائب ولا نائبة يعني المرجو السيد الرئيس أن يتم يعني 
في إطار بالطبع الحق في المعلومة أن يبان الإسم ديال النائب ثم 

ام الفريق المنتمي له، لأن هنا غيكون لبس حتى فهاد نقط نظ
 .السيد الرئيس فرجاء أن يتم تصحيح هاد الوضع

 :الجلسةالسيد رئيس 
 .شكرا، تفضل السيد الرئيس المحترم لك الكلمة

النائب السيد أحمد تويزي رئيس فريق الأصالة والمعاصرة )نقطة 
 :نظام(

احنا ما قلنا ليكش أنت راك رئيس الجلسة، رئيس الجلسة ما 
 .رئيس الكل لا معارضة ولا اغلبية هو هشفي

 :الجلسةالسيد رئيس 
 .ياك متافقين، شكرا تفضل

النائب السيد أحمد تويزي رئيس فريق الأصالة والمعاصرة )نقطة 
 :نظام(

ولكن يجب الحرص على تطبيق القانون الداخلي هذا اللي هو 
 .الفيصل

 :الجلسةالسيد رئيس 
 لا لا كنطبق كنطبق وخاصك تساعدني في التطبيق ديالوا،

ب السيد أحمد تويزي رئيس فريق الأصالة والمعاصرة )نقطة النائ
 :نظام(

 .مزيان، احنا كنساعدوك في هاد الموضوع، احنا ما عندنا مشكل
 :الجلسةالسيد رئيس 
 .شكرا، تفضل

النائب السيد أحمد تويزي رئيس فريق الأصالة والمعاصرة )نقطة 
 :نظام(

أما فيما يخص الموضوع ديال الأسئلة الشهرية المطروحة للسيد 
رئيس الحكومة فيما يخص الجلسات العامة هذا مقتضى دستوري 
لابد منوا، ثم أن هاد الموضوع هذا متروك لينا احنا كبرلمان باش 
احنا اللي ماشي رئيس الحكومة احنا وقت ما قلنا لرئيس الحكومة 

كمؤسسة تشريعية خصنا نوجدوا   يقد يجي من غدا، ولكن احنا
وخصنا نطلبوا نديروا هاد الآليات وهاد جلسة، احنا اللي خصنا 
نديروا الجلسة، إذا إيلا بغينا نديروا شي حل نديروه لروسنا كبرلمان، 
أما فيما يخص احنا المكتب والرئيس والمكتب والمكتب ممثلين فيه 

طوا هاد الجلسة جميع الفرق البرلمانية، إذن هما اللي خصهم يضب
 .هادي اللي غادي يجي فيها رئيس الحكومة ها الأولى

ثانيا فيما يخص الأسئلة الشفهية ماشي في الموقع ديال المعارضة 
ولا أغلبية هادي مسألة عادية، جميع التجارب الديمقراطي اللي 

الكتابية  شفناهم والبرلمانات اللي دازوا العدد الكبير ديال الأسئلة
 ..ما يمكن شي نبداو نذكرواكبير، إذن 

 :الجلسةالسيد رئيس 
 شكرا السيد الرئيس،

بلغات الرسالة شكرا، كن غير صبرتوا كنت غادي نجاوب 
بلاصتكم ولكن ملي جاوبتوا هانتما عفيتوني جزاكم الله خيرا، 

 .فضلتتفضل السيد النائب دائما في إطار نقطة نظام ياك 
 :نظام(النائب السيد محمد حدادي )نقطة 

 شكرا السيد الرئيس،
السيد الرئيس، بدلتوا ما بين وزير وما بين رئيس جلسة تغير في 
تسير الجلسة خص يكون منصف وكعادتنا في هذه القاعة أن 

 ..يكون تدخل رؤساء الفرق يكفيها تدخل أن نسقط في إطار
 :الجلسةالسيد رئيس 

 . جاوبناراه جاوبنا على هاد النقطة السيد الرئيس جاوبنا 
 :النائب السيد محمد حدادي )نقطة نظام(

 .ما تقاطعنيش السيد الرئيس خليني نتكلم
 :الجلسةالسيد رئيس 

 .ودبا سمح ليا ودبا هادي كيما قال السيد النائب
 :النائب السيد محمد حدادي )نقطة نظام(

 .لا خصني نتكلم السيد الرئيس
 :الجلسةالسيد رئيس 

 ..النائبهادي كيما قال السيد 
 :النائب السيد محمد حدادي )نقطة نظام(

 ..يجب احترام المواطنين..

 :الجلسةالسيد رئيس 
راه قالها السيد الرئيس الله يرضي عليك السيد النائب المحترم والسيد 

راه السي اللي قالوا لا الرئيس ديالك النائب وراك كتكرر الكلام 
يهديك والله يهديك غياث هضرو قال نفس الكلام وصافي والله 

والتسيير ديال الجلسة راه مسؤولية ديالنا كاملين وراه ماشي غير 
دالرئيس والله يهديك وراه كضيع لينا الوقت الله يرضي عليك 
السيد النائب الله يرضي عليك خلي نطرحو السؤال، االسادة 
السيد النائب من الفريق ديال الاحرار تفضل لبسط السؤال تفضل 

ائب المحترم تفضل تفضل السيد النائب تفضل تفضل السيد الن
السيد النائب تفضل ارجوك ارجوك ما نعطيوش الفرصة للسيد 
النائب يبسط السؤال ديالوا تفضل بلاتي بلاتي السيد النائب عفوا 

بداش راه وقف وعاود قاليه السيد الرئيس ا باقي باقي يالله باقي م
ت والسادة النواب جلس تفضلي تفضلي أشوف الإخوان السيدا

الأفاضل هادي جلسة دستورية راه يمكن نختلفوا ويمكن نتافقوا 
ولكن اللي مانختافوش عليه هو أن النجاح ديالها راه مسؤولية 

 . ديالنا كاملين أرجوكم أرجوكم تفضلي السيدة النائبة
 :النائبة السيدة فاطمة التامني )نقطة نظام(

 شكرا السيد الرئيس،
للمراسلات الواردة على مكتب المجلس تم يعني سرد بالنسبة 

 252مجموعة من المراسلات وقد تم وضع مقترح قانون يحمل رقم 
لم يتم سرده ضمن هذه المراسلات، كاين  2022 1ـ  8بتاريخ 

هناك أيضا نقطة نظام تتعلق ببرمجة الأسئلة الشفهية والتي تغيب 
كأنمه غير محسوب يعني فيها أو يغير فيها النواب غير المنتسبين و 

على هاد المجلس في الوقت اللي كينص الدستور في الفصل ديالوا 
على حقوق المعارضة وحقوق غير المنتسبين، وهناك مجموعة من 

زمان  0المواد في النظام الداخلي إذا كان التمثيل النسبي كيعطيوهم 
 .زمان، وشكرا 0فبرمجوهم ب 
 :الجلسةالسيد رئيس 

 .سيد النائب المحترم لبسط السؤالشكرا، تفضل ال

 :النائب السيد التهامي العكبي
 شكرا السيد الرئيس،

 السادة الوزراء المحترمون،السيدات و 
 سيداتي السادة النواب المحترمين،

يشكل البرنامج الوطني لتزويد الماء العالم القروي بالماء الصالح 
 إحدى 2027و 2020للشرب ومياه السقي للفترة ما بين 

البرامج الكبرى والمهيكلة على المدى القصير والمتوسط بغية ضمان 
المائي ببلادنا. لذلك نسائلكم السيد الوزير، عن هذا البرنامج 

 .الوطني وأين وصل في التنزيل؟ وشكرا السيد الرئيس
 :الجلسةالسيد رئيس 

 .شكرا السيد النائب المحترم، السيد الوزير تفضلوا
 :التجهيز والماء السيد نزار بركة وزير

 .بسم الله الرحمن الرحيم
 السيد الرئيس،

أريد أولا أن أشكر السيد النائب المحترم على هاد السؤال، وفي 
 2020الواقع كما تعلمون فجلالة الملك أعطى انطلاقة في يناير 

على واحد البرنامج مهم ديال التزويد بالماء الصالح للشرب وكذا 
، وفي هذا الإطار انطلقت 2027-20بالنسبة للسقي في فترات 

العديد من الأشغال خصوصا كذلك بالنسبة لتزويد الماء الصالح 
مليار  8الشرب بالنسبة للعالم القروي، هاد البرنامج فيه واحد 

مليون درهم لتعميم الولوج الماء الصالح الشرب بالنسبة  700و
تين تم للعالم القروي، وفهاد الإطار يمكن القول بأن فهاد السن

 .البرنامج، وشكرا % من هاد30إنجاز
 :السيد رئيس الجلسة

شكرا السيد الوزير المحترم، التعقيب لكم السيد النائب المحترم، 
 .تفضلوا

 :النائب السيد التهامي العكبي
استمعنا لكم بعناية واهتمام بالغين لكل الأرقام والمعطيات التي 
قدمتموها بخصوص هاد البرنامج الوطني الهام، وفي هذا الصدد لا 

بد أن نشيد كفريق التجمع الوطني للأحرار لما قامت به الدولة 
بخصوص البرنامج الوطني لتزويد العالم القروي بالماء الشروب بدعم 

، لكن 1995امية منذ إعطاء انطلاقته سنة وتوجيهات ملكية س
رغم هاد المجهودات فإننا نسجل أن هناك بعض المناطق 
والجماعات في السنين الأخيرة لم تستفد من هذا البرنامج، وأخص 
بالذكر بعض الجماعات من إقليم مولاي يعقوب، حيث يعود 

زويد إنجاز شبكة توزيع الماء الشروب فيه إلى بداية التسعينات عبر ت
بعض الدواوير بالنافورات العمومية الشيء الذي لم يعد يتلاءم مع 
احتياجات الإقليم حاليا نظرا لتزايد عدد السكان، وكذا اتساع 
النفوذ الجغرافي للإقليم. وفي الختام لا يسعنا إلا أن نوجه دعوتنا 
للحكومة الجديدة في شخصكم السيد الوزير لتعملوا أكثر من 

م والمناطق ببلادنا الذي تعرف خصاصا كبيرا في أجل دعم الإقلي
ميدان التجهيز الساكنة القروية بربط الماء المهيئة وضعفا في 

العمومية والنقص في الموارد المائية من حيث الكم  الاستثمارات
والجودة، وكذا الظروف الصعبة للحصول على الماء الصالح للشرب 

لساكنة إقليم مولاي يعقوب بصفة خاصة  والاستجابةبصفة عامة 
 .بخصوص هاد المادة الحيوية، وشكرا السيد الرئيس

 :السيد رئيس الجلسة
شكرا السيد النائب المحترم، هل هناك تعقيب إضافي في الموضوع؟ 

 .تفضل السيد النائب المحترم
 :النائب السيد محمد لحموش

ء، المشكل السيد الوزير احنا كنعرفوا جميع بأن العالم مهدد بندرة الما
هو أن اليوم فبلادنا كاين مناطق، مناطق جبلية وقروية وكذلك 
مجموعة من المدن اللي كتعاني، فليس بناء بعيدا عن العاصمة 
هناك إقليم الخميسات اللي ربما كيشوف الماء في القوادس غير في 
الشتا، أما في الصيف راهم لا حول ولا قوة لهم ، هاد المشكلة 

سيد الوزير، كذلك في مجموعة من الجماعات كالمعازيز للي ال
خرجت تعبر عن استنكارها لما تعيشه من هاد النقص، وأضيف 
على ذلك كذلك المسألة ديال الصرف الصحي اللي ما زالين اليوم 

كيعيشوا ودارين المطامر في وسط المراح ديالهم، هذا مشكل السيد 
عو على بلادنا هاد الشي ما يمكنش نبقاو نسم 2022الوزير ف 

هذا، هادي أمور اللي كتضمن العيش الكريم للمواطنين واحنا 
 .كنشوفوهم كيعيشوا فهاد الحالة هادي، شكرا السيد الوزير

 :السيد رئيس الجلسة
شكرا السيد النائب المحترم، باقي، عفوا عفوا السيد الوزير، عفوا، 

 .تفضل السيد النائب المحترم
 :سين أزوكاغالنائب السيد الح

غير  الاستغلالبلادنا من طبيعة الحال مشت في الطريقة ديال 
التقليدي ديال المياه المستعملة، ومن ضمنها هاد، يعني، مجموعة 
من المناطق خصوصا مثلا بشتوكة آيت بها، كاينة تحلية، يعني، 
مياه البحر إلا أن الإشكال ماشي في التزويد أقاليم أخرى بهاد 

ن هو أنه الجماعة اللي تتستوطن هاد المحطة هادي المادة، ولك
مقسية من الماء الصالح للشرب وكذلك الجماعات المجاورة بلفاع 
سيدي واساي ماسة وآيت ملك وبالتالي فالمطلوب من السيد 

 .الوزير أنه لتصحيح هاد الوضعية، شكرا
 :السيد رئيس الجلسة

 الموضوع؟ لا شكرا السيد النائب المحترم، تعقيب إضافي آخر في
 .يبدو، لكم الكلمة السيد الوزير

 :السيد نزار بركة وزير التجهيز والماء
شكرا على هاد الأسئلة وعلى هاد النقط اللي طرحتيو، وهي 
مهمة جدا لأن تطرح في الواقع الهدف الأساسي ديال كل هاد 
السياسة التي تقوم بها الحكومة، وهي خدمة المواطنات والمواطنين 

الماء الصالح للشرب بالنسبة لهاد الفئات العريضة، وبالتالي وضمان 
 :فتفاعلا مع ما جئتم به

الأمر الأول هو أننا الحكومة وضعات واحد البرنامج استعجالي 
المليار ديال  3لمواجهة هاد الإشكاليات، وهذا البرنامج فيه 

الدرهم، وهم أحواض أهم الأحواض المائية المتضررة من إشكالية 
 الماء؛ ندرة

النقطة الثانية وهو أننا كذلك اعتبرنا أنه من الضروري أن يكون 
هنالك عمل مهم في إطار تزويد المناطق القروية بالماء الصالح 
 للشرب، وفي هاد الإطار بالنسبة للمناطق ديال اشتوكة آيت باها

فدرنا واحد  للخمسياتولا بالنسبة لمولاي يعقوب وبالنسبة 
البرنامج باش نشوفو الكيفية باش يمكن لنا نستدركوا هاد النقص 
اللي كاين ونضمنوا كذلك تزويد الماء الصالح الشرب بالنسبة 

% بالنسبة 40للساكنة القروية انتم عارفين بأن الربط ما كيتجاوز 
 للساكنة القروية؛

نقول بأن النقطة الثالثة، مرتبطة كذلك بالتطهير، وهنا يمكن لي 
% بالنسبة للعالم 10عندنا إشكال بأن هاد النسبة ما تتفوت 

القروي ككل، وهذا تيطلب واحد المجهود خاص وبالتالي اعطينا 
الأولوية لتزويد المدارس وتزويد المساجد بالماء الصالح للشرب باش 
أننا نقلصو خصوصا بالنسبة للمدارس من الهدر المدرسي بالنسبة 

لم القروي، في نفس الوقت كذلك أننا وضعنا واحد للفتيات في العا
الخطة مع وزارة الداخلية باش يكون واحد البرنامج مندمج باش 

 .يمكن لنا نطوروا في هاد المجال، وشكرا
 :السيد رئيس الجلسة

شكرا السيد الوزير، نمر إذا سمحتم للسؤال الثاني حول الحاجة إلى 
ار فك العزلة عن ساكنة خلق المزيد من المسالك الطرقية في إط

العالم القروي للسيدات والسادة النواب المحترمين من فريق التجمع 
 .الوطني للأحرار، فليتفضل، تفضل السيد النائب المحترم

 :النائب السيد وحيد حكيم
 شكرا السيد الرئيس،

 السيدة الوزيرة، السيد الوزير،
 السيدات والسادة النواب،

السيد الوزير، سوف أكون مقتضبا في هذا السؤال، ففي إطار 
السياسة الرامية إلى تعزيز البنيات التحتية ببلادنا يظل العالم القروي 
في حاجة ماسة إلى خلق وتشييد مجموعة من المسالك الطرقية، 
وذلك في ظل الدينامية الديموغرافية والسكانية والتحولات 

عديد من مناطق وقرى المملكة، السيد التي تشهدها ال الاجتماعية
الوزير، نسائلكم عن السياسة الحكومية المتعلقة بخلق وتشييد 

بالقديمة المتهالكة في إطار فك  والاعتناءمسالك طرقية جديدة 
 .العزلة عن ساكنة العالم القروي؟ شكرا

 :السيد رئيس الجلسة
 .شكرا السيد النائب المحترم، لكم الجواب السيد الوزير

 :السيد نزار بركة وزير التجهيز والماء
شكرا السيد النائب المحترم على هذا السؤال، السيد الرئيس، 
فبالنسبة لهاد النقطة بالذات فكما تعلمون كانت هنالك العديد 
من البرامج لفك العزلة على العالم القروي، يمكن لنا نقولو وهذا 

لي اللي كان فيه ، كان البرنامج الأو 95الأمر انطلق ابتداء من 
 15800ألف كيلومتر، ثم البرنامج الثاني اللي كان فيه  11

كيلومتر، ومن بعد كاين هاد البرنامج الجديد ديال تقليص الفوارق 
المجالية بالنسبة للعالم القروي، واللي فيها واحد النسبة كبيرة بالنسبة 

ن مر ينا للمسالك الطرقية في العالم القروي، اليوم يمكن لنا نقولو بأ
إلى  95% اللي كانت في بالنسبة ل 30من نسبة ديال 

% بالنسبة للوضع الحالي، وتدار واحد البرنامج بحال اللي 79.3
قلنا جديد اللي هو مرتبط بتقليص الفوارق المجالية اللي تم البرمجة 

ألف  17ديالو انطلقت الأشغال وانتهت كذلك الأشغال ديال 
ء مهم اللي تيخصنا نسجلوه، ولكن كيلومتر، وبالتالي هذا شي

رغم ذلك ضروري التأكيد على جوج دالأمور؛ الأمر الأول وهو 
أن هاد البرامج التي تم تحديدها فتدارت حسب الأولويات 
الضرورية ودار في إطار لجنة إقليمية ثم جهوية ثم وطنية، وتم إشراك 

لية ثانيا بقات واحد الإشكا الجميع من أجل وضع هاد البرنامج؛
اللي هي مطروحة هي الإشكالية ديال الصيانة لأن كما تعلمون 
الوزارة فهي تقوم بصيانة الطرق المصنفة، بالنسبة للطرق غير 
المصنفة وهي تدخل في إطار هاد الطرق القروية فالإشكالية لا 
زالت مطروحة، وبالتالي على الصعيد الحكومي فنشتغل على تجاوز 

 .هذا الإشكال، وشكرا



 

 

 

 
 - 2021أكتوبر دورة  –مداولات مجلس النواب 

 

8 

 :د رئيس الجلسةالسي
 .شكرا السيد الوزير المحترم، السيد النائب، تفضلوا

 :النائب السيد وحيد حكيم
 شكرا السيد الرئيس،

شكرا السيد الوزير على الإجابة اللي قدمتو، واللي في الحقيقة 
واحد المجموعة ديال الجمل اللي كان من المفروض  ىحيدت عل

أنني نطرحها، ولكن الملاحظ السيد الوزير أن هذه البرامج التي 
تمت الإشارة إليها لم تستفد منه أو منها العديد من المناطق التي 
هي في أمس الحاجة لمثل هذه البرامج، خاصة في السنوات 

ت هذه العملية، ولكن الأخيرة، صحيح أن في السنوات الأخيرة تم
على سبيل المثال لا على سبيل الحصر،  هناك جماعات كثيرة

ناخذو جهة فاس مكناس الذي أمثلها وأمثل إقليم الحاجب وعلى 
رأسها بحال اللي قلت هاد الجماعات ومناطق نائية تابعة لهذه 
الأقاليم مع العلم بأنه تم اعتماد عدة مؤشرات، هذه المؤشرات في 

 :ولويات من قبيلتحديد الأ
نسبة الساكنة القروية المعزولة حسب آخر معطيات الإحصاء -1

 العام للسكان والسكنى؛
ة حسب آخر هشنسبة الساكنة القروية الفقيرة أو في وضعية 2- 

 اشة؛شمعطيات الفقر واله
 معدل المرافق السوسيو اقتصادية؛-3

 ربع؛ألف كيلومتر م معدل طول الطرق المصنفة بالنسبة لكل -4
معدل طول الطرق المصنفة بالنسبة لكل ألف نسمة من  -5

 الساكنة؛
 :السيد رئيس الجلسة

شكرا السيد النائب المحترم، انتهى الوقت، هل هناك من تعقيب 
إضافي دائما في الموضوع؟ لا يبدو، لكم الكلمة السيد الوزير، لكم 

 .الرد
 :السيد نزار بركة وزير التجهيز والماء

 الرئيس،شكرا السيد 

بالنسبة للسيد النائب المحترم فأنا معاك بأن من الضروري أن يكون 
هنالك عمل من أجل أولا العمل بهذه الأولويات، وكما تعلمون 
فسنويا تتحدد ما هي الطرق التي سيتم برمجتها على الصعيد 
الإقليمي، وتؤخذ بهذه المعايير، وأظن أن من الضروري إدراج 

ولوج إلى الأسواق كالولوج كذلك إلى معايير أخرى كذلك كال
 ..المدارس بالنسبة باش نضمنو النقل المدرسي كالمسالك

 :السيد رئيس الجلسة
شكرا السيد الوزير، انتهى الوقت، نمر للسؤال الموالي وهو سؤال 

المفرط للفرشة المائية للسيدات والسادة النواب  بالاستنزافمرتبط 
، لك الكلمة السيد النائب تراكيةوالاشالمحترمين من فريق التقدم 

 .المحترم
 :النائب السيد رشيد حموني رئيس فريق التقدم والاشتراكية

 شكرا السيد الرئيس،
لا يمكن أن نتصور أبدا استقرار المواطنين في  السيد الوزير،

مناطقهم دون أمن مائي، السيد الوزير، عدد كبير من الأقاليم 
ماء السقي والماء الصالح  اليوم كيعرف واحد النقص حاد من

اللي تقوم  الاستعجاليةللشرب. ولهذا نسائلكم اليوم حول التدابير 
 بها الحكومة من أجل توفير الماء للمواطنين والمواطنات؟

 :السيد رئيس الجلسة
 .شكرا السيد النائب المحترم، السيد الوزير، تفضلوا

 :السيد نزار بركة وزير التجهيز والماء
 الرئيس،شكرا السيد 

السيد النائب المحترم، بالنسبة للمجهودات المبذولة من طرف 
الحكومة فكاين معلوم تسريع وتيرة البرنامج الخاص بتزويد الماء 

، وفي هاد الإطار بغيت 2027-2020الصالح الشرب والسقي 
نركز على واحد النقطة أساسية وهو الحفاظ على الفرشة المائية بل 

الفرشة المائية من خلال السدود التلية، الأكثر من ذلك تطعيم 
يمكن نقول لكم بأن أولا احنا حتى اليوم بدات فقط ثلاثة ديال 

 6عقود الفرشة، احنا دابا في هاد السنة، إن شاء الله، غنديرو 

آخرين وفي المناطق الأكثر تضررا، انتم عارفين بأن أخيرا وقعنا على 
شيد اللي تيتناقص الفرشة الفرشة المائية لعقد الفرشة بالنسبة لبر 

دالأمتار كل سنة، وكذلك الشأن بالنسبة لمنطقة  2المائية ب
الحوز، وكذلك الشأن بالنسبة للمنطقة ديال الرشيدية اللي احنا 

 .تنشتغلو عليها، شكرا
 :السيد رئيس الجلسة

 .، تفضلوا للتعقيبر المحترم، السيد النائب المحترمشكرا السيد الوزي
 :رشيد حموني رئيس فريق التقدم والاشتراكية النائب السيد

 شكرا السيد الرئيس،
السيد الوزير، انت كتعرف بأن المغرب من بين الدول اللي كتسم 
بمحدودية ديال الموارد المائية والموقع الجغرافي ديال المغرب، اليوم 

اشهر  3احنا كنبهوكم من داخل البرلمان، لأن ما بغيناش من هنا 
نلقاو مسيرة العطش في الأقاليم، ما  5 شهر اشهر في 4ولا 

بغيناش نلقاو الوقفات الاحتجاجية، لأن اليوم عدد من الأقاليم 
شهور للماء الصالح للشرب،  3ديال  الاحتياطاليوم عندها 

% 80وننبهكم، السيد الوزير، اليوم الفلاحة كتستهلك أكثر من 
للي كتسهلك من الماء، اليوم خاص إعادة النظر في الزراعات ا

مليار متر مكعب، احنا  4الماء، اليوم الفرشة المائية السنوية عندها 
دالمليار، يعني، كاين واحد العجز ديال مليار متر  5كنستهلكو 

مكعب اللي ما كيتمش التجدد ديالو، ولهذا بغيناكم التسريع 
بالسدود التلية، هاديك المياه اللي كتمشي البحر السدود التلية 

والتراب هاد الشي خص تتاخذوه  le compactage لأن
بعين الإعتبار بشكل استعجالي من أجل ما نوقعوش تتوصل 

 .للمرحلة الخطر، وشكرا
 :السيد رئيس الجلسة

شكرا السيد النائب المحترم، تعقيبات إضافية في الموضوع؟ هل 
 .لكم الكلمة السيد الوزير .هناك من تعقيب إضافي؟ لا يبدو

 :بركة وزير التجهيز والماءالسيد نزار 
 شكرا السيد الرئيس،

راه إيلا كانت عندكم غيرة على أنه  شكرا السيد النائب المحترم،
على بلادنا باش ما نطيحوش فهاد الإشكالية يمكن لي نقول لكم 
بأن الحكومة تشتغل فهاد الإطار، يمكن لي نقول لكم كذلك بأنه 

سد من  120قررنا نديرو ديال السدود تلية سنويا  8كنا تنديرو 
تلي، باش نمشيو في إطار اللي تفضلتيو به السيد  2023هنا ل

النائب المحترم لأن تنعتبرو هادي من بين الأمور الأساسية اللي 
غتساعدنا باش نحلو هاد الإشكالية زيادة على البرامج ديال تحلية 
المياه باش نضبطو كذلك التغذية كذلك وتوفير الماء الصالح 

رب بالنسبة للمواطنات والمواطنين، وكذلك بالنسبة للسقي، للش
 .وشكرا

 :السيد رئيس الجلسة
شكرا السيد الوزير المحترم، نمر إلى السؤال الرابع وهو سؤال متعلق 
بإصلاح وتوسيع الشبكة الطرقية للسيدات والسادة النواب 

م، ، لك الكلمة السيد النائب المحتر الاشتراكيالمحترمين من الفريق 
 .تفضلوا

 :النائب السيد محمود عبا
 شكرا السيد الرئيس،

نسائلكم السيد الوزير المحترم عن الإجراءات العملية لتنفيذ برنامج 
توسيع وإصلاح الشبكة الطرقية سواء على الصعيد الوطني أو 

 الجهوي؟
 :السيد رئيس الجلسة

 .شكرا، الوزير
 :السيد نزار بركة وزير التجهيز والماء

شكرا السيد النائب المحترم، فكما تعلمون الشبكة الطرقية اليوم 
كيلومتر والوزارة وضعت واحد المخطط من   57300فهي فيها 

باش يتم كذلك توسيع وتطوير هذه الشبكة،  2035أجل في أفق 
هاد الشبكة فيها الطرق الوطنية والمصنفة فيها الطرق كذلك 

نها وداخلة فيها بالطبع الجهوية وفيها كذلك الطرق الجماعية م
الطرق القروية، والهدف من هاد الأمر كل و اللي تنشتغلو عليه هو 

العمل على توسيع هاد الشبكة الطرقية من  :دالأمور أساسية 2
جهة، باش نفكو العزلة على العالم القروي؛ وثانيا، العمل كذلك 

 .على صيانة هذه الطرق، وشكرا
 :السيد رئيس الجلسة

الوزير المحترم، السيد النائب المحترم لكم التعقيب  شكرا السيد
 .تفضلوا

 :النائب السيد محمود عبا
شكرا السيد الوزير المحترم، عطفا على إجابتكم نود أيضا 
الاستيضاح منكم بخصوص موقع الشبكة الطرقية بأقاليمنا الجنوبية 

الوطنية للسلامة الطرقية لا سيما أن القطاع  الاستراتيجيةمن 
جديدة متعلقة  استراتيجيةالحكومي المكلف أطلق في مرحلة سابقة 

، والتي تتماشى أهدافها مع العشرية 2026و 2017بالفترة بين 
للسلامة الطرقية، لذا نذكركم السيد الوزير المحترم بتنامي معاناة 

اقم مع ظهور عدة معضلات ساكنة جهة كلميم واد النون والتي تتف
ومشاكل طرقية تمتد على طول جغرافية الجهة، وكلما توغلنا جنوبا 
إلا وأصبحت الحاجة ملحة أكثر لتوسيع الشبكة الطرقية المصنفة 
على الخصوص، حيث نذكركم السيد الوزير المحترم على سبيل 
المثال المشاكل المرتبطة بمجموعة من المسالك الطرقية المصنفة 

ليم أسا الزاك، منها الطريق الرابطة بين عوينة الهنا وإدلوين مرورا بإق
بالعويتكات، ربط الإقليم بالطريق السريع عبر عوينة تيغمان، ربط 

التي تربط  17إقليم أسا الزاك والسمارة عبر الطريق الوطنية رقم 
المركز الحدودي المحبس بجديرية والفارسية، السيد الوزير المحترم، أنتم 

عنيون بالسهر على تحسين وتوسيع العرض الطرقي ومؤشرات م
 ..السلامة

 :السيد رئيس الجلسة
شكرا السيد النائب المحترم، هل هناك تعقيب إضافي الموضوع؟ 

 .تفضل السيد النائب
 :ام سعنانهشالنائب السيد 

 شكرا السيد الرئيس،

كتقوموا بها ما يمكن لنا إلا نثمنو المجهودات اللي   السيد الوزير،
منذ توليكم المسؤولية داخل الوزارة، السيد الوزير، اليوم إقليم آسفي 
اللي اليوم ما استفدش من برنامج الطرق منذ سنوات، واليوم 

سنوات من  9في العمر ديالها  6كنحشم نتكلمو على اتفاقية 
ست سنوات دابا وتوقعت  déja السيد الوزير وسألت 2013

ولحد الآن ما  2019واليوم توقعت في  من طرف جميع الشركاء
زال ما خرجاتش لحيز الوجود واللي فيها طرق مهمة كالطريق 

ما بين آسفي والواليدية والطريق الجهوية على  301الجهوية 
آسفي سبت  205الساحل آسفي الصويرة والطريق الوطنية 

جزولة للي ولى الحوادث يوميا فيها، كذلك نلتمس منكم السيد 
اللي كتربط  A7 المحترم تاخذ بعين الإعتبار الطريق الوطنيةالوزير 

ما بين آسفي ومراكش اللي ولى اليوم آسفي قطب صناعي 
وواجهة بحرية قوية واليوم جا معزول على الأقاليم ديال الجهة، 

 .شكرا السيد الوزير
 :السيد رئيس الجلسة

 .تفضل السيد النائب، تفضلشكرا السيد النائب المحترم، 
 :نائب السيد حسان التابيال

 شكرا السيد الرئيس،
 السيد الوزير المحترم،

نسائلكم السيد الوزير حول مآل إعادة إصلاح بعض القناطر 
التي انهارت  17بإقليم طاطا وبالضبط على الطريق الوطني رقم 

وإلى حد الآن لم يتم إعادة بنائها، وفيه ما  2014منذ فيضان 
ما بين الوزارة والشركاء وما هو تحت  هو على شكل اتفاقية شراكة

مسؤولية الوزارة، هذه القناطر تسبب في انقطاعات متكررة أيام 
التساقطات المطرية على هذا على نفس الطريق، شكرا السيد 

 .الرئيس
 :السيد رئيس الجلسة

شكرا السيد النائب المحترم، تعقيب إضافي في الموضوع؟ تفضل 
 .سيدي

 :العمودالنائب السيد لحسن 
السيد الوزير، احنا عندنا ملتمس للسيد الوزير فيما يتعلق أنه 
تعطيوا التعليمات ديالكم في إقليم الحاجب في إنجاز مجموعة ديال 

 :الطرقالمشاريع ديال 
اللي كتربط بين البدال عين  716أولا، هناك الطريق الجهوية 

ا تاوجطات واللي كيستافد منها مجموعة ديال الجماعات منه
القصير، عين تاوجطات بيطيط، بودربالة وآيت نعمان وآيت حزلا  

سنة ما  50اللي هي تقريبا هادي  7050وكذلك الطريق 
تصاوبت اللي كتستفد منها مجموعة ديال المراكز الفوارات وآيت 
حرز الله وسوق الكور والقصير، وكذلك كاين الطريق الرابطة بين 

ير ي ثم آيت يعزم، لابد السيد أكوراي و بين آيت يعزم، ثم جهة ج
الرئيس المحترم غي واحد نفتح القوس باش نثير انتباه أنه البلدية 
ديال أكوراي، يعني، عندها حاليا الإشكال ديال الماء، كاين 

هداك الخزان ما بقاش  l'ONEP نقص، بالنسبة للناس ديال
لسيد سوايع اللي كيشربوا الناس، فبالتالي السيد ا 4كافي، يا الله 
 ..الرئيس المحترم

 :السيد رئيس الجلسة
 .شكرا السيد النائب المحترم، لكم الكلمة السيد الوزير

 :السيد نزار بركة وزير التجهيز والماء
 شكرا السيد الرئيس المحترم،

فأولا بغيت نشكر السادة النواب على الأسئلة اللي طرحوا وعلى 
هاد البعد البناء هاد التفاعل كذلك الإيجابي، وفي نفس الوقت 

اللي ماشين فيه واللي هو في الواقع تيبين بأن هنالك رغبة حقيقية 
باش أننا نحلو الإشكاليات المطروحة بالنسبة لبلادنا فهاد المجال 
ديال الطرق، أنا بغيت أولا نأكد بالنسبة للمناطق الجنوبية 
وبالنسبة للجهة ديال كلميم واد نون بأن هنالك عمل مهم اللي 

اللي غيدار، إن شاء الله، واتفقنا على باش تدار واحد شراكة  هو
مع الجهة باش نحددو ما هي أهم الأولويات وكيفية كذلك العمل 
على تطوير الشبكة الطرقية في المنطقة، زيادة على الطريق 

الأساسية اللي اعطى انطلاقتها جلالة الملك محمد السادس أيده 
والداخلة، واللي، إن شاء الله، راه  الله اللي تتربط ما بين تيزنيت

% ديال 60ماشية مزيان ونزيدو نطورو، إن شاء الله وصلت 
 الإنجاز وغنزيدو نحس نو الوتيرة ديال الإنجاز ديالها؛

بالنسبة لآسفي، فهذا كذلك من بين الأمور اللي اتفقنا عليه وهو 
العمل على إعادة، العمل على تفعيل كل الاتفاقيات التي تم 

عها وبرمجتها باش أننا نطبقوها على أرض الواقع، خصوصا أن وض
الإمكانيات المالية فهي متوفرة بحكم أن هنالك التوقيعات اللازمة، 
واحنا كوزارة ما يمكن لنا إلا نقومو بالواجب ديالنا ونطبقو هاد 

 ، كذلك بالنسبة للحاجب؛الاتفاقيات
للسادة النواب نقطة أخيرة اللي بغيت نأكدها، نقولها كذلك 

البرلمانيين وكذلك رؤساء الجماعات بأن احنا كوزارة مستعدين 
كذلك أننا في إطار الشراكة اللي تدارت مع الجماعات المحلية أننا 
نوفرو المعدات الضرورية والآليات باش أننا نقوم بصيانة هذه 
الطرق، أو أننا نكونو كذلك السائقين ديال الجماعة باش يقوموا 

 .شكرابذلك، و 
 :السيد رئيس الجلسة

شكرا السيد الوزير المحترم، ونمر إلى السؤال الخامس دائما في نفس 
القطاع وهو سؤال متعلق بالحفاظ على جودة المياه وعقلنة 

للسيدات والسادة المحترمين من فريق الأصالة والمعاصرة،  استعمالها
 .فليتفضل أحد، تفضلي السيدة النائبة المحترمة

 :السيدة حنان الماسيالنائبة 
 شكرا السيد الرئيس،

 السيدات والسادة النواب،
وزارتكم للحفاظ على  استراتيجيةنسائلكم عن  السيد الوزير،

جودة المياه، وكذا الإجراءات والتدابير المتخذة لعقلنة استعمالها 
 وعدم تبديرها؟

 :السيد رئيس الجلسة
 .لكم الجواب شكرا السيدة النائبة المحترمة، السيد الوزير

 :السيد نزار بركة وزير التجهيز والماء
شكرا السيدة النائبة المحترمة، شكرا السيد الرئيس، فبالنسبة لهاد 

تعلمون قانون الماء كان واضح في هذا  النقطة بالذات، فكما
الإطار وجاب واحد المبدأ اللي هو أساسي اللي هو الملوث 

، وبالتالي فالحكومة ككل والوزارة على الخصوص قامت ؤديالم
من أجل ضمان جودة المياه ولا بالنسبة ،  استراتيجيةبوضع 

وكذلك العمل على مواجهة تلوث المياه، وفي هاد الإطار هاد 
التلوث فهو، يعني، ما هو مرتبط بالأعمال المنزلية وما هو مرتبط 

عات الإنتاجية بما هو صناعي وما هو مرتبط كذلك بالقطا
الأخرى، وفي هذا الإطار فوكالة الحوض المائي فهي تقوم بتشجيع 
كل ما، كل القطاعات التي تريد أن تشتغل من أجل تجاوز 
إشكالية التلوث، وفهاد الإطار فتدارت العديد من الإعانات 

مع عديد من القطاعات بحال القطاع ديال السكر  والاتفاقات
من هاد الإشكالية ديال التلوث ديال إلى آخره باش أنه نقللو 

المياه، وفي نفس الوقت الدور ديالنا كذلك أننا نتبعو جودة المياه 
لا المياه الجوفية كذلك لأن عندنا مع الأسف بدات تبان الملوحة 
في العديد من المناطق واللي تيخصنا نحاولوا نكونو ما أمكن أننا 

ه الماء الصالح نتجاوزوها، وفي نفس الوقت كذلك نضمنو أن
للشرب الموجه للمواطنات والمواطنين أنه يكون في جودة عالية، 

 .وشكرا
 :السيد رئيس الجلسة

 .شكرا السيد الوزير المحترم، تفضلوا للتعقيب السيدة النائبة
 :النائبة السيدة حنان الماسي

شكرا السيد الوزير على جوابكم القيم، نحن اليوم أمام معادلة جد 
في قلة التساقطات وتراجع حقينة السدود بمختلف  صعبة تتمثل

جهات المملكة، وبالتالي فبلادنا اليوم مهددة بالجفاف بسبب 
ندرة المياه وارتفاع درجات الحرارة بشكل غير مسبوق، إلى جانب 
الاستنزاف الكبير للموارد المائية وهو الأمر الذي ينطبق على 

طق الفلاحية بجهة سوس منطقة تارودانت، والتي تعد من أهم المنا

ماسة إلا أنها أصبحت تعاني من خصاص كبير في هذه المادة 
الحيوية خصوصا بالمناطق الجبلية، وذلك نتيجة توالي سنوات 
الجفاف في هذا الصدد ولتحسين العرض النهائي للمنطقة يجب 
التعجيل بتنزيل البرنامج الجهوي للماء الصالح للشرب والسقي 

إنجاز السدود التلية على روافد واد خصوصا  2020-2027
سوس، وبالأخص واد بني محمد وواد الركيطة حيث ستساهم هذه 
السدود في توفير مياه السقي والشرب لفائدة الساكنة القروية بهذه 
المناطق وتحسين ظروف عيشها، كما نطالبكم بالعمل على 
 استفادة ساكنة تارودانت في أقرب الآجال من مياه سد المختار

السوسي المتواجد بجماعة أوزيوة، حيث أن هذه الساكنة تعاني من 
شح في مياه الشرب وفي مياه السقي هذا الوضع يتطلب إيجاد 

عقلاني لهذه المادة الحيوية سواء  استعمالحلول هيكلية لضمان 
في المناطق المذكورة أو على الصعيد الوطني، بالعمل على الحفاظ 

ة الموارد غير التقليدية ، خاصة عن طريق على المياه الجوفية وتعبئ
تحلية مياه البحر لضمان مورد إضافي لتزويد مختلف المدن والقرى 

 .وكافة أرجاء هذا الوطن العزيز بالمياه الصالحة للشرب، شكرا
 :السيد رئيس الجلسة

شكرا السيدة النائبة المحترمة، هل هناك تعقيب إضافي في الموضوع؟ 
 .وضوع؟ لا يبدو، السيد الوزير، تفضلواتعقيب إضافي في الم

 :السيد نزار بركة وزير التجهيز والماء
 شكرا السيد الرئيس،

شكرا السيدة النائبة المحترمة، أنا أولا نبغي نأكد بأن الوزارة تشتغل 
على تحسين الوضعية في تارودانت، وكما تعلمون فنحن انطلقنا 

نضمنو أنه تكون في تعلية سد المختار السوسي باش يمكن لنا 
عندو واحد الحقينة أكبر، وبالتالي نضمنو الماء الصالح للشرب في 
هذا الإطار، كذلك تم في اشتوكة آيت باها وهذا شيء مهم جدا 
وهو تحلية المياه اللي غتنطلق، إن شاء الله، في الأيام المقبلة وغيتم 

لسد إستعمالها للماء الصالح الشرب، وبالتالي اللي مهم وهو أنه ا
 ..ديال أولوز اللي غيتم

 :السيد رئيس الجلسة
شكرا السيد الوزير، مع الأسف انتهى الوقت، نمر للسؤال الموالي 
وهو سؤال عن صيانة وتوسيع شبكة الطرق القروية للسيدات 
والسادة النواب المحترمين من فريق الأصالة والمعاصرة، لكم الكلمة 

 .السيد النائب المحترم، تفضلوا
 :ب السيد يوسف الرويجلالنائ

 شكرا السيد الرئيس،
 السيدات والسادة الوزراء،
 السيدات والسادة النواب،

الحكومة فيما يرتبط بصيانة  استراتيجيةنسائلكم السيد الوزير عن 
 وتوسيع شبكة الطرق القروية؟

 :السيد رئيس الجلسة
 .شكرا، السيد الوزير

 :السيد نزار بركة وزير التجهيز والماء
 شكرا السيد الرئيس المحترم،

 فبالنسبة للطرق أولا بغيت نذك ر بأن بالنسبة للوزارة والحكومة
% ديال الميزانية ديال الوزارة تتمشي للصيانة، 46فعندنا اليوم 

وكما سبق لي أنا ذكرت الطرق القروية فهي تدخل في إطار 
نساعدوها الشراكة اللي يمكن نقوموا بها مع الجماعات باش يمكنا 

على القيام بهذه الصيانة ولكن على الجماعات المحلية أن تقوم 
بتصنيفها كطرق جماعية باش يمكن لها تدخل في إطار هاد 
الشراكات، والنقطة الثالثة وهو أنه اليوم نحن كذلك في إطار 
الحكومة الجديدة قررنا مع وزير الفلاحة والصيد البحري في إطار 

القروية وفي إطار البرنامج ديال تقليص الصندوق ديال التنمية 
الفوارق المجالية باش أننا نخصصوا واحد النسبة مهمة من هذه 
الميزانية لضمان صيانة الطرق القروية لأن تبين من خلال التجربة 

سنوات  4بأن العديد من هذه الطرق يتم تشييدها ولكن بعد 
ضروري فهي تتلاشى والتالي تتخلق مشاكل كثيرة ولذلك من ال

 .أن نقوم ببرنامج خاص في هذا الإطار، وشكرا

 :السيد رئيس الجلسة
شكرا السيد الوزير المحترم، التعقيب لكم السيد النائب المحترم، 

 .تفضلوا
 :النائب السيد يوسف الرويجل

شكرا السيد الوزير على جوابكم، لكن السيد الوزير لابد من 
توجيهات صاحب  الإشارة إلى أن بلادنا ولله الحمد وبفضل

الجلالة نصره الله قد حققت تقدما ملموسا وقفزة نوعية في البنية 
التحتية للطرق بالعالم القروي من خلال برنامج تقليص الفوارق 

، وللحفاظ على هذا المكتسب لابد السيد والاجتماعيةالمجالية 
الوزير من برمجة عملية الصيانة لهذه الطرق خاصة المسالك الجديدة 

رق التي تم فتحها، كما نود السيد الوزير الإشارة إلى أن الوزارة والط
تعرف بعض البطء في تنفيذ عملية الصيانة والتوسعة في مسالك 
طرقية هامة والتي توجد في أغلب الأحيان في حالة جد متردية 
يصعب أو يستحيل معها تنقل الساكنة مثلا على ذلك السيد 

اللي كتربط ما بين  23.41لإقليمية الوزير إقليم اليوسفية الطريق ا
وسيدي الشيكر التي تم فتح الأظرفة الخاص  7الطريق الوطنية رقم 

الرابطة بين الطريق  2723والطريق الإقليمية  2020بها سنة 
-5وإيغود والتي تم فتح الأظرفة الخاص بها شهر  7الوطنية رقم 

كبير الذي هادي المقاطع السيد الوزير بالرغم من التعثر ال 2021
إلا أن عملية الإنجاز  2013عرفته الاتفاقية الخاصة بهم منذ سنة 

 3323لم تبدأ بعد، مثال آخر السيد الوزير الطريق الإقليمية 
وحد البخاتي والمضمنة في نفس  7الرابطة بين الطريق الوطنية 

الاتفاقية لم يصادق بعد عن الدراسة الخاصة بها، لذا نطالبكم 
طلاق عملية الإنجاز لأن هاته الطرق كانت قد بالتسريع في إ

فما  2013وصلت إلى حالة جد مزرية عند إبرام الاتفاقية سنة 
 .بالك بالحالة التي أصبحت عليها اليوم، وشكرا

 :السيد رئيس الجلسة
شكرا السيد النائب المحترم، هل هناك تعقيب إضافي في الموضوع؟ 

 .تفضل السيد النائب المحترم

 :سيد أحمد زاهوالنائب ال
شكرا، السيد الوزير كلنا كنعرفو الأهمية ديال الطرق والأثر الإيجابي 
ديالها على التنمية الاقتصادية والاجتماعية وفك العزلة، لذا يجب 
فتح طرق ومسالك جيدة ويجب أيضا إنقاذ الرصيد الطرق اللي 

غلبية عندنا في بلادنا وإعادة تأهيل الطرق الإقليمية المصنفة، لأن أ
مترو اليوم مهددة  4 الطرق الإقليمية المصنفة اللي في العرض ديالها

 1920بالاندثار والنموذج في إقليم سيدي إفني الطريق الإقليمية 
 ..الرابطة بين

 :السيد رئيس الجلسة
السيد النائب إيلا اسمحتي غير بالشوية باش نسمعو مزيان، السيد 

 .الوزير يسمع مزيان
 :حمد زاهوالنائب السيد أ

الرابطة بين زغويا من فاس، الطريق  1920الطريق الإقليمية 
الإقليمية الرابطة بين الخصاص وسيدي امبارك، الطريق الإقليمية 
الرابطة بين آيت رخا وسيدي عبد الله أوبلعيد، والطريق الإقليمية 
الرابطة بين آيت رخوا والناظور إلى غير ذلك، المحاور الطرقية 

 .ل المغاربة كاملين يجب المحافظة عليها، وشكراالرصيد ديا
 :السيد رئيس الجلسة

شكرا السيد النائب المحترم، هل هناك من تعقيب إضافي آخر في 
الموضوع؟ تعقيب إضافي آخر لا يبدو، تفضلوا السيد الوزير لكم 

 .الكلمة
 :السيد نزار بركة وزير التجهيز والماء

 شكرا السيد الرئيس،
السادة النواب بغيت نشكركم مرة أخرى على هاد التعقيبات 
والنقط اللي طرحتيوا أن يمكن لي نأكد لكم بأن من بين الأمور 
اللي تنشتغلوا عليها في إطار هاد البرنامج السنوي وهو تفعيل كل 

، وبالتالي غانقومو بتسريع كل الاتفاقيات التي تم إبرامها الاتفاقيات
أرض الواقع والعمل كذلك على توسيع  من أجل تنفيذها على

% من الميزانية 45برنامج الصيانة بحال اللي قلت اللي هو تيعبأ 

ديال الوزارة لأن تنعتبروا بأن الصيانة فهي بين الأمور الأساسية 
اللي تيخصنا نطوروها، وكذلك واحد الأمر اللي ضروري الواحد 

لمو كثير على كذلك، ما ننساوهمش تنتك  يأكد عليه وهو المنشآت
الطرق وتنساو كذلك القناطر والمنشآت اللي هي أساسية واللي 
هي تتشكل كذلك وتتعرف عدة مشاكل، وبالتالي بغينا نعطيو 
كذلك واحد القيمة خاصة للمنشآت باش يتم الصيانة ديالها 

 .ديال السير في بلادنا، شكرا الاستمراريةكذلك باش نضمنو 
 :السيد رئيس الجلسة

سيد الوزير المحترم، نمر إلى السؤال الموالي متعلق بتزويد العالم شكرا ال
القروي بالماء الشروب وتطهير السائل للسيدات والسادة النواب 
المحترمين من الفريق الحركي، تفضلي السيدة النائبة المحترمة، لك 

 .الكلمة
 :النائبة السيدة فدوى محسن الحياني

 شكرا السيد الرئيس،
السيد الوزير، عن برنامج التزويد الجماعي بالماء الصالح نسائلكم، 

للشرب وشبكة التطهير السائل لفائدة العالم القروي، وما هي 
المشاريع المستقبلية لتعميم البرنامج الأنف الذكر على الدواوير 
التابعة للمراكز والجماعات الترابية ذات الطابع القروي، التي لم 

وفق عدالة مجالية تراعي خصوصية كل  يشملها بعد هاد البرنامج
 .منطقة؟ وشكرا

 :السيد رئيس الجلسة
 .شكرا السيدة النائبة المحترمة، لكم السيد الوزير

 :السيد نزار بركة وزير التجهيز والماء
 شكرا السيد الرئيس،

شكرا السيدة النائبة المحترمة، فبالنسبة لهاد النقطة بالذات، كما 
تعلمون، في البرنامج الحكومي تم التأكيد على العمل على تقليص 
الفوارق المجالية، وبالتالي إعطاء عناية خاصة للعالم القروي والعمل 
على تزويد العالم القروي بالماء الشروب، وفهاد الإطار فمن بين 

لي تم التأكيد عليه وهو العمل على تسريع وتيرة البرنامج الأمور ال

في المجال ديال التزويد الماء الشروب بالنسبة للعالم  20-27
القروي؛ النقطة الثانية، كذلك وهو العمل على تقوية تطوير 
التطهير السائل اللي فيه برنامج خاص كذلك مع وزارة الداخلية 

على إعطاء الأولوية للمناطق فهاد الإطار؛ وثالثا، كذلك العمل 
والدواوير الأكثر تضررا، وفي هاد الإطار فالبرنامج فيه واحد 

دوار اللي غيستفد من هاد الأمور اللي يمكن نقول لكم  7200
، إن شاء الله، عندنا واحد أكثر 2022بأن فقط بالنسبة لسنة 

دوار اللي غيستفدوا من تزويد الماء الصالح للشرب،  250من 
 .شكرا

 :السيد رئيس الجلسة
شكرا السيد الوزير المحترم، التعقيب للسيدة النائبة، تفضلي السيدة 

 .النائبة المحترمة
 :النائبة السيدة فاطمة ياسين

 السيد الرئيس،
السيد الوزير، كلنا كنعرفو أننا احنا اليوم في فصل الشتاء والأمطار 

برنامج ما كايناش، يعني اللي كنتسناو منكم السيد الوزير 
استعجالي واستثنائي، البرنامج الاستعجالي علاش؟ لأننا احناي 

، كنعرفوا أنه كاين 2027-2020برنامج  2000بالإضافة 
اللي كيعطيكم صلاحيات واسعة باش تحققوا  95.10القانون 

هاد الأمن المائي في التراب الوطني ككل، ولكن خصنا نعطيو 
ا اللي هضرتو عليها السيد الأولوية للقرى والأماكن الأكثر تضرر 

الوزير، من الأماكن الأكثر تضررا هي منطقة درعة تافيلالت 
وخصوصا زاكورة للي كل شي كيعرف الأزمة اللي دازت فيها 
وأزمة العطش اللي دازت فيها، كنا كنتمناو، السيد الوزير، أننا 

% اللي درتوا فيها، اللي هضرتو على أنها 30نكونو من هاد 
لأننا نحن عشنا هاد الأزمة من قبل،  27-20نامج تنجزات، بر 

يعني خصنا نكونو احنا من الأولويات ديال هاد البرنامج، لكن 
، السيد الوزير، احنا المشكل بالمجهودات ديال السلطات تحل 

إيلا ما تدخلتوش، السيد الوزير،  6المشكل ، ولكن من هنا لشهر 

لا احنا لا معازنا لا غنرجعو لنقطة الصفر، ما غنلقاو ما نشربو 
بقرنا لا والو، غتبقى منطقة زاكورة منطقة مهجورة ما ساكن فيها 
حتى شي واحد، تكلمتو أيضا السيد الوزير على إعطاء الأولوية 
للسدود، مع أنه احنا عندنا سدود كاينة الدراسات ديالها، بحال 
سد ديال بوتيوس منطقة الفايجة، المخطط ديالو كل شي واجد، 

يخصو إلا الإمضاء السيد الوزير وإعطاء الإنطلاقة لهاد ما ك
 ..المشروع هذا

 :السيد رئيس الجلسة
شكرا السيدة النائبة المحترمة، انتهى الوقت، هل هناك من تعقيب 
إضافي في الموضوع؟ تعقيب إضافي في الموضوع، لكم الكلمة السيد 

 .الوزير
 :السيد نزار بركة وزير التجهيز والماء

 سيد الرئيس المحترم،شكرا ال
 شكرا السيدة النائبة المحترمة،

فكما تعلمون نحن وضعنا برنامج استعجالي خاص بالنسبة 
للإشكالية ديال الماء باش أن المناطق الأكثر تضررا أننا نواجه هاد 
الإشكالية، انطلقنا فهاد الأمر، وثانيا بالنسبة لمنطقة زاكورة فكما 

ديال الأمور اللي هي أساسية، تعلمون نشتغل كذلك على جوج 
تكلمتيو الأستاذة على السدود التلية اللي احنا، إن شاء الله، 
 كنحاولوا نفع لو كل ما أمكن في أقرب وقت ممكن هاد السدود

ومن جهة أخرى كذلك كاين تدبير الفرشة المائية انتما عارفين 
المشاكل اللي هي مطروحة بالنسبة لزاكورة و تنعتبروا بأن من 
الضروري أن نقوم بوضع عقد الفرشة باش يكون هنالك التدبير 
المندمج ديال هاد الفرشة المائية مع كل الفعاليات باش نضمنوا 
الاستمرارية وضمان الماء الصالح للشرب بالنسبة للمواطن، 

 .وشكرا
 :السيد رئيس الجلسة

لق شكرا السيد الوزير المحترم، نمر إلى السؤال الموالي وهو سؤال متع
بتنزيل البرنامج الوطني لتزويد الماء الشروب للسيدات والسادة 

، لكم الكلمة السيد النائب الاشتراكيالنواب الأفاضل من الفريق 
 .المحترم

 :النائب السيد عمر اعنان
 شكرا السيد الرئيس،

السيد الوزير، لقد مرت سنتين كاملتين من الشروع في إنجاز 
 27-20اء الشروب والماء الشرقي البرنامج الوطني للتزويد بالم

البرنامج الذي يندرج في إطار السياسة الاستباقية التي ينهجها 
جلالة الملك حفظه الله، سياسة قوامها التعبئة القصوى والتدبير 
المحكم للموارد المائية، سبق للمجلس الاقتصادي والاجتماعي 

المائية بالمغرب  والبيئي أن قدم تنبيها حول الوضعية الكارثية للموارد
وحسب المعطيات المتوفرة المغرب دخل مرحلة مقلقة فيما يتعلق 

متر مكعب  500بكمية الماء المتوفرة لكل فرد في السنة لا تتجاوز 
في السنة والمعدل دولي للتأمين المائي هو ألف متر مكعب في 
السنة ونحن في نصف هاد الكيمية ونحن في ربع الكيمية التي كنا 

سنة وهذا وضعية جد مقلقة وخصاص كبير  60منذ عليها 
خصوصا في المناطق الصحراوية والمناطق التي تعاني الجفاف 

 كالمناطق الشرقية. السيد الوزير، ما مآل
 :السيد رئيس الجلسة

 .شكرا السيد النائب المحترم، تفضل السيد الوزير
 :السيد نزار بركة وزير التجهيز والماء

 شكرا السيد الرئيس،
شكرا السيد النائب المحترم على طرح هاد السؤال، وعلى الإشكالية 
الحقيقية اللي طرحتيوا اللي هي عندها واحد الأهمية قصوى، أنا 
فقط باش نتفاعل مع السؤال ديالك اللي حول مآل ماذا تم إنجازه 

فيمكن لي نقولكم بأن أولا في المجال  27-20في إطار البرنامج 
باش أنه يتم  2020سد منذ سنة  11ق ديال السدود تم إطلا

 15إنجازه إن شاء الله خلال هاد الفترة بواحد تكلفة مالية ديال 
مليار ديال الدرهم، ثانيا كذلك درنا الشروع في برنامج ديال تحلية 
المياه تكلمنا على اشتوكة آيت باها اللي تم الإنطلاقة ديالو واللي 

قبلة كاين كذلك الداخلة إن شاء الله غايتفاعل في الأسابيع الم
مليون متر مكعب واللي غاتنطالق  30اللي إن شاء الله اللي فيه 

 300الأشغال ديالوا قريبا، وكاين الدار البيضاء والدار البيضاء فيه 
مليون متر مكعب اللي إن شاء الله غايدار في إطار شراكة ما بين 

اكة ابتداءا القطاع العام والقطاع الخاص وغايتم إطلاق هاد الشر 
من شهر فبراير المقبل باش نعرفو شكون هما الناس اللي مستعدين 

 .أنهم ينخرطو معنا باش ننجزو هاد البرنامج المهم
 :السيد رئيس الجلسة

شكرا السيد الوزير المحترم، تعقيب للسيد النائب، ما بقاش الوقت، 
السيد النائب ما بقاش الوقت، تعقيب إضافي إذن تعقيبات 

 .إضافية في الموضوع
 :النائب السيد عمر اعنان

وما هي حقيقة  المشروع؟السيد الوزير، هل هناك تعثرات في إنجاز 
توقف بعض الصفقات العمومية الخاصة بتزويد الماء؟ ما هي 
الإجراءات التي تعتزمون القيام بها من أجل وضع حد للاستهلاك 

؟ نحن في الفريق المفرط للماء واعتماد سلوكيات مراعية للبيئة
نرى أن تحقيق الأمن المائي يعد أولوية باعتباره عاملا  الاشتراكي

 .نموذجنا التنموي المنشود لاستدامةأساسيا 
 :السيد رئيس الجلسة

شكرا السيد النائب المحترم، هل هناك من تعقيب إضافي آخر في 
 .الموضوع دائما؟ لا يبدو السيد الوزير تفضلوا

 :زير التجهيز والماءالسيد نزار بركة و 
 شكرا السيد الرئيس،

 شكرا السيد النائب المحترم،
في الماء فنشتغل على برنامج  بالاقتصادفبالنسبة للجانب المرتبط 

خاص بالنجاعة المائية واللي تيهدف أساسا إلى مراجعة العديد 
لا في المجال الفلاحي مع العملية ديال التنقيط،  الاستعمالاتمن 

في هاد الإطار ولا ما هو  ولكن كذلك واختيار بعض المنتوجات
مرتبط كذلك بالفرشة المائية والعمل على تدبيرها بكيفية مندمجة، 

ولا ما هو مرتبط كذلك في الاقتصاد في الماء في المجال ديال 
 .الصناعة والسياحة

 :السيد رئيس الجلسة
شكرا السيد الوزير المحترم، نمر إلى السؤال الموالي وهو متعلق حول 

للسيدات والسادة  2030الوطنية للموانئ في أفق  الاستراتيجية
، لكم الاجتماعيالنواب المحترمين من الفريق الدستوري الديمقراطي 

 .الكلمة السيدة النائبة المحترمة
 :النائبة السيدة خديجة والباشا

 د الرئيس،شكرا السي
 السيد الوزير المحترم،

كما تعلمون على أن المغرب تبنى مخططا استراتيجيا لقطاع الموانئ، 
فيه كل مقومات الإطار الملائم لمواكبة التطور الذي انخرطت فيه 

 الاستراتيجيةبلادنا، لذا نسائلكم السيد الوزير عن مآل تنزيل هذه 
 .؟ وشكرا2030واستكمالها في أفق سنة 

 :السيد رئيس الجلسة
 .شكرا السيدة النائبة المحترمة، جوابكم السيد الوزير

 :السيد نزار بركة وزير التجهيز والماء
 شكرا السيد الرئيس،

 شكرا السيدة النائبة المحترمة،
، 2030فكما تفضلتم الحكومة لها برنامج ديال الموانئ في أفق 

الركيزة الأولى، وهو  ديال الركائز: 4وفي الواقع هاد البرنامج فيه 
بناء موانئ جديدة، وهنا كاين معلوم ميناء دالناظور غرب المتوسط 

%؛ هنالك كذلك ميناء جديد الداخلة 65اللي وصل ل 
الأطلسي اللي عاد انطلقت الأشغال ديالو في أكتوبر الماضي؛ 
وهناك كذلك الميناء الطاقي بالجرف الأصفر اللي احنا باقي ما 

بالنسبة للتوسعات فهنالك ميناء ديال أكادير انطلق، وهنالك 
والميناء ديال طرفاية اللي كذلك تيتم الاشتغال عليه خصوصا 
بالنسبة لأكادير؛ النقطة الركيزة الثالثة وهو إدماج الموانئ في محيطها 
الحضري وهنا تنتكلمو أساسا على انفتاح ميناء الدار البيضاء على 

كذلك بالصناعة ديال البواخر؛ المدينة والميناء اللي هو خاص  
 .وأخيرا ما هو مرتبط بإصلاح وبناء السفن، شكرا

 :السيد رئيس الجلسة
 .شكرا السيد الوزير، دوركم السيدة النائبة للتعقيب

 :النائبة السيدة وسيلة الساحلي
 شكرا سيدي الرئيس،

السيد الوزير، بداية لا بد من التذكير بما حققه المغرب من إنجازات 
ده من رصيد مينائي مهم كما وحجما، إذا ثبلغ شبكة الموانئ وشي

ميناء للصيد  22ميناء موزعة على ثلاث أصناف،  43الحديثة 
موانئ ترفيهية، وتهدف  7ميناء تجاري متعدد المهام،  14البحري، 

التوفر على سياسة  2030الوطنية للموانئ في أفق  الاستراتيجية
البنية التحتية والمرافق المينائية مينائية شاملة تقوم على تشييد 

بالمواصفات الدولية والمعايير المستدامة من حيث الاستغلال، وهذا 
كله تحقق بفضل التوجيهات الملكية الرشيدة حيث أعاد للمغرب 

 مجده البحري التاريخي؛
حداثة تحملكم السيد الوزير  الاعتبارثانيا، لا بد من الأخذ بعين 

مسؤولية هذا القطاع الحيوي، والذي أيضا صادف استمرارية 
والمتحورات ديالو المقلقة للي أثرت  19تداعيات جائحة كوفيد 

سلبا على الرواج المينائي، يعني، بنسب متباينة من ميناء إلى آخر، 
 أفق المينائية في الاستراتيجيةإلا أنه بالرغم من ذلك فإن تنزيل 

قائمة ومستمرة من خلال صيانة المنشآت المينائية وتأهيل  2030
العديد من الموانئ، ومواصلة تشييد الموانئ الجديدة، كيفما قلتي 
ميناء الداخلة الأطلسي، ميناء الناظور غرب المتوسط، الميناء 
الجديد للفوسفاط بالعيون، وفي نفس الإطار نذكركم، سيدي 

روع الميناء بدوزة بإقليم آسفي التي تمت برمجته الوزير بمآل تنفيذ مش
للصيد التقليدي لتعزيز شبكة الموانئ النشيطة،  2014سنة 

كالميناء الجديد لآسفي وميناء آسفي المدينة، وهو مشروع 
 واجتماعيةسيستفيد منه الإقليم الذي يتوفر على مؤهلات مهنية 

الصيد وثقافية بحرية خاصة وأن هذا المشروع سيشمل أيضا 

الساحلي، كما نعلمكم أننا توصلنا، السيد الوزير، بجواب من 
وزارة الصيد البحري بضم هاد المشروع ضمن البرنامج المزمع 
إنجازها بتنسيق بين وزارة التجهيز والنقل واللوجيستيك والماء ووزارة 
الفلاحة والصيد البحري والتنمية القروية، هذا كما جاء في 

 .جوابكم، وشكرا
 :السيد رئيس الجلسة

شكرا السيدة النائبة المحترمة، هل هناك من تعقيب إضافي في 
 .الموضوع؟ تفضل السيد النائب

 :النائب السيد عبد الحي حرطون
السيد وزير التجهيز المحترم، أثير انتباهكم إلى أن وضعية ميناء 

للغاية بسبب الإهمال والتهميش  طرفاية هي وضعية خطيرة وكارثية
أطال هذا الميناء، هذا الميناء الذي ضخت فيه الدولة بطبيعة  الذي

مليون درهم هو اليوم  600الحال في حكومة ما سابقة أكثر من 
غير مشغل وغير مرقم ولا يوجد في قائمة الموانئ المغربية ذلك أن 
الرمال تحيط به من كل جانب ومن كل جهة، نفس السؤال السيد 

ر النقل حول فتح الخط البحري الرابط الوزير المحترم نوجهوه لوزي
بين طرفاية وجزر الكناري هذا الخط اللي دارت فيه وزارة النقل 
بعض البنود التعجيزية اليوم واقف وكنطلبو من السيد الوزير على 
أنه يعجل فتح الخط البحري لي كتعول عليه الساكنة وتعول عليه 

وبية المتواجدة بالخارج. الجهة وتعول عليه أبناء الجالية الأقاليم الجن
وبالتالي نطلب منكم السادة الوزراء المحترمون زيارة لمدينة طرفاية 
من أجل الوقوف على هذه الإكراهات وحلها في عين المكان، 

 .وشكرا
 :السيد رئيس الجلسة

 .شكرا السيد النائب المحترم، تعقيب إضافي في الموضوع تفضلوا
 :النائب السيد فيصل الزرهوني

 يد الرئيس،الس

السيد الوزير، غير بغينا نذكروكم السيد الوزير باش تعطيونا التاريخ، 
لأن الميناء كان مبرمج بغينا نعرفو التاريخ أشنا هو التاريخ اللي 

 .معدل، وشكرا
 :السيد رئيس الجلسة

شكرا السيد النائب انتهى الوقت، تعقيب إضافي آخر في الموضوع 
 .لكم الكلمة السيد الوزير ادائما، تفضلو 

 :السيد نزار بركة وزير التجهيز والماء
 شكرا السيد الرئيس،

شكرا السيدة والسادة النواب على التدخلات الهامة، أنا فقط 
بغيت نأكد بأن أولا بالنسبة لهاد الموانئ كما تعلمون الهدف 
الأساسي وهو أن نعمل على تحسين المردودية ديالهم ويكون 
عندهم واحد الوقع إيجابي على التنمية في هاد المناطق اللي هي 

تفعيلها وتطويرها والعمل على معنية بها، وبالتالي فنشتغل على 
الضرورية في هذا المجال،  الاستثماراتتحسين فعاليتها وجلب 

بالنسبة لآسفي كما تعلمون هنالك الميناء اللي هو الجديد ديال 
السوائب اللي هو اليوم تيشتغل الحمد لله وتجاوزنا هاد 
الإشكاليات اللي كانت مطروحة، بالنسبة للجانب ديال الصيد 

فتنشتغلوا مع الوزارة المعنية باش نشوفوا ما يمكن القيام به  البحري
فهاد الإطار، وبالنسبة لطرفاية فكما تفضل السيد النائب المحترم 

مليون ديال الدرهم وبالطبع ماللي تيدار  641فتكلفة مالية ديال
فيمكن له إلا يشتاغل وبالتالي فسنعمل على  الاستثمارهاد 

أجل حل هذه الإشكالية، أما بالنسبة  البحث في هذا الموضوع من
اللي بغيت نأكد وهو أنه عندنا جوج دالموانئ اللي هي أساسية 
واللي غاتلعب واحد الدور أساسي بالنسبة للتنمية على الصعيد 
الجهوي عندنا الميناء ديال الناظور غرب المتوسط اللي إن شاء الله 

لنسبة للأقاليم غيكون هو المحرك بحال اللي كان طنجة المتوسط با
الشرقية و غيعطي واحد الدفعة قوية من أجل التنمية المندمجة، 

 الاستثماروبالتالي يمكن لي نأكد لكم أن كاين العديد من طلبات 
في المنطقة لأنه كاين هاد الميناء إن شاء الله وغانديرو لو كذلك 



 

 

 

 
 - 2021أكتوبر دورة  –مداولات مجلس النواب 

 

19 

واحد الطريق السيار اللي غيمشي من جرسيف للناظور باش 
ى الاستمرارية ونزيدوا نوسعوا الدائرة اللي غتستافد من نضمنوا عل

هاد الميناء، وعندنا ميناء ديال الداخلة والأطلسي اللي هو كذلك 
غايكون واحد غايلعب واحد الدور ديال بوابة لإفريقيا جنوب 
الصحراء وبهاد الكيفية فهو غنخلقوا كذلك العديد من فرص 

 .العزيزة علينا، وشكرا الشغل وفرص التنمية في هاد الأقاليم
 :السيد رئيس الجلسة

شكرا السيد الوزير المحترم، نمر إلى السؤال العاشر ودائما في نفس 
القطاع عن برنامج تقوية الشبكة الطرقية وصيانتها للسيدات 
والسادة النواب المحترمين من فريق التجمع الوطني للأحرار لك 

 .الكلمة السيدة النائبة المحترمة
 :ة السيدة ليلى داهيالنائب

 شكرا السيد الرئيس،
السيد الوزير المحترم، في إطار دعم أوراش البنية التحتية أسائلك 
السيد الوزير عن حصيلة برنامج تقوية الشبكة الطرقية وصيانتها 

 .ببلادنا؟ شكرا
 :السيد رئيس الجلسة

 .شكرا، جواب السيد الوزير
 :السيد نزار بركة وزير التجهيز والماء

 شكرا السيد الرئيس المحترم،
شكرا السيدة النائبة المحترمة على هاد السؤال، فكما سبق لي أنا 
ذكرت فاليوم يمكن نقولوا بأن هنالك إرادة قوية من أجل تطوير 

من  2035الشبكة الطرقية ودرنا واحد البرنامج اللي هو في أفق 
واليوم الحكومة أجل تطوير وتقوية هذه الشبكة الطرقية في بلادنا، 

نأكد وهو  ، اللي بغيت2040فهي تشتغل على مخطط في أفق 
أن هاد المخطط الجديد اللي إن شاء الله انطلقنا فيه واللي غايتم 

بغينا نديروه مع  2022إن شاء الله إعداده خلال هاد سنة 
الجهات، لأن تنعتبروا بأن الجهات هي اللي عندها التصور ديال 

داخل الجهة وفي نفس الوقت كذلك تدخل البرامج التنمية المندمجة 

والمخططات الجهوية تدخل في إطار إعداد التراب الجهوي، وبهاد 
الكيفية غيمكنا نضمنوا أولا أن هاد الطرق فهي غتدخل في إطار 
هاد التصور وغنضمنو كذلك أن غيكون عندها أكبر مردودية 

ت بالنسبة للجها والاجتماعي الاقتصاديعلى الصعيد 
وبالطبع داخل هاد الأمر  الاستراتيجيةوغتنخارط في إطار هاد 

% ديال 45ضروري أن نعمل على صيانة هذه الطرق ولذلك 
 .الميزانية ديالنا تتمشي فقط لصيانة الطرق، وشكرا

 :السيد رئيس الجلسة
 .شكرا السيد الوزير المحترم، السيدة النائبة لكم التعقيب

 :النائبة السيدة ليلى داهي
شكرا السيد الوزير على ما جاء في معرض إجابتك ولكن في 
الحقيقة السيد الوزير لسان الحال والواقع في جهة العيون الساقية 
الحمراء يقول كما يقول المثل دار لقمان على حالها السيد الوزير، 
هنا أحدثك عن الطريق الرابطة بالضبط بين مدينة السمارة ومدينة 

تت تعرف لدى ساكنة جهة العيون الساقية العيون هذه الطريق با
الحمراء بطريق الموت، السيد الوزير، لأنها أودت وأزهقت الكثير 
من أرواح شبابنا ونسائنا وأطفالنا، السيد الوزير، أيضا الطريق 
الرابطة بين جماعة أخفنير وجماعة العيون قبل يومين، السيد الوزير، 

ع شبان في ريعان عرفت حادثة سير مروعة راح ضحيتها أرب
حالتهم حرجة في المستشفى الجهوي  واثنانشبابهم، السيد الوزير، 

 .بجهة العيون
في الحقيقة، السيد الوزير، من المؤسف ومن المخجل في مغرب 
التطور، مغرب التقدم، مغرب الازدهار، مغرب الأوراش الملكية 

ة وضعيفة، هشالكبرى لصاحب الجلالة ولا زلنا نعاني من طرق 
الطرق السيد الوزير اللي كنعرفوا جميعا أن الأقاليم الجنوبية يعني 
أكرم عليها جلالة الملك بنموذج تنموي جديد، وكنعرفوا جميعا 
المبلغ الإجمالي ديال هاد النموذج التنموي الجديد ونعرف الميزانيات 
الضخمة التي تضخ في الجماعات الترابية ومع ذلك السيد الوزير 

ا وضعيفة، أدعوك السيد الوزير لأن تقوم بزيارة ة جدهشالطرق 

عاجلة وترى هاد المقاطع الطرقية التي ذكرت لك وأتمنى أن تكون 
زيارتك مستعجلة قبل أن يضعون على الطرق مساحيق التجميل، 
وكنعرفوا جميعا أن مشكلة التجميل غير مؤقت وصافي كيمشي 

أتمنى أن تكون  التجميل وكيبدا الواقع يبان، كذلك السيد الوزير
هناك مراقبة لأنني يعني حاولت أن أفكر وأرى المشكل فلقيت 
المشكل في جانبين السيد الوزير، الجانب الأول ما كايناش المراقبة 
والمتابعة السيد الوزير واللي غلط واللي ما دارش الخدمة ديالو 
يتحاسب هاد الشي اللي كنعرفو، والمسألة الثانية السيد الوزير أن 

 ..كون يعني زيارة حقيقية يعني حينما تأتي وترى رداءة هاد الطرقت
 :السيد رئيس الجلسة

شكرا السيدة النائبة المحترمة، هل هناك من تعقيب إضافي في 
تعقيبات إضافية في الموضوع لا يبدو سنعود إليك،  الموضوع؟

 .السيد الوزير لكم الكلمة
 :السيد نزار بركة وزير التجهيز والماء

 شكرا السيد الرئيس،
شكرا السيدة النائبة المحترمة، أنا اللي يمكن لي نأكد لكم السيدة 
النائبة المحترمة، وراه تفضلتيوا بهاذ الكلمة بأن جلالة الملك أعطى 
الأولوية لهاد المناطق الجنوبية ودار نموذج تنموي جديد، وهنالك 

 ..عناية خاصة في هاد الإطار
 :السيد رئيس الجلسة

تي السيد الوزير السي مضيان تتشوش على الوزير والسيد الأمين بلا
 .العام، تفضل السيد الوزير

 :السيد نزار بركة وزير التجهيز والماء
لي تفضلتيوا وقلتيو لنا بأن بالنسبة شكرا إذن وبالتالي فأستاذة م

للطريق ديال العيون والسمارة احنا أولا عندنا واحد البرنامج خاص 
في هاد الإطار ويمكن لي نأكد لكم بأن إن شاء الله هي طريق 
الحياة وليست طريق الموت كما تفضلتي، نقطة ثالثة كذلك اللي 

المسؤولية هي مهمة وهو احنا ما يمكنا إلا نفعلوا مبدأ ربط 
بالمحاسبة وبالتالي المراقبة إن شاء الله غتم وغنمشي إن شاء الله عن 

الشبكة  ولتطوير هذهقريب للمنطقة وغتكون فرصة لزيارة 
 .مستقبلا، وشكرا

 :السيد رئيس الجلسة
شكرا السيد الوزير المحترم، نمر الآن إلى السؤال الموالي دائما في 

ة المياه للسيدات والسادة نفس القطاع وهو سؤال عن خطر ندر 
للوحدة والتعادلية، السيد  الاستقلاليالنواب المحترمين من الفريق 

 .النائب المحترم لكم الكلمة
 :النائب السيد أحمد العالم

 شكرا السيد الرئيس،
السيد الوزير أمام العجز المسجل في المخزون المائي اللي كتعرفوا 

بات الجوية وتزايد الطلب المناطق بسبب تعرفو التقل العديد من
المعتمدة  الاستراتيجيةعلى الماء، نتساءل السيد الوزير المحترم عن 

 .لمواجهة هذه الوضعية وضمان الأمن المائي؟ شكرا
 :السيد رئيس الجلسة

 .شكرا السيد النائب المحترم، تفضلوا السيد الوزير
 :السيد نزار بركة وزير التجهيز والماء

 شكرا السيد الرئيس،
 شكرا السيد النائب المحترم،

فبالنسبة لهاد النقطة بالذات، فكما تعلمون، المغرب معرض 
لإشكالية حقيقية ديال ندرة المياه رغم المجهودات المبذولة، اليوم 

سد تدارت كذلك  135سد، عندنا كذلك  148عندنا واحد 
 العديد من الإنجازات في مجال التزويد بالماء الصالح للشرب بالنسبة

للمواطنات والمواطنين وبالنسبة كذلك ربط العالم القروي كذلك 
بالماء الشروب، فرغم ذلك فهنالك إشكالية، الإشكالية الأولى 
فكما تعلمون وهو التساقطات المطرية اللي عرفت واحد التراجع 

متر  500كبير والواردات المائية اللي جعلت أن اليوم فاحنا في 
إشكال، ولكن اللي أهم وهو  مكعب لكل مواطن، وهذا خلق

 600عندنا واحد التباين كبير، لأن بحال المنطقة اللوكوس فتنفوتو 
متر مكعب لكل شخص، وبالنسبة للمناطق  800إلى  700إلى 

متر مكعب لكل شخص، إذن هذا طرح  200الجنوبية فهي 
إشكال حقيقي ديال الفوارق اللي كاينة بالنسبة للمياه؛ النقطة 

% من 7% ديال الواردات المائية 57و أن عندنا الثانية، وه
المساحة ديال الوطن، كلها مركزة، إذن هذا تيخلق هاديك 
التفاوتات للي هي تنتكلموا عليها؛ ثالثا، وهو أنه اللي وقع وهو 
وقع استغلال كذلك مفرط للفرشة المائية للي جعل أنه، لا قدر 

غتكون عندنا الله، إذا كان عندنا واحد سنتين ديال الجفاف 
إشكالية ديال تزويد الماء الشروب بالنسبة للمواطنين، وبالتالي 
فاعتبرنا أن من الضروري أن يكون هنالك برنامج، كاين معلوم 

فيه السدود،  27-20البرنامج اللي اعطى انطلاقته جلالة الملك 
في الماء إلى آخره، وبغينا ودرنا كذلك برنامج  الاقتصادفيه 

سبة للأحواض المائية أكثر تضررا بحال ملوية، بحال استعجالي بالن
أم الربيع، وبحال كذلك ديال تانسيفت، وعندنا إشكالية وسوس 
ماسة معلوم، وعندنا إشكالية أخرى وهو أننا بغينا نحسنو من 

% 40الفعالية ديال المجهودات المبذولة، بغينا نقطة وهو أنه عندنا 
لقنوات لأنهم تيسيلو، % ديال الماء تتمشي غير في ا60إلى 

وبالتالي عندنا واحد التراجع كبير فهاد الإطار، وبالتالي احنا درنا 
 ..واحد

 :السيد رئيس الجلسة
شكرا السيد الوزير، انتهى الوقت، التعقيب لكم السيد النائب 

 .المحترم، تفضلوا
 :النائب السيد أحمد العالم

 شكرا السيد الرئيس،
، واحنا ثقتنا فيكم كبيرة بزاف الاستراتيجيةننوه بهاد  السيد الوزير،

في هاد بأنكم غادي توجدوا الحلول في هذا الموضوع، السيد 
الوزير، فعلا كيما قلتو الآن بعض المناطق الجنوبية كتعاني جهة 
الداخلة واد الذهب على سبيل المثال، الداخلة الآن عندها واحد 

%، 40حد العجز ديال المحطة ديال تحلية، المحطة الحالية فيها وا
% أخرى تضيع في القنوات ديال 40أضف إلى ذلك واحد 

إيصال الماء، إذن السيد الوزير كيما قلت لكم أننا في حاجة ماسة 
لتنزيل داك المشروع ديال تحلية مياه البحر اللي منصوص عليه في 

-2020البرنامج الوطني للتزويد بمياه الشرب ومياه السقي 
حياء كبرى مثل حي السلام، حي الوحدة، ، لأن بعض الأ2027

 4حي المسيرة، هادو أحياء ذات كثافة سكانية عالية، وكتعاني 
ايام وهي محرومة من الماء، الماء اللي هو حق دستوري للمواطن، 
المواطنين الآن في حاجة ماسة السيد الوزير لماء الشرب، وهاديك 

بعض المناطق المحطة بخصوص، كذلك مناطق الصيد البحري كاين 
قرى..، العين البيضا كذلك المهيريز، هادو  5اللي في قرى الصيد 

مناطق كلها لا تتوفر على ماء الشرب، وهذا حق مواطن هما 
عندهم واحد الدور الإقتصادي كبير، لذلك الله يجازيكم بخير 
السيد الوزير نعجلو باش نوصلو لهم الماء، كذلك بعض الجماعات 

ة الداخلة واد الدهب، كمركز أوسرد ذات طابع اللي كاينين في جه
وهم في انتظار واحد المحطة ديال تحلية المياه،  1999تاريخي من 

لأن عندها واحد كيما قلت لكم واحد الطابع تاريخي هاديك 
المنطقة، كذلك منطقة بير كندوز كنعرفوا بأن بير كندوز حاليا 

وجد مهم بالنسبة واحد الإقليم اللي هو فواحد التصاعد اقتصادي 
هاديك المحطة يتزاد المنتوج  لنا لأنه خص هاديك المحطة تزاد مثلا

ديالها ويوصل حتى للكركرات المنطقة الحدودية ديال الكركرات 
ويوصل للمناطق اللي هي مجاورة، كذلك الداخلة راه عندنا بعض 

 ..المناطق اللي هي بعض الوحدات السياحية اللي هي في النواحي
 :رئيس الجلسةالسيد 

شكرا السيد النائب المحترم، انتهى الوقت، هل هناك من تعقيب 
إضافي في الموضوع؟ آه شكرا إيلا سمحتوا السيدات والسادة مع 
البعد ما كنشوفوش إيلا وقفتو وهزيتو يديكم غاتكونو باينين 

 .أكثر، شكرا تفضلوا السيدة النائبة المحترمة
 :النائبة السيدة ثورية عفيف

يد الوزير، كنطلبو الله سبحانه وتعالى يغيثنا، كما جا في الرد الس
ديالكم توالي سنوات الجفاف أثر على مخزون الماء واليوم المخزون 

دالماء في مجموعة ديال الجهات راه بلغ اللون البرتقالي مما أثر على 
الحقينة ديال السدود الكبرى راه كاين اللي وصلات مثلا سد بين 

% والخطر الكبير هو تحسب وقوع أزمات في 14من  الويدان أقل
ماسة، بني -التزود بالماء الشروب في مجموعة من الجهات سوس 

تافيلالت، مما يستوجب وضع مخطط -خنيفرة، درعة  -ملال
استعجالي ومن مثل تعميم تحلية ماء البحر الذي صار خيارا 

نتفهم  إستراتيجيا في المدن الساحلية. أما فيما يخص ماء السقي
قرار توقيف سقي المزروعات الموسمية، لكن السيد الوزير المزروعات 

 ..المتعددة السنوات وجب
 :السيد رئيس الجلسة

شكرا السيدة النائبة المحترمة، انتهى الوقت. سؤال دائما له تعقيب 
إضافي ماكينش؟ غنرجعوا للسيد الوزير تفضلوا السيد الوزير، وفيما 

 .تبقى من الوقت
 :نزار بركة وزير التجهيز والماء السيد

 شكرا السيد الرئيس،
أنا فقط بالنسبة للجانب ديال بالنسبة للداخلة بحال اللي تفضل 
السيد النائب المحترم فغنسرعو إن شاء الله في تحلية المياه غايتم 
استغلالها على الصعيد الفلاحي ولكن تنشتغلوا في داخل الحكومة 

ه بالنسبة للماء الصالح للشرب، باش أنه يتم كذلك استغلال
وبالنسبة للنقطة اللي طرحات السيدة النائبة المحترمة فهاد البرنامج 
الاستعجالي إن شاء الله راه احنا اشتغلنا عليه ووضعنا خريطة 
طريق إن شاء الله غايدار تحلية المياه بالنسبة للناظور، غايدار تحلية 

لية المياه بالنسبة لسيدي المياه كذلك بالنسبة لآسفي، غايدار تح
 .إفني، في العديد من المدن الساحلية، وشكرا

 :السيد رئيس الجلسة
السؤال الأخير  وهو 12شكرا السيد الوزير المحترم، نمر إلى السؤال 

قبل أن نرفع الجلسة للصلاة متعلق بمآل بعض الطرق للسيدات 
للوحدة والتعادلية،  الاستقلاليوالسادة النواب المحترمين من الفريق 

 .لكم الكلمة السيد النائب المحترم تفضلوا

 :النائب السيد بوشعيب طه
 شكرا السيد الرئيس،

السيد الوزير، نتساءل عن مآل الأوراش الطرقية التي تعرف تعثرا 
في إنجازها؟ وما هي الإجراءات المتخذة لتسريع وتيرة إنجاز هذه 

وما هي المدة الزمنية التي  المشاريع ومتى ستنطلق الأشغال بها؟
 الإنجاز؟ستستغرقها عملية 

 :السيد رئيس الجلسة
 .شكرا السيد النائب المحترم، تفضلوا السيد الوزير

 :السيد نزار بركة وزير التجهيز والماء
 شكرا السيد الرئيس،

 ..شكرا السيد النائب المحترم على هذا السؤال،
 :السيد رئيس الجلسة
الوزير، السيدات والسادة النواب راه غادي إيلا اسمحتي السيد 

نرفعوا الجلسة للصلاة مباشرة من بعد السؤال شفتهم كيغادرو، 
 .تفضل

 :السيد نزار بركة وزير التجهيز والماء
إذن بالنسبة للسؤال ديالكم فهذا سؤال مهم جدا اللي يمكن لي 
نأكد لكم وهو أن هنالك الطرق اللي هي مبرمجة من طرف الوزارة 
واللي هي محددة في الزمان والمكان وكيفية إنجازها، هنالك كذلك 
الطرق اللي تدخل في إطار شراكة مع الجماعات المحلية ومع 

 .الجهات واللي هي كذلك عملنا على تسريع وتيرة إنجازها، وشكرا
 :السيد رئيس الجلسة

 .شكرا السيد الوزير المحترم، السيد النائب للتعقيب لكم الكلمة
 :النائب السيد بوشعيب طه

السيد الوزير، نشكركم على هذه التوضيحات الكفيلة بتنوير الرأي 
العام بخصوص الأوراش الطرقية المتعثرة بما فيها مسار المشروع 
الطرقي الرابط بين العاصمة الاقتصادية والمطار الدولي الذي يدخل 

تي تشكل في إطار الأوراش الكبرى المرتبطة بالبنيات التحتية ال

الدعامة الأساسية لتسريع وتيرة النمو الإقتصادي وتحقيق التنمية 
 .المندمجة والمستدامة

السيد الوزير، إن حرصكم الشديد على تتبع ومواكبة الأوراش 
الطرقية المتعثرة وتفاعلكم الإيجابي مع هذه الأوراش الطرقية الهامة 

ياسات القطاعية نؤكد إيراداتكم القوية لإعطاء دينامية جديدة للس
حتى تستجيب لتطلعات المواطنين وانتظاراتهم، عندما يتعلق الأمر 
بمشروع سيساهم في تحسين الشبكة الطرقية الوطنية وتخفيف 
الضغط الذي تعرفه بعض الطرق الوطنية مثل التي تربط مدينة 

محمد الخامس عبر مدينة بوسكورة  الدار البيضاء الكبرى بمطار
غير كافية لمواجهة متطلبات  الاستيعابيةها والتي أصبحت طاقت

المكثف لهذا المحور الطرقي وما يشكله من مخاطر  الاستعمالوتيرة 
على السلامة الطرقية خاصة وأن المشروع الطرقي الجديد سيشكل 
أيضا قيمة مضافة لمدينة بوسكورة التي تتطلع لتصبح إحدى المدن 

 .ية التي تتوفر عليها، شكراالرائدة في بلادنا بفضل المؤهلات الطبيع
 :السيد رئيس الجلسة

شكرا السيد النائب المحترم، هل هناك تعقيب إضافي في الموضوع؟ 
 .لكم الكلمة السيد الوزير تفضلوا الموضوع؟تعقيبات إضافية في 

 :السيد نزار بركة وزير التجهيز والماء
 شكرا السيد الرئيس المحترم،
فبالنسبة للطرق اللي تكلمتي عليها شكرا السيد النائب المحترم، 

واللي عندها واحد الأهمية قصوى لأن ما بين الدار البيضاء والمطار 
واللي عارفين الاكتظاظ اللي كاين هناك فيمكن لي نأكد لكم 
بأن تم التوقيع على اتفاقية شراكة مع الجهة اللي من أجل وكذلك 

الطريق ونقلصوا مع المكتب ديال المطارات باش يمكنا ننجزوا هاد 
من الضغط على هاد الساكنة وعلى كذلك الساكنة في هذه 
المناطق بالنسبة لبوسكورة وبالنسبة لمجاطية إلى آخره وبهاد الكيفية 
إن شاء الله غنضمنوا أن هاد الإشكالية ما غتبقاش مطروحة بحال 

 .اللي كانت في الماضي، وشكرا
 

 :السيد رئيس الجلسة
وشكرا أيضا على حسن مساهمتكم في هذه شكرا السيد الوزير، 

دقائق كاملة وغير ناقصة  10الجلسة، وأرفع الجلسة للصلاة ل 
 .رفعت الجلسة وغير زائدة.

 :السيد رئيس الجلسة
 .بسم الله الرحمن الرحيم

 افتتحت الجلسة،
لنستأنف أشغال جدول أعمالنا لجلسة اليوم، ونرحب بالسيدة 

د النوعي كذلك متمنين لها كل الوزيرة في حضورها الأول وأكي
التوفيق والنجاح، إذن السؤال الأول في قطاع إعداد التراب الوطني 
والتعمير والإسكان وسياسة المدينة عن دور الوكالات الحضرية في 

وتحقيق التنمية المحلية للسيدات والسادة النواب  الاستثمارتشجيع 
الأفاضل من فريق التجمع الوطني للأحرار، لكم الكلمة السي 

 .الصديقي المحترم
 :النائب السيد خليل الصديقي

 شكرا السيد الرئيس،
 السيدة الوزيرة المحترمة،

 السيدات والسادة النواب المحترمين،
زيرة أن السياسة الحكومية تهدف من المؤكد وكما تعلمون السيدة الو 

، وبالتالي نسائلكم الاستثماربالأساس إلى جعل التعمير في خدمة 
عن الأدوار التي تقوم بها الوكالات الحضرية لتنزيل هذه السياسة، 
وهل تفكرون يعني في إطلاق جيل جديد من الوكالات الحضرية 

 .الذي يخلق فرص الشغل؟ شكرا الاستثمارلتشجيع 
 :رئيس الجلسةالسيد 

 .شكرا السيد النائب المحترم، الجواب لكم السيدة الوزيرة، تفضلوا
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 .بسم الله الرحمن الرحيم
 شكرا السيد الرئيس،



 

 

 

 
 - 2021أكتوبر دورة  –مداولات مجلس النواب 

 

24 

 شكرا على الترحيب ديالكم السيد الرئيس،
 والسادة النواب المحترمون،السيدات 

شكرا السيد النائب على هذا السؤال، بغيت في البداية نأكد على 
الدور الأساسي اللي تيقوموا به الوكالات الحضرية، وفي الحقيقة 

دالأدوار: دور عملياتي ودور إستراتيجي. هاد  2عندهم هما 
ألف ملف سنويا،  100الوكالات الحضرية تيدرسوا فوق من 

% منهم مشاريع كبرى أو 20هم مشاريع صغرى و% من80
مشاريع الإستثمار، وفي إطار سياسة الحكومة ديال تشجيع 
الإستثمار وخلق فرص الشغل خذينا واحد المجموعة ديال التدابير 
والإجراءات اللي لحد الساعة إيجابية جدا، منهم أولا الدورية 

الات الحضرية اللي تنطلبوا من الوك 2021دجنبر  6الوزارية ديال 
إعادة النظر والقراءة في واحد المجموعة ديال المشاريع اللي ترفضات 

واللي عندهم إشكاليات فقط إدارية، والمبلغ ديال  2021في 
اللي غادي يخلق أكيد  الاستثمار، هاد الاستثمارمليار ديال  27

فرص الشغل، كذلك طلبنا من الوكالات الحضرية باش يعمموا 
لية لمواكبة العمل مع المستثمرين والمهنيين ويسهلوا الدراسات القب

عليهم مأمورية الترخيص. ثالثا طلبنا من وزارة الداخلية باش 
نشتغلوا في جانبها باش نحسنوا الأداء ديال منصة رخص اللي هي 
منصة إيجابية ولكن باقي تتعاني من بعض المشاكل التقنية وخاصة 

أو  الاستراتيجيبعد فيما يخص ضبط الآجال. فيما يخص ال
الساعة عندنا واحد التراب  التخطيط ديال الوكالات الحضرية، لحد

% من وثائق التعمير، باقي الإشكالية ديال المدن 80اللي مغطي 
وأكيد بينا نخلقوا واحد الجيل جديد من وثائق  ةالكبرى غير المغطا

التعمير اللي غتكون فيهم أكثر مرونة داخل كناش التحملات 
لهم، واللي يسمحوا هاد الإستثمار اللي تنطمحوا لبلادنا، ديا

وكاين واحد التصور كذلك فيما يخص الوكالات الحضرية باش 
وكالات كبرى اللي  12جهة،  12نمشيوا لوكالات حضرية ديال 

 .ديال التخطيط شكرا الاستراتيجييمكن لها تقوم بدورها 
 

 :السيد رئيس الجلسة
 .المحترمة، التعقيب لكم السيد النائب تفضلواشكرا السيدة الوزيرة 

 :النائب السيد خليل الصديقي
 شكرا السيد الرئيس،

شكرا السيدة الوزيرة على التفاعل الإيجابي، فعلا احنا كنقدروا 
يعني المجهودات اللي كتقوم بها هاد الوكالات الحضرية، ولكن 

ى وتعلمون السيدة الوزيرة فأنتما كترأسوا يعني إحدى المدن الكبر 
دور يعني التعمير في الإستثمار لتأهيل هاد المدن إقتصاديا وسياحيا 
واجتماعيا، واش ما كتشوفوش اليوم السيدة الوزيرة أن دور 
الوكالات أصبح تقليدي ومحدود يعني في التدبير الحضري والتغطية 
الكمية بوثائق التعمير، وكذلك الرقابة التقنية في دراسة المشاريع، 

المشرع أعطى هداك الرأي الملزم في دراسة المشاريع وفي  لأن
الترخيص، ولذا السيدة الوزيرة كنطلبوا منكم يعني تشرفوا على 

. فعلا الاستثماريةتبسيط بعض المساطر الخاصة في دراسة المشاريع 
خرا اللي في ؤ كما قلتوا السيدة الوزيرة ننوه بالدورية اللي اصدرتوا م

مجموعة دالملفات اللي كانت مرفوضة،  الحقيقة درسات واحد
والحمد لله يعني دارت واحد التفاعل إيجابي وخرجات واحد 
المجموعة ديال المشاريع اللي كانت عالقة. كيما قلتوا كذلك 
السيدة الوزيرة خصنا جيل جديد اليوم من الوكالات الحضرية 

ادرة على لتبدع في إنجاز التصاميم ولكن بالموارد البشرية الذاتية، وق
التنزيل ديالها يعني والتنفيذ ديال هاد التصاميم والمشاريع اللي جات 
بها بمنطق استثماري ومقاولاتي، وما تقتصرش السيدة الوزيرة في 
العمل ديالها مع مكاتب الدراسات اللي كتبقى يعني كلاسيكية 
وتقنية في التصاميم اللي كدير، وكذلك السيدة الوزيرة بغيناكم يعني 

ينا الوكالات الحضرية يلعبوا واحد الدور محوري في تنزيل مخرجات بغ
النموذج التنموي الجديد في مجال التعمير والإستثمار، ويساهم في 

كذلك يعني ب اليوم واحد الإقلاع اقتصادي حقيقي، وكنوهوكم  
ديروا وكالات جهوية اللي خصها يعني ومن هنا تأنكم فكرتوا 

ة تعميرية جهوية خاصة بالتعمير، تشرف والدير مخططات مديري

الجهوية، خاصة اليوم  الاستثماروتكون كتواكب المراكز ديال 
فالمستقبل ديالو هو  والاستثمارالسيدة الوزيرة كتعرفوا أن التنمية 

 .في الجهات وشكرا
 :السيد رئيس الجلسة

 شكرا السيد النائب المحترم، هل هناك من تعقيب إضافي في
 .السيد النائب المحترم تفضلواالموضوع؟ تفضلوا 

 :النائب السيد منصف الطوب
 السيد الرئيس،

 السيدة الوزيرة المحترمة،
 السيد الوزير المحترم،

 السيدات السادة النواب،
أولا السيدة الوزيرة نشيد بالعمل اللي قمتي به في هاد المدة القصيرة 

اللي  اللي توليتي هاد الوزارة، ولكن بغيت نوصلك واحد النقطة
أن الوكالة الحضرية التابعة لإقليم  هي مهمة السيدة الوزيرة هو

تطوان اللي هي البيبان يمكن الإدارة الوحيدة اللي بابها مسدودة 
 .على الجميع

 :السيد رئيس الجلسة
شكرا السيد النائب المحترم، للأسف انتهى الوقت، هل هناك من 

الوقت السيد  تعقيب إضافي آخر في الموضوع؟ راه وخا انتهى
النائب زعما راه خلينا بعض ثواني زعمة باش تمرر الرسالة، ما 

 .كاينش تعقيب اضافي نعود ليك السيدة الوزيرة تفضلي
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 شكرا السيد الرئيس،

تطوان نتكلموا في الموضوع من  أعتذر السيد النائب من منطقة
بعد، اللي بغيت نأكد هو أن كاين ضغط كبيرة على الوكالات 
الحضرية، اللي كيف قلت ليكم في داك التدبير اليومي ديالها، أولا 
في قطاع التعمير ماشي هي واحد متدخل، كاين واحد المجموعة 

، تاع المتدخلين اللي تيكون واحد الضغط في داك تدبير الملفات

فلذلك كان هاد التصور وكاين هاد التصور اللي خدامين كنشتغلوا 
عليه باش نوضعوا وكالات حضرية بكل معنى الكلمة لتكون 
صاحبة التخطيط وما باقيش تفوض الكتابة، وازعمة دير معانا 

 ..المزيان النهار الأول هذا
 :السيد رئيس الجلسة

ك مزيان السيدة شكرا ماشي أنا السيدة الوزيرة، بغيت ندير معا
الوزيرة ولكن الوقت ما كيديرش معانا مزيان، لا يرحم، نمر للسؤال 

 الاقتصاديالموالي وهو سؤال مرتبط بتنفيذ مشاريع السكن 
للسيدات والسادة النواب المحترمين من فريق التقدم  والاجتماعي
 .، لكم الكلمة السيد المحترموالاشتراكية

 :النائب السيد عبد الصمد خناني
 شكرا السيد الرئيس،

سؤالي لكم السيدة الوزيرة مرتبط بوتيرة تنفيذ مشاريع السكن 
في ظل هذا الركوض اللي كيعرفوا سوق  والاجتماعي الاقتصادي

العقار في بلادنا، لذلك أشنو هي التدابير اللي غادي تقوموا به 
 .باش هاد القطاع ينتعش؟ شكرا

 :السيد رئيس الجلسة
 .الجواب لكم السيد الوزيرة ب المحترم،شكرا السيد النائ

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 شكرا السيد الرئيس،
شكرا السيد النائب المحترم على السؤال ديالكم، بغيت نأكد بأن 

طاع مع الأسف جائحة كورونا أثرات على الإقتصاد ككل وعلى ق
 2019السكن خاصة، وباش نعطي واحد المؤشر ما بين 

% ديال الأوراش اللي 50كاين واحد التقليص ديال   2020و
كاين تأطير، كاين واحد الإقلاع خفيف في  donc انطلقت
ولكن مازال ما عندنا بعد نظر باش ندير واحد التقييم  2021

الجميع  ديال هاد الجائحة خاصة احنا باقي داخل الأزمة، تيعرف
 2020انتهى في دجنبر  الاجتماعيديال السكن  الاتفاقيةبأن 

، وكاين واحد غادي 2026ولكن الأوراش باقى غتستمر حتى ل
ألف وحدة اللي غادي تجاوب  100يتنتج إن شاء الله فوق من 

مع طلب السوق، في نفس الوقت درنا دراسة داخل الوزارة اللي 
% 73دالمليون دالوحدات  2ربة تتبين لينا بأن الطلب ديال المغا

اشة، فلذلك هشمن هاد الطلب مرتبط بالطبقة الوسطى والأكثر 
احنا كوزارة ما يمكن ليناش نبقاوا بعاد من هاد الموضوع وخصنا 
نديروا جميع الإجراءات ونتجوا برنامج جديد باش نقربوا ما بين 

دالأسس الأول  2الطلب والعرض، ولذلك غادي نعتمدوا على 
تنزيل النموذج التنموي الجديد اللي تيوصي: أولا الدعم المباشر هو 

، وتحسين الجودة ديال البناء. الاجتماعيللمواطنين، التمازج 
وكذلك غادي نعتمدوا على المشاورات اللي انطلقنا فيها مع جميع 
المهنيين باش إن شاء الله يكون واحد البرنامج فعال، ما بغيناش 

شاورة باش ما نطيحوش فداك الإكراه ديال نزربوا به كنفضلوا الم
البرنامج اللي كنا درنا ديال السكن ديال الطبقة الوسطى واللي 

 .كان فاشل مع الأسف، شكرا
 :السيد رئيس الجلسة

 .التعقيب لكم السيد النائب شكرا للسيد الوزير المحترمة،
 :النائب السيد عبد الصمد خناني

نشكركم السيدة الوزيرة على هاد المعطيات اللي تفضلتوا بها، 
والحقيقة عارفينها المغاربة بأن هاد القطاع تلقى ضربة موجعة 
بسبب جائحة كورونا، الخطير في الأمر أن هاد الوضع أثر في 
الدورة الإقتصادية بصفة عامة خصوصا قطاع التشغيل وفقدان 

اع المالي وهذا تيعني أن مجموعة من مناصب الشغل وأيضا القط
الأبناك والقطاع الصناعي اللي عندو علاقة بالبناء بحال صناعة 
الإسمنت والحديد وغيرها، هاد الأمر السيدة الوزيرة أصبح اليوم 
مخيفة وهو أن الوضع غادي وكيدهور والمنعشون العقاريون ما 
بقاوش عارفين فين غادية هاد الأمور في ظل صمت الحكومة 

تخاذها لمجموع من المبادرات لمن شأنها أنها تنعش قطاع وعدم ا
العقار من الأزمة اللي كيعرفها اليوم، وباش نكون صريحين مع 

المغاربة السيدة الوزيرة اليوم خاص نلمسوا طبيعة القرارات اللي 
غادي اتخذها الحكومة ديالكم، الضحية الأولى السيدة الوزيرة هو 

سف ما كيلقاش شي فرصة مشجعة المواطن البسيط اللي مع الأ
 للتوفر على السكن، ولذلك كنقولولكم السيدة الوزيرة واحنا

كنقدروا بشكل كبير الكفاءة ديالكم، تحلاو بالشجاعة لأن 
 .المغاربة كينتظروا منكم الشيء الكثير، وشكرا

 :السيد رئيس الجلسة
تعقيب إضافي في الموضوع، تفضل  شكرا السيد النائب المحترم،

 .سيد النائب المحترمال
 :النائب السيد أحمد العبادي

 السيد الرئيس المحترم،
 السيدة الوزيرة المحترمة،

كما تفضلتم في الجواب ديالكم بأن اتفاقية الشراكة مع المنعشين 
توقفات منذ  الاجتماعيأو  الاقتصاديالعقاريين في مجال السكن 

، وكيما كتعرفوا أنه كاين واحد الإقبال وواحد الخصاص 2020
، وكانت تدارت واحد الاجتماعيكبير فهاد المنتوج ديال السكن 

الدراسة كيما قلتوا من أجل التقييم ديال المنتوج اللي موجه 
ة. السيدة الوزيرة ما مصير الدراسة التي شللطبقات الضعيفة واله

؟ ومن خلال تدبيركم الاقتصاديل السكن أعلنتم عنها، ديا
، هل الاجتماعيللشأن الوزارة وتقييكم للبرنامج السكن 

ستستمرون في نفس المنتوج أم هناك منتوج آخر؟ ثم ما هو تصوركم 
 .لتشجيع السكن بالعالم القروي والمناطق الجبلية؟ وشكرا

 :السيد رئيس الجلسة
 .السيدة الوزيرة لكم الكلمة شكرا السيد النائب المحترم،

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

شكرا السيد النائب المحترم، كن على يقين بأن كن ما كانتش الجرأة 
الكافية ما غاديش نكون واقفة قدامكم اليوم وما غير باش 

طاع خاصة اللي كنعرفوه نشتاغلوا ونكونوا جريئين في هاد الق

كيشغل فوق من مليون تاع المغاربة واللي كيساهم في الميزانية 
الدولة بواحد الرقم مهم جدا، فيما يخص التصور كيفما قلت ليكم 
احنا في واحد المرحلة ديال ماشي تاع التشخيص ولكن تاع 
المشاورات انطلقنا في المشاورات وما بغيناش نحسموا هاد الموضوع 

من وقيتوا تنشوفوا أشنا هو بالضبط البرنامج اللي غادي يكون قبل 
إيجابي وفعال واللي غادي يتجاوب مع الإنتظارات تاع المغاربة. 
وفي هذا الإطار تنشتغلوا وقريبا إن شاء الله راه غادي نجي أمام 

 ..هاد المجلس الموقر ونعرض عليكم المقترحات إن شاء الله دياول
 :السيد رئيس الجلسة

نمر إلى السؤال الموالي وهو سؤال  شكرا السيدة الوزيرة المحترمة،
متعلق بمعاناة ساكنة العالم القروي في مجال البناء السيدات والسادة 

للوحدة والتعادلية تفضلوا  الاستقلاليالنواب المحترمين من الفريق 
 .السيد النائب المحترم

 :النائب السيد محمد العزري
 السيد الرئيس،
ما هي التدابير المتخذة لتبسيط المساطير الخاصة  السيدة الوزيرة،

بالبناء بالوسط القروي؟ بما يضمن للساكنة القروية حقها 
 .الدستوري في السكن اللائق؟ شكرا

 :السيد رئيس الجلسة
 .تفضلوا السيدة الوزيرة المحترمة شكرا السيد النائب المحترم،

وزيرة إعداد التراب الوطني السيدة فاطمة الزهراء المنصوري 
 :والتعمير والإسكان وسياسة المدينة

 شكرا السيد الرئيس،
شكرا السيد النائب المحترم على السؤال ديالكم، في البداية بغيت 
نقول بأن هاد التراخيص اللي تيفرضها القانون هي تراخيص اللي 
تتحمي السلامة ديال المواطنين، واللي في نفس الوقت اللي 

المجالي والترابي ديالنا، في سنة  الانسجامح واحد الحفاظ على تتسم
% منهم خداو 63ألف طلب ترخيص  21توصلنا  2020

% منهم كانوا في مساحة أقل 72-%63الموافقة ومن أصل هاد 

من ألف مترو اللي مابقاش داك الضرر ديال هكتار اللي كنا 
تتبينش الواقع تنعرفوا، في نفس الوقت عرفنا بأن هاد الأرقام ما 

وعرفنا بأن كاين بنايات كثيرة في العالم القروي اللي ما عندهاش 
تراخيص وفي الحقيقة هاد الشي تيألمنا لأن تنعرفوا بأن تتهدد 
السلامة ديال المواطنين ولكن تنقبل بأن واحد المواطن اللي في 
واحد الجبل ولا واحد الجماعة ترابية بعيدة من المركز كيصعاب 

ش يمشي وياخد البلان ويجي ويجيب دوك الوثائق كلها عليه با
ويرجع بالمركوب باش يوضع، ولكن فهاد الإطار الوزارة خذات 
واحد المجموعة ديال التدابير والإجراءات مثل تحديد مدارات 
الدواوير الغير مغطى بوثائق التعمير، كذلك تعميم وثائق التعمير 

زئة دد التجهيز المحدود على الجماعات القروية وتشجيع إحداث تج
أو التدريجي وكذلك المساعدة التقنية والمعمارية. من بعد التقييم 
ديالنا تبين لينا بأن هاد الإجراءات اللي هي مهمة اللي هي مهمة 
وغيرات الوضع مازال ماتتفعل بنفس الوثيرة في جميع الأقاليم، 

ع فلذلك الوزارة انطلقت في واحد العملية ديال التحسيس م
الوكالات الحضرية باش أولا نفسروا هاد الإجراءات، ثانيا نفعلوا 

اللي مرتابط بالمساطر، وفي نفس الوقت تتشتغل  55.19القانون 
الوزارة وانتهينا في هاد العمل واحد الأرضية للمزيد من تبسيط 
المساطر واللي تنتسنى تخضع للمناقشة مع وزارة الداخلية حيث 

لقطاع ديال التعمير ماشي كنشتغلوا بوحدنا كيف تتعرفوا في هاد ا
كوزارة ولكن مع الشركاء ديالنا وكذلك مع المهنيين، وهاد الأرضية 

في  غير توجد أنا السيد الرئيس راه مستعدة نجي نعرضها عليكم
 .اللجنة، شكرا

 :السيد رئيس الجلسة
 .التعقيب لكم السيد نائب تفضلوا شكرا السيدة الوزيرة المحترمة،
 :النائب السيد محمد العزري

 السيد الرئيس،
فعلا السيد الوزيرة سبق ليكم تحملتوا المسؤولية الجماعية، وأظن 
كتتحسوا بالمعاناة ديالنا يعني رؤساء الجماعات القروية وما زال 

تتحملوا المسؤولية كيما قال الصديق ديالي، اللي صبحوا عاجزين 
القروي. السيدة الوزيرة، هنا على تلبية طلب ديال الساكنة دالعالم 

كيما قلتي واحد زعما خففتوا من الشروط التعجيزية من ألف متر 
ولات مثلا أو من هكتار ولات مثلا.. ألالة راه كاين مثلا بعض 
الدواوير اللي تيكون فيهم مجموعين كثافة سكانية واللي خصنا 
نحافضوا على سياسة القرب كمدارس كمستوصفات وعندو 

متر للولد  100متر هو باغي يبني واحد  600وعندو متر  500
ديالوا ولا للأخ ديالوا هنا.. ما يمكن لكش تبني، وهذا هو 
الإشكال اللي كاين بالنسبة للعالم القروي، إذن أنا بغيت نوضح 
للسيدة الوزيرة بأن فهاد النقطة هادي فين غادي يمشي هاد، واش 

 غنشجعوا على الهجرة القروية؟
وزيرة، فهاد السؤال هذا عفوا هاد السؤال هذا سبقلوا السيدة ال

على الوزراء السابقين والوزيرات السابقات،  تطرح في عدة مرات
وراه ما لقاوش الحل ديالوا نهائيا، لأن كيما قلتي رغم أن هاد 

% اللي قلتي ديال الرخص اللي تعطات تعطات في اللي 72
، بينما 3عندو اللي  2اللي عندو هكتار اللي عندو  محدود

الحالات الصغيرة اللي باقة معلقة راه باقي مشكل كبير تيعانيو 
 .منو

السيدة الوزيرة، تنجيو بعد المرات تنلقاو في المدار واحد الدوار 
ولا مدار حضاري ومدار قروي، وهنا تيلقى راسوا  2تقسم على 

ما هو مدار حضاري ما هو مدار قروي لهذا خصو..، ما يخفاش 
لسيدة الوزيرة تنتمنى هاد الإشكال يتحل على يديكم عليكم ا

وسبق لينا أنكم أكدتوها دبا الآن، يعني بالنسبة للسؤال الجواب 
ديال السؤال ديالكم يعني راه بزاف دالملفات اللي حليتوا، ونزيد 
نأكدها ليكم تيقولوا اسم على مسمى، حنا عندنا وكالة حضارية 

لة قروية اللي غتهم بالساكنة دالعالم نتمناو السيدة الوزيرة تخلق وكا
القروي، لأن الحضري في شكل والقروي في شكل آخر، شكرا 

 .السيدة الوزيرة
 

 :السيد رئيس الجلسة
تعقيبات الإضافية في الموضوع؟ نرجعوا  شكرا السيد النائب المحترم،

ليك السيدة الوزيرة تفضلي، أه انتهى الوقت عفوا شكرا ، إذن 
والي وهو سؤال خاص بمكافحة السكن الغير اللائق للسؤال الم نمر

للسيدات والسادة النواب المحترمين من الفريق الحركي، تفضلي 
 .السيدة النائبة المحترمة لبسط السؤال

 :النائبة السيدة عزيزة بوجريدة
 شكرا السيدة الوزيرة،
 شكرا السيد الوزير،

 السيد السيدات والسادة النواب المحترمين،
الرغم من المجهودات المبذولة في مجال مكافحة السكن الغير على 

اللائق، فإن حجم هذا السكن لازال مرتفعا، ولا سيما السكن 
الصفيحي والسكن العشوائي. الأمر الذي يسائل الحكومة عن 
البرامج المعتمدة لمكافحة السكن الغير اللائق، بما في ذلك السيدة 

ستفيدين من تحفيزات تمويلية للولوج الوزيرة توفير العقار وتمكين الم
 .إلى سكن لائق؟ شكرا
 :السيد رئيس الجلسة

 .شكرا السيدة النائبة، المحترمة السيدة الوزيرة
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 شكرا السيد الرئيس،

دقايق باش نهضروا على  2ة، كايبان ليا شكرا السيدة النائبة المحترم
إشكالية السكن الغير اللائق صعيبة، ولكن غير للتذكير تتعرفوا 

ولحد  2004بأن كاين برنامج بدون صفيح اللي انطلق في 
ألف أسرة بواحد الغلاف مالي  300الساعة استافدوا فوق من 

ار، دالملي 10مليار واللي ساهمات فيه الوزارة ديالنا ب 40ديال 
ورغم ذلك ورغم ذلك باقيوا وكان غير فقط تقدير لأن اشكال في 

ألف أسرة اليوم اللي باقي كتعاني من هاد  150الإحصاء 
الإشكال ديال السكن في الصفيح، هاد البرنامج يعاني من عدة 

إكراهات كيتنعرفوا بأن كاين انتشار مستمر ديال السكن 
الإحصاء، كذلك  الصفيحي اللي ما كيسمح لينا باش نضبطوا

كاين واحد النقص في العقار خاصة في المدن الكبرى، كاين 
كذلك ضعف القدرة الشرائية لسكان وهاد شي اللي كيجعل 
واحد البطء في هاد البرنامج خاصة، الحلول المقترحة مشينا في 
واحد التصور جديد واحد المقاربة جديدة لأن وصلنا حدنا نجزنا 

الإعتماد على التكنولوجيات الجديدة ولكن وصلنا حدنا: أولا 
لضبط الإحصاء، هذه مفروضة ما يمكن ليناش باقي داك 

ثانيا:  الإحصاء التقليدي الداخلي اللي تيولي تيتغير مع الوقت،
إعادة الإسكان في عين المكان أو المحيط في حدود الممكن وهادي 

الخاص باش نجحوها ما يمكن لينا غير التعزيز الشراكة بين القطاع 
والقطاع العام، كذلك إشراك فاعلين جدد خصوصا الجهات. فيما 

اللي هو سؤال غادي يجي وغادي  بالانهياريخص الدور المهددة 
نجاوبكم عليه الفكرة هي نعتمدو على الوكالة الوطنية اللي صادق 

 .، شكرا2019عليها هاد المجلس في 
 :السيد رئيس الجلسة

التعقيب للسيدة النائبة من الفريق  شكرا السيد الوزير المحترم،
 .الحركي تفضلي السيد النائبة
 :النائبة السيدة كلثوم نعيم

 شكرا السيد الرئيس،
كنا ننتظر منكم الإعلان عن تدابير  السيدة الوزيرة المحترمة،

استعجالية وآنية تستجيب لإنتظارات وحاجيات المواطنين 
ن الجواب كان بخصوص السكن الغير اللائق، ولكن تفاجأنا بأ

عاما وفضفاضا وخصوصا وأن موضوع السكن غير اللائق يمثل 
أخطار كبيرة على سكانها بشكل أساسي وعلى المجتمع بشكل 

 ..عام، ويتطلب
 :السيد رئيس الجلسة

 .تفضل السيدة النائبة، أرجوكم، تفضل السيدة النائبة
 

 :النائبة السيدة كلثوم نعيم
ئق يمثل أخطر كبير على سكنها وأن الموضوع السكن الغير اللا

بشكل أساسي وعلى المجتمع بشكل عام ويتطلب التدخل العاجل 
 .ومقاربة تشاركية

السيدة الوزيرة المحترمة، لابد من تذكيركم بمشكل برنامج القضاء 
على دور الصفيح والسكن العشوائي بسيدي بنور خصوصا دوار 

لإنجاز والعديد مشاكل كثيرة في ا 2004القرية والذي عرف منذ 
التي ساهمت في تزايد أعداد القاطنين بأحياء  الاختلالاتمن 

الصفيح وهو ما أدى إلى ظروف عيش قاسية لهؤلاء السكان 
القاطنين مع تسجيل تزايد الأسر الصفيحية والعشوائية بشكل 
مخيف، لهذا ندعوكم السيدة الوزيرة للتدخل السريع واعتماد مقاربة 

المعنيين بهذا المشروع مع التأكيد على ضرورة  تشاركية مع السكان
تبسيط المساطر والإجراءات المرتبطة بالتعمير والسكن في العالم 

 .القروي والجبلي، شكرا
 :السيد رئيس الجلسة

هل هناك من تعقيب إضافي؟ تفضل  شكرا السيدة النائبة المحترمة،
 .السيد النائب المحترم

 :النائب السيد أحمد بريجة
 السيد الرئيس المحترم،شكرا 

 السيدة الوزيرة المحترمة،
 السيد الوزير المحترم،

 السيدات والسادة النواب المحترمين،
مما لا شك فيه وأكيد بأن الدولة قامت باستثمارات مهمة جدا 
منذ بداية القرن وعبأت أرصدة عقارية مهمة، إلا أن الإشكال لا 

ت أمام سيدنا الله التي وقع الاتفاقياتزال مطروحا خاصة في 
التي لا زالت بعض المشاريع ديالها لم  2007و 2006ينصروا 

تنفذ إلى حد الآن وأخص كريان الرحامنة بالدار البيضاء بسيدي 
مومن، في المكانسة، في الهراويين، لذلك السيدة الوزيرة، بحكم 
النجاح ديالكم والكفاءة ديالكم على مستوى تدبير الشأن المحلي 

عتماد مقاربة محلية محضة عن طريق الجماعة والإقليم نوصيكم با
وتعبئة الأرصدة العقارية المحلية والموارد البشرية المحلية وكذلك 
المواكبة والتأطير ديال الوزارة لابد منو ولكن المقاربة المحلية المحضة 
لأنه المتدخلين المحليين هما اللي تيعرفوا مزيان الإشكالية ديال 

 .اللائق، وشكراالسكن الغير 
 :السيد رئيس الجلسة
إضافي آخر في الموضوع؟ لا  تعقيب المحترم،شكرا السيد النائب 

 .تبقى لكم من الوقت يبدوا، تفضلوا السيدة الوزيرة ما
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 شكرا السيد الرئيس،

أولا ماشي في عادتي  السيدة النائبة، شكرا السيد النائب، شكرا
باش ندير الفضفضة والكلام الفارغ وخاصة كيما قالوا الإخوان 
أنا تندبر تراب وتنعرف أشنا هما الإشكاليات؟ والضغوطات، 
وخاصة حزبكم راه دبر هاد القطاع منذ سنوات وكنا كنتمناو باش 

اللي تيمكن ليا نأكد ليكم  آنذاك يحل لينا مشكل الصفيح، ولكن
كاين والرؤية   والاشتغالالسيدة النائبة هي الإرادة السياسية كاينة 

كاينة وغادي نفعلوها في جانب الشركاء ديالنا المحليين من جهات 
 .وجماعات ترابية، شكرا
 :السيد رئيس الجلسة

نعم، لا أرجوكم، أرجوكم، أرجوكم، أرجوكم، أرجوكم هاد الموضوع 
فيه شحال هادي السيدة الوزيرة كتجاوب جواب لائق هضرنا 

التصفيق ما كاتغيروا والوا ما كيغير والوا التصفيق شفتي كلام 
السيدة الوزيرة أعلى من التصفيق ديالكم هذا غير كلام خاوي إوا 
أنبقاو نعاودوا ونعاودوا لا يستقيم لا يستقيم لا يستقيم كنهضر 

 اش واقف هنا أش تندير؟ على الجلسة كنهضر على الجلسة وأنا
باش كنهضر على الجلسة أنا ماشي في مسرح هنا السيدة الوزيرة 
جاوبات هاد العادة أنت كقيدوم خاصك تسهر على هاد شي 

أش كندير أنا هنا؟ أنا كنسير  أنت كقيدوم تسهر على هاد الشيء

وأنت كتشوش أنا كنسير الجلسة وأنت كتشوش عليها، أنا كنسير 
تشوش عليها، أندوزوا للسؤال الموالي كتشوش ومقبيلة فيها وأنت ك

وأنت كتشوش ماشي حتى لدبا، وجلس بلاصتك ماشي معارضة 
هادي، أنا مسؤول على التسيير ديال الجلسة وهادوك الحركات 
البهلوانية راه قديمة اسي، تفضل، احترم جلسة دستورية، احترم 

ة من هاد الحركات الجلسة الدستورية، جاوبات السيدة الوزيرة كافي
المجانبة للصواب وللمنطق، أندوزو للسؤال الموالي، غندوزوا للسؤال 
الموالي غندوزوا للسؤال الموالي ألالالا دبا شوف راه قلتها قبيلا، راه 
قلت ليك ارتفاع الصوت دليل على ضعف الحجة، اواخا اشوف 
ابقى تغوت حتى لغدا، غير بشوية عليك، غير بشوية عليك، بقى 
تغوت حتى لغدا راه لا تغير شيءا، لالا أرجوكم أرجوكم أرجوكم 
أرجوكم، هادي راه جلسة دستورية، السيدة الوزيرة جاوبات جواب 
لائق، التصفيقات مجانبة للصواب، ولا ما كتزيد ما كتنقض جلس 
اسي عبد النبي اسي عبد النبي وخا غوات غوات وخا يالله يالله 

لله زيد يالله غوت صافي، هذا هذا احتى تساليو حتى تساليو يا
صافي صافي، صرخ بالمنطق، صرخ بالمنطق، صرخ بالمنطق، صرخ 
بالمنطق يالله حتى تساليو، حتى تساليو، حتى تساليو، حتى 
تساليو، حتى تساليو، راه المغاربة كيشوفوا فيكم السيدات والسادة 

توى النواب الأفاضل راه المغاربة كيشوفوا فيكم وكيشوفوا المس
دالممثلين ديالهم اسمحوا لي اسمحوا لي ماشي هذا هو المستوى ديال 
الجلسة الدستورية شوف راه غادي تبقى تغوتوا حتى لغدا راه لن 
تغيروا في الأمر شيءا لن تغيروا في الأمر شيء، ندوزوا للسؤال 
الموالي، شكرا إذن السؤال عن استفادة الأحياء المفتقر إلى 

ة بالعالم القروي للسيدات والسادة النواب التجهيزات الأساسي
المحترمين من الفريق الإشتراكي لك الكلمة السيد النائب المحترم، 
تفضل وقف احتراما للسيد النائب اللي وقف ياخذ الكلمة غير 
خليوه تفضل، ودبا لا دبا كاين مشكل وا السيد الرئيس اللي 

آخرين  طلب الكلمة ما عندوش مشكل وكالقاو مشكل مع ناس
دبا غير شرحوا ليا كيفاش انفهم ها المسألة هادي؟ لا يعقل وبراكة 

من المزايدات المجانية باركة الله يرضي عليكم جلسة دستورية راه 
المغاربة كيشوفوا فينا ماشي هدا هو المستوى ديال الممثلين ديال 

 .الشعب ديالنا كاملين راه صورة وحدة تفضل السيد النائب
 :فاضل براس النائب السيد

 شكرا السيد الرئيس،
السيدة الوزيرة، إذا كان الكل يجمع على معاناة العالم القروي من 
ضعف البنيات التحتية الأساسية من طرقات وتطهير للسائل 
والربط بشبكة الماء والكهرباء، فإننا نتساءل عن التدابير المجمع 

اطنين؟ على المعيش اليومي للمو  اانعكاساتهاتخاذها للحد من 
 .وشكرا

 :السيد رئيس الجلسة
 .السيدة الوزيرة لكم الكلمة شكرا السيد النائب المحترم،

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

شكرا السيد النائب على السؤال ديالكم، بغيت نقول فيما يخص 
وهذا الجماعات الترابية اللي استفدت  هاد الأحياء اللي كتعاني

من الخدمات الأساسية، ولكن مع الأسف ما زال ما تمكنات 
باش تعطي العيش الكريم اللي تنطمحوا المغاربة ديالنا فهاد الإطار 
بغيت نقول ليكم بأن المقاربة الجديدة ديال سياسة المدينة هي 

لس الإقليمية جميع الجماعات الترابية من خلال المجا نفتحوا على
أو مجالس الجهة، شريطة يكون واحد البرنامج مندمج اللي غادي 

وكذلك يخلق واحد  واجتماعيةيخلق دينامية جديدة اقتصادية 
التنمية المستدامة، فهاد الإطار احنا كنعتبروا بأن هذا دور 
الجماعات الترابية باش يديروا هاد البرامج برامج عملية واللي احنا 

دين ينخرطوا فيها ونساهموا في جانبكم، شكرا السيد كوزارة مستع
 .النائب

 :السيد رئيس الجلسة
التعقيب لكم السيد النائب المحترم  شكرا السيدة الوزيرة المحترمة،

 .تفضلوا

 :النائب السيد فاضل براس
صحيح إذا كان البعض يعتبر أن مهام وزارتكم تقنية ففي تقديرنا 

 الاجتماعيةلها انعكاس مباشر على التنمية المحلية والوضعية 
للمواطنين، كيف لا والنهوض وبالسرعة المطلوبة بالمراكز الصاعدة 

ومحاربة الهجرة نحو  الاستثمارهو الكفيل الوحيد بالتنمية وجلب 
العكس، وأذكر هنا جماعة ولاد عيش التي تقع المدن المجاورة بدل 

في مدخل مدينة بني ملال والتي تفتقر إلى أهم المنشآت الأساسية 
 .التطهير السائل

إننا نعتبر أن قانون التعمير بصفة عامة مجحفا في حق العالم القروي 
والجبلي، وعلى سبيل المثال كيف لا والربط بالماء والكهرباء 

ء حسب التصاميم لا ذنب للمواطن سوى مشروط بإكمال البنا
أن إمكانياته المادية محدودة، وهنا نحيطكم على صعوبة شق 
الطرقات نظرا لغلاء العقار في نزع الملكية وتطهير السائل، وشكرا 

 .السيدة الوزيرة
 :السيد رئيس الجلسة

هل هناك من تعقيب إضافي في  شكرا السيد النائب المحترم،
ليك  ضافية في الموضوع؟ لا يبدو نرجعوالموضوع؟ تعقيبات إ
 .السيدة الوزيرة تفضلي

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 شكرا السيد الرئيس،
اللي بغيت نقول هو غادي انطلقوا في واحد البرنامج جديد اللي 

جماعة ترابية  180ا اللي كيهم احنا دابا كنديروا التشخيص ديالو 
% من صندوق 4للحد الساعة ما زال ما استافدات إلا ب 

اشة هشالحضري وهاد الجماعات هما أكبر  والاندماجالتضامن 
 ..هو اللي عطانا هاد التصنيف ديال hcp وهذا كلام ديال

 :السيد رئيس الجلسة
ثانية،  20شكرا السيدة الوزيرة المحترمة، وراه درنا معاك مزيان راه 

نمر إلى السؤال الموالي هو سؤال عن وضعية الدور الآيلة للسقوط 

للسيدات والسادة النواب المحترمين من المجموعة النيابية للعدالة 
 .والتنمية، فليتفضل السيد النائب المحترم لبسط السؤال

 :هيم اجنينالنائب السيد ابرا
 شكرا السيد الرئيس،

 الاستعجاليةالسيدة الوزيرة المحترمة، ما هي الإجراءات والتدابير 
التي ستتخذها الحكومة من أجل معالجة وضعية ساكنة المنازل 

 .الآيلة للسقوط؟ وشكرا
 :السيد رئيس الجلسة

 .السيد الوزيرة شكرا السيد النائب المحترم،
صوري وزيرة إعداد التراب الوطني السيدة فاطمة الزهراء المن

 :والتعمير والإسكان وسياسة المدينة
 شكرا السيد الرئيس،

شكرا السيد النائب المحترم، على السؤال ديالكم، أنا اللي بغيت 
نذكر فهاد المسألة ديال الدور المهددة بالسقوط هي ظاهرة دينامية 

% 42% منها كاينة في المجال الحضري و80اللي خصنا نواكبوها 
% في المدن العتيقة، كاين إكراهات كبرى الصعوبة 80من هاد 

لخبرة الصعوبة ديال التمويل بنسبة ديال الإحصاء النقص في ا
المستفيدين كذلك الوضعية القانونية المعقدة للأغلبية هذه المنازل، 
وتنعرفوا بأن في المدن العتيقة كاين مشاكل قانونية ها الكاري، ها 
الوراثة، هاد المشاكل اللي تنعانيو واللي تيعطلوا هاد التنفيذ ديال 

 الاستباقيةبأن كاين غياب  البرنامج، كاين كذلك ونعترفوا به
وتحديد الأولويات، فلذلك احنا كنعتبروا بأن الحلول أولا حل ديال 
الحكامة المتدخلين كثار وما كاين حتى شي التقائية فلذلك احنا 

 6غادي نشجعوا كوزارة هاد الإلتقائية وخاصة في تفعيل هاد 
لوها اتفاقية للمدن الكبرى اللي معنية بهاد الظاهرة وغادي نفع

ونفعلوها في أقرب وقت في إطار هاد الإلتقائية، كذلك وتيبان بأن 
جزء من الحل هو هذا وللأول مرة للأول المرة الوكالة الوطنية 
تعطاوها الإمكانيات المادية والبشرية باش تولي هي حاملة 

، وغادي خلال هاد الاستراتيجيةالمشروع، حاملة الرؤية، حاملة 

داري ديالها اللي غادي تعرض علينا الشهر تعقد المجلس الإ
وكذلك خلق مرصد وطني للدور المهددة بالسقوط  استراتيجية

والتمشيط وإجراء الخبرة لهذه المنازل باش يديروا ليها واحد 
التصنيف على الأقل نعرفوا أشنا هي اللي أكثر خطورة والأقل 

دنا الخطورة، لأن لحد الساعة ما زال ما عندنا هاد الرؤية وما ح
ما عندنا هاد الرؤية ما غاديش يمكن لينا نفعلوا هاد البرنامج كيف 

 .تنطمحوا اسميتوا، شكرا
 :السيد رئيس الجلسة

 .التعقيب للسيدة النائبة تفضل شكرا السيدة الوزيرة المحترمة،
 :النائبة السيدة عائشة الكوط

 شكرا السيد الرئيس،
ة على المدن العتيقة وعلى أرواح وممتلكات ظالمحاف السيدة الوزيرة،

السكان الدور الآيلة للسقوط هي من مسؤوليتكم وأنتم المشرف 
الأول على هذا القطاع، أمام استفحال هاد الظاهرة وعدم 
تراجعها واحنا لسنا ببعيدين عن الفواجع ديال أحياء الدار 

دة تنقول لك السي الانتخابيةالبيضاء، ووفاءا منكم لوعودكم 
الوزيرة واش ما حانش الوقت باش توقفوا على الدور المحدود للوكالة 

في  استراتيجيتهاالوطنية للتجديد الحضري؟ وعلى مدى نجاعية 
؟ وكذلك السيدة الوزيرة واحد العدد من المشاريع 2030أفق 

ديال إعادة الإسكان هي متعثرة وحتى اللي تم الإنجاز ديالها تم 
وامش ديال المدن اللي ما كتوفرش على المرافق الإنجاز ديالها في اله

مما لا يوفر فرص  الاقتصاديةالضرورية ولا على مناطق للأنشطة 
الشغل لأرباب الأسر ديال هاد الساكنة، هاد الشي تيعمق 

اشة عند هاد الأسر وتيجعل أن المستفيدين المحتملين كيفقدوا شاله
ون ومنهم من يرفض الثقة في المتدخلين المحليين ويرفضون التعا

إخلاء السكن رغم الخطر المهدد. في الأخير السيدة الوزيرة اللجن 
الإقليمية يجب تدعيمها لأنه كاين واحد البطء في التدخل ديالها 
وكاين إشكال عقاري حقيقي يجب الوقوف عليه وإيجاد حل 

 .جذرية لهذا المشكل، وشكرا



 

 

 

 
 - 2021أكتوبر دورة  –مداولات مجلس النواب 

 

33 

 :السيد رئيس الجلسة
نمر للتعقيبات الإضافية هل هناك من  المحترمة،شكرا السيدة النائبة 

تعقيب إضافي في الموضوع؟ لا يبدو، السيدة الوزيرة، إذن نمر إلى 
السؤال الموالي وهو سؤال آني عن تحيين وتعميم وتطوير وثائق 
التعمير للسيدات والسادة النواب المحترمين من فريق الأصالة 

 .ام تفضلهشوالمعاصرة سيدي 
 :ام المهاجريهشد النائب السي

 شكرا السيد الرئيس،
السيدة الوزيرة، سؤالنا حول وثائق التعمير ربما تناقش سنوات في 
هاد القبة وفي اللجنة وغالبا ما كتكون أجوبة الحكومة عبارة عن 
إحصائيات وتعميم وثائق التعمير وتبسيط المساطر والمساعدة 

ليا غير في البرلمان  التقنية في العالم القروي، ولكن هاد شي كايبان
وفي التلفزة، على أرض الواقع كنكتشفوا الحقيقة اللي هي المساطر 
غادية وكتعقد الأمور غادية وكتفلس، البناء العشوائي كيتزاد، 
التجزيء السري مازال عندنا في البلاد البراكة اعترفتوا بأنه مازال 

بأنهم  تولد فهاد البلاد، لدرجة نقدر نقول لكم السيدة الوزيرة
الفساد والخروقات فهاد المنظومة ولات بحال هاد فيروس كورونا 
فيها متحورات فيها دلتا فيها هذا ولحد الآن ما زال ما لقيناش 

لهاد الخروقات لهاد الفساد  vaccin شي حكومة تلقى لينا شي
في هاد المنظومة، كنتمنى من الله يجيب التسير الله على يديك 

 .السيدة الوزيرة
ن سؤالنا ليكم السيدة الوزيرة واش كاينة سياسة عمومية ولك

حقيقية في هاد الحكومة؟ باش تربط جميع المتدخلين بهاد القطاع، 
احنا كنعرفوا كفاءتكم السيدة الوزيرة إيلا قالوا مرأة وقادة رئيسة 
برلمانية دوزتي جميع هاد الشي اللي كنتكلموا عليه عارفه، ولكن 

ون سياسة عمومية حقيقية باش نخرجوا باقي المتدخلين خص تك
لقاوا الدواء لهاد المنظومة، لأنه المخلفات ديالها احنا كنشوفهم 
السيدة الوزيرة في المدن ديالنا، مازال ما قدرناش نضبطوا هاد 
المنظومة تطوير وثائق التعمير في العالم القروي نفس الإشكالات 

يو لذاك الحي داك ي كانجقالوا السيدات والسادة النواب ملكيما 
متر ما زال ما لقيناش لو الحل،  200متر  100الدوار ديال 

ولهذا فين وصلات المناظرة اللي واعدتنا بها السيدة الوزيرة في 
اللجنة؟ باش يكونوا باقي الشركاء، سواء وزارة الداخلية، سواءا 
الضومين، سواءا الأوقاف، سواءا للتراب، لأنه إيلا ما سويناش 

ة العقارية هاد شي كل غادي يبقى كلام فارغ والمواطن الوضعي
البسيط ما غاديش يتلقى الحل والخروقات غتبدا والفساد غادي 
يبقى لأن باش ما احنا كنزيروا الناس دوك اللوبيات الكبار راه 
غادي يلقاو الحلول واللي مستفدين وشكون اللي كيأدي في 

ديروا إعادة الهيكلة أنتما اللي كاتجيو تعاودوا  fsh آخير؟ هو
 ... وأنتما اللي

 :السيد رئيس الجلسة
 .السيدة الوزيرة شكرا السيد النائب المحترم،

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

شكرا للسيد النائب المحترم، على السؤال ديالك وعلى قراءة 
فعلا غادي نعطيك وخا هكاك بعض الأرقام لأن  السؤال ديالك،

من المفروض نعطيك بعض الأرقام خاصة فاش إيلا كانت إيجابية، 
% من وثائق التعمير من أصل ألف 80التراب مغطي ب 

عندهم وثائق التعمير، ولكن الغريب في  202، ألف و530و
الأمر وأنا متافقة معاك راه ما غاديش نغطيو الشمس بالغربال، 

ا واقع هاد القطاع التعمير صعيب وصعيب جدا والدليل على هذ
% المدن الكبرى اللي عليها 80ذلك هو رغم هاد التغطية ديال 

ما زال ما عندهم  الاستثمارضغط معماري ثقيل جدا هما أقطاب 
وثائق وهاد الشي منذ سنوات وهذا دليل بأن إما كاين غياب 
بإرادة تاع تفعيل هاد الوثائق، ولكن كن على يقين وكنتمى تنتمنى 

ديال هاد  le vaccin أنا هي من عند سيدي ربي نكون
الإشكال، الإرادة السياسية، ما تصفقوش غادي يكفر عليكم 

 .الرئيس

 :ةالسيد رئيس الجلس
 .شكرا السيدة الوزيرة، شكرا على التنبيه، شكرا، شكرا تفضلي

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

وباشي نقول ليكم انطلقنا في تسريع إنتاج تصاميم التهيئة في ظرف 
ذلك كخدمة اشهر السيد النائب، وفي الحقيقة أنا تنفتخر ب 3

للمواطنين ماشي فقط كوعود انتخابية بل كالتزام نتاع مواطنة مع 
 3السنوات، فهاد  7وثيقة اللي خرجات في هاد  17المواطنين 

اشهر، رغم الإكراهات المسطرية، واش تتعرفوا بأن وثيقة وثيقة 
توقيع،  113توقيع؟  113التعمير باش تصادق عليها خصك 

سنوات في الوقيتة هاد الوثيقة العمر  6يالها والمهلة ديال المصادقة د
ديالها عشر سنوات، ما كنجيوا نكملو التخطيط حتى تنديرو 
واحد الوثيقة للي ما عندها حتى علاقة بالواقع، والحمد لله، بلادنا 
غادية فواحد النمو اللي مستوى مرتفع خاصة مع هاد الحكومة، 

ء الله، ازدهار إن شاء الله، غادي يكون أكثر وأكثر، إن شا
المواطنين والمواطنات، فالإشكال الحقيقي إشكال مسطري، 
المناظرة احنا كنشتغلو نتمناو الله يرفع هاد الضرر وهاد الوباء علينا 
باش يمكن لينا نمشيو في هاد المناظرة، ولكن راه فتحنا أوراش مع 

 ..مهنيين ومع المختصين
 :السيد رئيس الجلسة

المحترمة، هل هناك من تعقيب إضافي في شكرا السيدة الوزيرة 
الموضوع؟ تفضل السيد الرئيس المحترم، تعقيب إضافي؟ لا لا 
عقبت عليك انت، انت تسالى لك الوقت، السيد عندو الحق 

لا لا اسمحو لي اسمحوا لي،  الإضافي،السيد الرئيس في التعقيب 
 .رجعوا للنظام الداخلي، تفضل السيد الرئيس، تفضل

 :لسيد محمد غياث رئيس فريق التجمع الوطني للأحرارالنائب ا
 شكرا السيد الرئيس،

السيدة الوزيرة أولا بغيت نهنيك بالثقة المولوية السامية، من نهار 
تعينتي وزيرة السيدة الوزيرة واحنا تنشوفو التحركات ديالك، نقر 

اليوم بأن هاد القطاع حيوي عندو مسؤول ولا أتكلم من فراغ، 
عندنا كامل الثقة في الكفاءة ديالك، وخاصة عندنا كامل الثقة 
في الجرأة في اتخاذ القرار ديالك، كاين واحد المجموعة ديال الملفات 
اليوم عالقة في الوكالات الحضرية، بغيتك السيدة الوزيرة ديري 

على هادوك الملفات، لأن غادة تنفسي على واحد الجرد وتنزلي 
 .في مجموعة ديال المدن في بلادنا، وشكرا الاستثمار

 :السيد رئيس الجلسة
شكرا السيد الرئيس، هناك من تعقيب إضافي آخر في الموضوع؟ 

ام فاش تدوخ ما تدوخنيش معك، مقبول، تفضلي هشسيدي 
التسيير؟ السيدة، واش تعقيب إضافي؟ واش في التسيير؟ في 

 .تفضلي
 .النائبة السيدة مليكة الزخنيني )نقطة نظام(

السيد الرئيس، ربما قلتي بلي المغاربة كيشوفونا وهاد المهازل اللي 
كيشوفوها المغاربة في التعليقات خارج السياق خصنا نعرفو بلى 

 .البرلمان قناة لتصريف المطالب ديال الناس
 :السيد رئيس الجلسة

 ..اوزنا السيدةلا لا ، قلنا تج
 .النائبة السيدة مليكة الزخنيني )نقطة نظام(

 .لا ما تجاوزناش
 :السيد رئيس الجلسة

 .ماشي في التسيير هادي
 .النائبة السيدة مليكة الزخنيني )نقطة نظام(

 ..لا اسمح لي، في التسيير
 :السيد رئيس الجلسة

لا لا غادي نوقفك، غادي نوقفك، غادي نضطر، عفوا، عفوا، 
غادي نضطر نوقفك، نقطة هضرنا فيها ، تجاوزناها، ما يمكنش 
نعاودو نرجعو لها. شكرا السيدة الوزيرة، تفضلي فيما تبقى من 
الوقت، عفوا السيدة النائبة المحترمة، الله يرضي عليكم نكونو 

 .شوية، شوية دالمعقول

السيدة فاطمة الزهراء المنصوري وزيرة إعداد التراب الوطني 
 : والإسكان وسياسة المدينةوالتعمير

بغيت نقول للسيد الرئيس، شكرا السيد النائب على الشهادة 
ديالك وتنتمنى باش نكون في حسن ظن سيدنا الله ينصره، وفي 

 .حسن المغاربة، شكرا
 :السيد رئيس الجلسة

شكرا السيدة الوزيرة وشكرا على مساهمتكم القيمة جدا في هذه 
ة المعهودة فيك في انتظار، إن شاء الجلسة، ونشكرك على الجرأ

قرارات جريئة لقطاعكم، إن شاء الله، وبحول الله، شكرا مرة  الله،
أخرى السيدة الوزيرة، وننتقل إلى القطاع المكلف بالشباب والثقافة 
والتواصل، ونرحب بالسيد الوزير بيننا، ونمر مباشرة إلى سؤال عن 

بلادنا للسيدات والسادة استئناف الأنشطة والتظاهرات الفنية في 
، فليتفضل أحد واضعي الاشتراكيالنواب المحترمين من الفريق 

 .السؤال مشكورا، تفضلي السيدة النائبة المحترمة
 :النائبة السيدة خدوج السلاسي

 شكرا السيد الرئيس،
السيد الوزير، هاد السؤال كنا في الواقع طرحناه في سياق مختلف، 

ة الوبائية، اليوم نعيش تناميا في وضعيتنا سياق انخفاض تحسن الحال
 :الوبائية، لهذا لا بد من التذكير بمجموعة من الاشياء

أولا، ننتظر أن تكون هنالك في هذا الزمن ديال التريث والتفكير 
أن تكون هنالك إشارات، أن تكون هنالك قرارات قوية في اتجاه 

  كل الجهاتدعم كل الروافد الثقافية في بلادنا، وعلى مستوى  
عبر مسارح جهوية مثلا، عبر إعادة النظر في إعادة توظيف 
قاعات السينما المغلقة والمهملة مثلا، اليوم السيد الوزير، يجب أن 

المغربي، بغينا  الاقتصادنتكلم عن الصناعة الثقافية باعتبارها رافعة 
اليوم نحققو تنمية الثقافة باش غدا نحققو ثقافة التنمية، باش تولي 
الثقافة كتنفق على مجالاتها وكتنفق على العاملين والعاملات فيها، 

اشة الأوضاع وذل السؤال، أنا أدرك تماما السيد هشباش نجنبوهم 

ا أقول الوزير بأن مسؤولية الثقافة ليست مسؤولية قطاع واحد، لهذ
 ..مرارا اجتهدوا لو سمحتم في تفعيل مختلف

 :السيد رئيس الجلسة
شكرا السيدة النائبة، عفوا انتهى الوقت، السيد الوزير المحترم لكم 

 .الكلمة
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس المحترم،
للسؤال اللي وصلني للوزارة، نحاول نجاوب بالنسبة  السيدة النائبة،

بالطبع كاين هناك تغيرات بالنسبة لإشكالية الوباء، أما بالنسبة 
للبنيات التحتية وبالنسبة للمسارح والسينما اللي تكلمتي عليهم 
في السؤال اللي وصلنا للوزارة السيدة النائبة، فقد كان هناك واحد 

جميع في  ماشي وعد، بل كان هناك واحد القرار اللي خذيناه
 150اللجنة آنذاك فاش كنا كناقشو المالية هو أن يكون عندنا 

، لحد الآن، لحد 2022قاعة مسرحية وسينمائية من هنا أواخر 
، 22قاعة موجودة، وكاين يعني في أجل ديال  79الآن كاينين 

هادي قاعة  124وحدة أخرى غتكون موجودة، يعني  45
اك الشي اللي تكلمنا عليه مسرحية أو سينمائية، وغنضيفو ليهم د

آنذاك في اللجنة إما قاعات الشباب أو قاعات الثقافة اللي 
غنمكنوهم باش يول يو إما قاعات ثقافية قاعات مسرحية أو 
قاعات للسينما أو حتى قاعات للموسيقى باش نوصلو لداك 

اللي تكلمنا عليه، دابا السؤال اللي كيبقى  150العدد ديال 
قاعات موجودين، دابا احنا حاليا كنفكروا مطروح، ها هما ال

كيفاش، يعني، يكونوا ناشطين ليس فقط قاعات مسدودة، اليوم 
خص يكون التنشيط الثقافي والفني بصفة عامة وهاد الشي اللي 
غنخدمو عليه، إن شاء الله، باش نستغلو مع ذلك هذا الوباء 

 ..باش
 :السيد رئيس الجلسة

شكرا السيد النائب المحترم، هل هناك من تعقيب إضافي؟ تعقيب 
إضافي في الموضوع، هل هناك من تعقيب إضافي؟ ما كاينش، بغينا 

نرجعو لك السيد الوزير ولكن استهلكت ما تبقى من الوقت 
وهو سؤال عن برنامج مبادرة الحكومة  الموالي،غادي نمرو للسؤال 

يا وجهويا للسيدات والسادة على مستوى الإعلام المغربي وطن
المحترمين من فريق التجمع الوطني للأحرار، تفضل السيد النائب 

 .المحترم
 :النائب السيد يوسف شيري

 تنميرت السيد الرئيس،
 تنميرت السيد الوزير،

 السيدات والسادة المحترمون،
، 2972أولا لغدا ونيغ اسكاس امباركي، سنة أمازيغية سعيدة 

دخل علينا بالخير وبالهنا. السيد الوزير اسمح لي بعد إن شاء الله، ت
ننوهك على الدينامية الشبابية اللي خلقتي داخل هاد الوزارة، وراك 
غادي في النهج الصحيح وحنا معك، إن شاء الله، الله يوفقك في 
العمل ديالك، بغيت نسولكم السيد الوزير على برامج ومبادرات 

 ربي وطنيا ومحليا وجهوية؟الحكومة في دعم الإعلام المغ
 :السيد رئيس الجلسة

 .شكرا السيد النائب المحترم، السيد وزير تفضلوا
 :السيد محمد مهدي بنسعيد وزير الشباب، والثقافة والتواصل

شكرا السيد النائب المحترم على هذا السؤال اللي كيهم مجال 
ة أساسي في بلادنا، وكما أقول دائما لأن الصحافة خدمة عمومي

ودورها يبقى هام داخل المجتمع وما عاشته خلال هاد الجائحة 
جعل الحكومة تفكر في تصور جديد لدعم الصحافة، هاد التصور 
نعتبره احنا استثمار في الحقيق وليس بدعم، وهو ما نشتغل عليه 
حاليا بمقاربة تشاركية مع الفاعلين والهيئات المهنية سواء عبر مختلف 

منذ أول أيامنا على رأس هاد القطاع أو  اللقاءات التي عقدت
خلال اللقاء التشاوري المنعقد خلال هاد الشهر وهو اللقاء الذي 
خرج بتصورات وأفكار جديدة نشتغل عليها حاليا لإخراج 
المشروع الجديد برؤية استثمارية تعزز حضور الصحافة الوطنية 

دور  والجهوية داخل المجتمع المغربي، الهدف اليوم هو تقوية

الصحافة وجعل هذه المهنة في المكانة العالية مع التفكير في 
النموذج الجديد للمقاولة الإعلامية، بداية من نظام جبائي خاص 

الرقمي  الانتقالبالمقاولة الإعلامية إلى الصحافة المغربية تواكب 
والتحولات التكنولوجية خصوصا الصحافة المكتوبة، وانتم عارفين 

عاني منها دابا، وأعتقد أن السيد المحترم أن بلادنا الإشكاليات كت
تعيش على واقع مبادرات مبتكرة في مجال الانتقال الرقمي، ومن 
الضروري أن تكون الصحافة جزء من هذه المبادرات، فقط أريد 
أن أشير أن تصورنا اليوم للصحافة والمقاولة الصحافية لا ينبني 

ر شامل لا يقتصر على على حلول ظرفية وإنما تفكير في تصو 
المقاولة فقط وإنما يمتد إلى الصحافيات والصحافيين وتحسين 

 وهو ما سيشتغل عليه وفق نفس والاجتماعيةأوضاعهم المادية 
المقاربة وإشراك جميع الفاعلين في هذا القطاع، وشكرا السيد 

 .النائب
 :السيد رئيس الجلسة

 .السيد النائبشكرا السيد الوزير المحترم، التعقيب لكم 
 :النائب السيد يوسف شيري

تنميرت السيد الوزير المحترم، استمعنا للأرقام والمعطيات اللي 
وكنوهو بالدعم  والاستراتيجيقدمتوها بخصوص هاد الموضوع الهام 

ديال الدولة لهاد القطاع خاصة في ظل في ظروف ديال جائحة 
خرها أنها كورونا وبتعليمات من صاحب الجلالة نصره الله وآ

مليون ديال الدرهم للمقاولات كأجور للصحفيين  350تعطات 
المهنيين، لكن الملاحظ السيد الوزير أنه ما زال إلى حد الآن واحد 
المجموعة من المقاولات اللي كتعاني واحد الأزمة اللي هي كبيرة 

% واحد العدد 40جدا وقطاع الإشهار مثلا نزل لأقل من 
منهم ولاو كيتوجهو للإعلام الرقمي،  %32دالمستشهرين يعني 

لذلك السيد الوزير أنا كندعوكم إلى الإهتمام بالإعلام الإلكتروني 
والإعلام الجهوي علاش؟ لأن مثلا احنا عندنا في جهة درعة 
تافيلالت ما عندناش إذاعة جهوية مازال كنتسناوها ولكن الإعلام 

خاصة في الظرف الإلكتروني قام بواحد الدور اللي هو كبير جدا 

ديال جائحة كورونا هو اللي قالم بالتحسيس ديال المواطنات 
والمواطنين إلى جانب السلطات المحلية مشكورة وراكم شفتو مثلا 
في إقليم ورززات الإنضباط ديال الساكنة والاحترام ديالهم لشروط 
السلامة الصحية آنذاك، ذلك راجع إلى التوعية ديال هاد المواقع 

ونية، وكاين الإعلاميين اللي خلاوا الوقع في قلوب المغاربة الإلكتر 
كلكم غاتعقلو على هاد الجملة، نهاية النشرة إلى اللقاء رحم الله 

 .الزميل ديالنا صلاح الدين الغماري
السيد الوزير، الإعلام الأمازيغي عنده واحد الدور كبير ولعل نجاح 

تموا أكثر بالإنتاج قناة تمازيغت هو أكبر دليل كنتمناو أنكم ته
الأمازيغي وتحرصو على حضور الأمازيغية في الإعلام المغربي، 
بلادنا محتاجة لصحفيين مهنيين اللي حاربو التظليل والأخبار 
الكاذبة، اللي حافظو على ديك الهيبة ديال الصحافة اللي كانت 
عندها وبغيناها مازال تبقى، بلادنا محتاجة لمقاولة صحافية اللي 

 ..جددت المصداقية لمواجهة كل التحدياتهي 
 :السيد رئيس الجلسة

شكرا السيد النائب المحترم، انتهى الوقت، نمر إلى التعقيبات 
الإضافية هل هناك من تعقيب إضافي في الموضوع؟ لا يبدو، 

 .نرجعو لك السيد الوزير المحترم تفضل فيما تبقى من الوقت
 :، والثقافة والتواصلالسيد محمد مهدي بنسعيد وزير الشباب

 شكرا السيد الرئيس،
السيد النائب، احنا متافقين أن الصحافة الجهوية عندها دور مهم 
جدا في الوضع اللي كنعيشوه حاليا ولهذا كما قلت قبايلة ما 
يمكناش ناخذو شي قرار بوحدنا، آمنا بالمقاربة التشاركية وهاد 
الشي اللي غاديين فيه، تدار لقاء أولي غايكون هناك لقاء ثاني 

بإذن الله مع الشركاء لأن  3هنا لشهر وثالث اللي نواعدكم من 
ما يمكناش نخدمو بدون شركاء مع الشركاء ديالنا غانقدمو 

 15سنين أو  10الاستراتيجية اللي بغينا نخدمو بها على هاد 
عام المقبلة، ليس بحلول الظرفية الحالية فقط بل حلول حقيقية 
باش ندعمو ديك الصحافة المسؤولة ديك الصحافة المعقولة 

كذلك المهنة ديال الصحافة، هاد الصحافة هي بمهنة ماشي أي و 
واحد يمكن له يكون صحفي كيف ما الطب كيف ما مجموعة 
ديال المهن أخرى، فهذا هو التوجه اللي غاديين عليه إن شاء الله 

شاملة بإشراك الحلفاء  استراتيجيةوفي الأسابيع المقبلة غنقدمو 
 .ديالنا والشركاء ديالنا، وشكرا

 :السيد رئيس الجلسة
شكرا السيد الوزير المحترم، نمر الآن إلى السؤال الموالي وهو سؤال 
متعلقة بسبل النهوض بالصناعة السينمائية الوطنية للسيدات 
والسادة النواب المحترمين من فريق الأصالة والمعاصرة، تفضلي 

 .السيدة النائبة المحترمة
 :النائبة السيدة حنان اتركين

 م السيد الرئيس،شكرا لك
معالي الوزير، تعرف الصناعة السينمائية الوطنية عدة إكراهات 
وتحديات وقد ازدادت مشاكل هذا القطاع حدة مع تداعيات 
جائحة كورونا التي أدت إلى إغلاق دور السينما لفترة طويلة 
وكذلك توقف الإنتاج السينمائي، السيد الوزير، ما هي جملة 

التي تعتزمون القيام بها اليوم لإعطاء دفعة التدابير والإجراءات 
والنهوض بقطاع الصناعة السينمائية الوطنية في بلادنا ككل؟ 

 .شكرا لكم
 :السيد رئيس الجلسة

 .شكرا السيدة النائبة المحترمة، السيد الوزير تفضلوا
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس،
السادة النائبة على هذا السؤال المهم، لما نتكلمو على  شكرا

الصناعة الثقافية بالطبع كنتكلمو كذلك على الصناعة السينمائية، 
للأسف اليوم سوق السينما أو الصناعة السينمائية ضعيف 

مركب ثقافي على الصعيد الوطني  25ضعيف جدا كنتكلموا على 
موا على واحد الإنتاج مركب فقط يمكن نتكل 25وما يمكناش بهاد 

حقيقي، فلهذا الحكومة حاليا كيف ما ذكرت في السؤال الأول 

قاعة سينمائية أو مسرحية داخلين فهاد الإطار باش  150هادوك 
نمكنوا المنتجين والمستثمرين نكبرو السوق ديال المجال السينمائي، 
أكثر من هذا حاليا نحن في نقاش مع واحد المستثمر اللي في 

بيع المقبلة إن شاء الله إيلا الأمور دازت على ما يرام غيتم الأسا
مركب سينمائي جديد ديال يعني هذا المستثمر  25الاستثمار في 

الخواص علاش علاش كنذكر هاد النقطة؟ هاد النقطة مهمة 
بالنسبة ليا لأن كتبين لما نقوم بسياسات عمومية في إطار الإنتاج 

كيستثمر فلوسو كيهتم بهاد الميدان حتى المستثمر اللي   السينمائي
وهذا ما، هاد الشي اللي كاين دابا حاليا باش نمكنو المغرب، إن 

، إن شاء 200من أكثر من  2022شاء الله، من هنا لنهاية 
قاعة سينمائية للمنتجين السينمائيين باش يقدروا  250الله، أو 

 منديك الساعة يول يو ينتجو ليس فقط بمفهوم الدعم ل كيجي 
CCM  ،بل كذلك من فلوسهم ومن، يعني، من كشركة عادية

كشركات أخرى اللي كيخدمو في ميادين أخرى، وشكرا السيد 
 .النائبة

 :السيد رئيس الجلسة
 .شكرا السيد الوزير المحترم، التعقيب لكم السيدة النائبة المحترمة

 :النائبة السيدة حنان اتركين
جملة المجهودات التي تقومون شكرا لكم السيد الوزير، نحن نثمن 

بها على رأس قطاع الثقافة. السيد الوزير، النهوض بالصناعة 
محكمة، ولن يتأتى  استراتيجيةالسينمائية الوطنية يتطلب وضع 

 :ذلك دون التركيز على نقاط أساسية أهمها
الرفع من دعم الإنتاج السينمائي الوطني سواء فيما يتعلق بالأفلام 

ويلة والقصيرة، وكذلك الأفلام الوثائقية؛ تشجيع السينمائية الط
ودعم شركات الإنتاج الحديثة النشأة؛ تشجيع تصوير الأفلام 
السينمائية سواء منها الوطنية أو الأجنبية في مختلف ربوع المملكة 
من خلال تسهيل مسطرة الحصول على رخص التصوير؛ ثم إنشاء 

دينة ورززات التي تشكل المزيد من دور السينما، وهنا أعطي مثال م
لوحدها نصف مداخيل الدولة من الصناعة السينمائية الأجنبية 

لكنها للأسف لا تتوفر على دار للسينما؛ وفي الأخير التركيز على 
إحداث المزيد من المهرجانات السينمائية ذات الطابع الدولي، وهنا 
أعطي مثال المهرجان الدولي للفيلم بمراكش الذي كان يعطي 

شعاعا دوليا كبيرا للمدينة لكنه توقف للأسف بفعل إكراهات إ
 الجائحة؛

السيد الوزير، ألا تفكرون اليوم في ظل غياب رؤية واضحة لتطور 
الحالة الوبائية على المستوى الدولي لإيجاد بدائل لهاته المهرجانات 

 .ذات الطابع والإشعاع الدولي؟ شكرا لكم
 :السيد رئيس الجلسة

النائبة المحترمة، هل هناك من تعقيب إضافي في  شكرا السيدة
 .الموضوع؟ لكم الكلمة السيد الوزير، تفضلوا

 :السيد محمد مهدي بنسعيد وزير الشباب، والثقافة والتواصل
شكرا السيدة النائبة، بالنسبة للمهرجانات يصعب علي نتكلم 
على المهرجانات في ظل ما نعيشه اليوم، لأن المهرجان، كنتكلمو 
على ضيوف بالطبع وطنيا ولكن كذلك أجانب، في غياب، يعني، 

 on ne peux..واحد رؤية شاملة فهاد المجال ما يمكن لناش
pas s'engager  نتأوكاجاو في شي حاجة اللي ما زال، ولكن

بالنسبة للسينما الدولية، أذكر فقط بأن حاليا نحن في تفعيل قرار 
جديد مع وزارة المالية هو غندوزو داك الدعم للي كان ديال 

 la production% للإستثمار الدولي، يعني، 20
internationale ل  20للي كتجي للمغرب غندوزوه من ا

اد القرار غينعكس ، يعني، الإستثمار الدولي لكان % اللي ه30
مليار ديال  3في مليار ديال الدرهم سابقا يمكن يوصل حاليا ل 

ب شغل غيجيب في المناطق المعنية صاالدرهم بالطبع هاد الشي من
 ...بالأمر خاصة

 :السيد رئيس الجلسة
ديال  10شكرا السيد الوزير، مع الأسف انتهى الوقت، نمر إلى، 

لثواني السيد الوزير، راه هذا كرم حاتمي في البرلمان، راك عرفتي ا
النظام الداخلي هنا حاسم، نمر للسؤال الموالي وهو سؤال عن 

التدابير المتخذة لإنعاش القطاع الثقافي ببلادنا للسيدات والسادة 
للوحدة والتعادلية، تفضل  الاستقلاليالنواب المحترمين من فريق 

 .ترم لكم الكلمةالسيد النائب المح
 :النائب السيد مصطفى الشنتوف

 شكرا السيد الرئيس،
لا شك أنكم اطلعتم ووضعنم في صورة كاملة للوضع  السيد الوزير،

الثقافي الذي يسجل في بلادنا، أسائلكم، يعني، واستحضارا 
لظروف الجائحة، ما هي تصوراتكم والتدابير التي تنوون اتخاذها 

 .الثقافي ببلادنا؟ شكرالتجويد المشهد 
 :السيد رئيس الجلسة

 .شكرا السيد النائب المحترم، السيد الوزير تفضلوا
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس،
شكرا السيد النائب على هذا السؤال المهم، في الحقيقة أنا غنستغل 

ي باش نقدم لكم مجموعة ديال هاد الفرصة ديال هاد السؤال الل
 100التدابير للنهوض بالصناعة الثقافية للي قدمناها خلال هاد 

 :يوم منذ تعيين هاد الحكومة
أولها كيفما تكلمنا عليها آنذاك ديك المرة المسرح يتحرك، 

 150، الإفتتاح la SNRT مسرحية وبثها على 60واستثمار 
المنتجين الأفلام قاعة عرض للي تكلمنا عليهم لتمكين 

والمسرحيات بالحصول على عدة الفضاءات والإمكانيات للدخل، 
 هنا كنتكلمو على الصناعة الثقافية؛

لجرد وتثمين التراث المغربي المادي  LabelMaroc إنشاء
 واللامادي؛

الحماية وإعادة تأهيل المعالم التاريخية وترميمها والترويج لها داخليا 
 ثقافية والدولية مع اليونيسكو بالطبع؛ما نسميه بالسياحة ال

الإستدراجية لتسويق الكتاب لدى الأطفال لتشجيعهم على 
إنشاء  القراءة والمطالعة للاستثمار في الأجيال الصاعدة في الأخير؛

مكاتب القرب في الأحياء والجماعات لتشجيع القراءات وخلق 
 فرص للربح للكتاب والناشرين؛

 .والثقافة إعادة تأهيل دور الشباب
 LES STUDIOS .LESتكلمنا ديك المرة على

INCUBATEURS .GEMING  ،الموسيقى
على الألعاب الإلكترونية  الانفتاحالمسرح، القاعات للعرض، 

والبرمجة المعلوماتية بشراكة مع الجماعة الملكية لخلق فضاءات في 
داك شي اللي ما كملتش  2022دور الشباب خلال  100

ل  20لصناعة السينمائية للدولة لي غادوز من قبايلات يعني ا
% للدعم، حل إشكالية الموارد البشرية بشراكات مع الجهات 30

الجماعات والمجتمع المدني كذلك تكلمنا عليها قبايلة لأن لما 
كنفتحو مجموعة ديال القاعات كتبقى الموارد البشرية ناقصة داخل 

الأقل شراكات مع هاد القطاع لهذا قررنا باش يكون هناك على 
مجموعة ديال الجماعات الترابية اللي قبلو بهاد الاقتراح والتنسيق 
الكامل بين الوزارة والجهات والجماعات لتوحيد الاسترتيجية 
المتعلقو بالأنشطة الثقافية والفنية وراه احنا بدينا مع مجموعة 

 .درؤساء الجهات في هاد المجال، وشكرا السيد الرئيس
 :الجلسةالسيد رئيس 

 .شكرا السيد الوزير المحترم، لكم التعقيب السيد النائب تفضلوا
 :النائب السيد مصطفى الشنتوف

السيد الوزير، إذا اسمحتي لي في هاد القبة المحترمة، لا يسمح المجال 
التعريف بالفلسفة الثقافية ولكن في الواقع هاد السؤال وطرحته في 

د نمزجو شوية بالأمثلة لأنه هي بعده الوطني وإيلا اسمحتي لي لا ب
اللي كتحكم بشكل عام المشهد الثقافي في بلادنا، اللي في الحقيقة 
احنا كنتمناوه يرتقي لمستويات أفضل وهنا فهاد الإطار هذا لابد 

بكل ارتياح الرغبة اللي أبنتم عليها في بداية مشواركم  نسجلو
يتضمن واحد مع البرنامج الحكومي اللي هو ك وانسجاماالحكومي 

العدد ديال الإجراءات والتدابير مهمة لإخراج الوضع الثقافي من 
وضعية الركود، ولكن السيد الوزير اللي بغيت نقول هو واحد اليد 

ما تتصفقش واحد اليد ما تصفقش احنا يمكن نبقو نظرو هنا في 
الرباط في مقر الوزارة ولكن لما تنجيوا ننجزو المشاريع الثقافية راه 

من، هنا غادي نعطيك مثال في الوقت  لوها في الأقاليم إلخ معتنز 
اللي كيف انتقلت الوزارة لكن ماشي في العهد ديالكم وهادي 
مناسبة باش نثير أنه باعتبار أنني كنت مسؤول إقليمي وحاولت 
سنتين وأنا تنطلب نشوف غير وزير الثقافة السابق والله ما شفته، 

 .شكرا
 :السيد رئيس الجلسة

ماشي أنا اللي كنقول سالا الوقت ولا باقي راه قدامك الشاشة 
والتوقيت واضح، هل هناك من تعقيب إضافي في الموضوع؟ هل 
هناك من تعقيب؟ ما كاينش، آه عفوا تفضلي السيدة النائبة 

 .تفضلي
 :النائبة السيدة خدوج السلاسي

 السيد الوزير المحترم،
ول ما يسمى بأزمة النص اليوم بزاف كانت عندنا واحد القلق ح

الجميل اللي كيتحول إلى كتابة سينمائية هنا عندي مقترح يريث 
، لدينا كتابات جميلة جدا في الأدب المغربي استجابةيكون فيه 

نعطيك مثال قصة المعلم علي لعبد كريم غلاب، أحمد الصفريوي، 
LA BOITE A MERVEILLE ثم هنالك لعبة ،

، لماذا لا تخصصون السيد الوزير النسيان هذه كتب رائعة جدا
جائزة لأفضل تحويل سينمائي وهذا نحقق فائدتين فائدة ثقافية 
إمتاعية جميلة جدا ونبيع ثقافتنا السياحية بالخارج ونبيعها بشرف 

 .وإبداع، شكرا
 :السيد رئيس الجلسة

شكرا السيدة النائبة المحترمة، لكم الكلمة السيد الوزير المحترم 
 .تفضلوا

 :يد محمد مهدي بنسعيد وزير الشباب، والثقافة والتواصلالس
 شكرا السيد الرئيس،

باش تعرفو بأن الحكومة تتفاعل مع مقترحات المعارضة نحن مع 
هاد الفكرة السيدة النائبة ومرحبا بك في الوزارة باش نفعلو هاد 
المقترح في القريب وقتاش ما بغيتي السيدة النائبة، أما بالنسبة 

ديالكم السيد النائب المحترم فقط أذكر أنا مع الكلام اللي  للتفاعل
كتقول يد وحدة ما غتصفقش لهذا أول حاجة قمنا بها ليس فقط 
بقاوا في المكتب ديالنا في الرباط بل لقاءات يعني كاين مجموعة 
ديال اللقاءات عبر المملكة المغربية وما زال غيكونوا لقاءات أخرى 

التقارير الكتابية اللي كيعاودو لنا باش ما كيبقاش فقط في 
المسؤولين في قطاع الشباب التواصل أو الثاقفة بل ما كاينش ما 
أحسن ما نشوفو بعيننا وأكثر من هذا لما يكون هناك زيارات 
محلية فاش كي كيكونوا حلول آنداك محلية في إشراك الفاعلين 

الله بإذن الله المحليين وهاد الشي اللي كنفعلوه حاليا، لهذا إن شاء 
هاد الشي اللي تكلمتي عليه السيد النائب المحترم غانجحوه لأن 
النجاح معكم مع النواب في الأقاليم والجماعات مع رؤساء 

رؤساء الجهات، ما كاينش شي واحد يقدر يخدم  الجماعات مع
 .فهاد المجال، وشكرا surtout بوحدو

 :السيد رئيس الجلسة
المحترم، وشكرا أيضا على حسن  شكرا السيد الوزير      

مساهمتكم في هذه الجلسة، ننتقل إذا سمحتم إلى قطاع مبرمج آخر 
وهو قطاع النقل واللوجستيك ونرحب بالسيد الوزير معنا وبيننا، 
ونمر مباشرة إلى السؤال الأول في القطاع وهو سؤال عن ظاهرة 

من فريق  النقل السري بالمغرب للسيدات والسادة النواب المحترمين
 .التجمع الوطني للأحرار، لكم الكلمة السيد النائب المحترم

 :النائب السيد عبد الله الطايع
 شكرا السيد الرئيس،
 السيد الوزير المحترم،

 السيدات والسادة النواب المحترمون،
هناك ظاهرة تؤرق بل المواطنات والمواطنين وخاصة في العالم       

القروي وهي ظاهرة النقل السري، هذه الظاهرة التي أصبحت 

منتشرة بشكل ملفت في الأوساط القروية والحضرية أيضا، ويعود 
المواصلات بالعالم  انعدامإلى عدة أسباب أهمها  الانتشارهذا 

القروي والمناطق الجبلية. وحيث أن هذا النوع من النقل يعد مصدر 
عيش العديد من الأسر ويساهم في فك العزلة، وكذلك دعم النقل 
المرخص له. ولهذا نسائل نسائلكم السيد الوزير المحترم، أولا عن 
 إمكانية تأهيل وتقنين هذا القطاع؛ ثانيا توفير النقل العمومي

 .بالمناطق القروية، وشكرا السيد الوزير المحترم
 :السيد رئيس الجلسة

شكرا السيد النائب المحترم، لكم الجواب السيد الوزير       
 .تفضلوا

 :السيد محمد عبد الجليل، وزير النقل واللوجستيك
 شكرا السيد الرئيس المحترم،

 السيدات والسادة النواب المحترمون،
الكم السيد النائب المحترم المرتبط بظاهرة النقل جوابا على سؤ       

السري ببلادنا، أود أولا أن أشير إلى أن الحكومة جعلت من 
النهوض بالعالم القروي إحدى الروافد الأساسية للتنمية لبلادنا، 
وباش نظموا النقل في العالم القروي تتبنى الوزارة دفتر التحملات 

دوج كيحدد شروط استغلال من أجل استغلال خدمات النقل المز 
هاد النوع من الخدمات وتيتوخى توفير شروط السلامة والجودة 

 .لساكنة العالم القروي
في نفس الإطار قامت الوزارة سابقا بإنجاز دراسات القرب بمعية 

إقليم، هاد الدراسات  58السلطات والمجالس المحلية كما همت 
نقلات المواطنين مكنت من تحديد المعطيات المتعلقة بدواعي ت

بالعالم القروي، وأيضا وسائل النقل المتوفرة وكذا الحاجيات 
المستقبلية لكل جماعة قروية، وتتشكل هاد المعطيات أرضية للجن 
الإقليمية للنقل ولمصالح الوزارة لدراسة طلبات الحصول على 
رخص النقل المزدوج، وغادي تواصل الوزارة مواكبة الأقاليم المعنية 

النوع من النقل من أجل الإستيجاب لطلب وتوفير خدمات بهاد 
 .نقلية تتماشى مع حاجيات النقل لساكنة العالم القروي

وتنزيلا للجهوية المتقدمة غتقوم الوزارة بتسريع وتيرة العمل من أجل 
نقل الاختصاصات المتعلقة بهذا النمط النقلي إلى المجالس الجهوية 

ش نوفروا نقل يستجيب لتطلعات في إطار رؤية متوافق حولها با
المواطنين وندمجوا الراغبين في ممارسة هاد النوع من النشاط في 

 .القطاع المنظم، وشكرا
 :السيد رئيس الجلسة

 .شكرا السيد الوزير المحترم، تعقيب للسيد النائب      
 :النائب السيد عبد الله الطايع

 شكرا السيد الوزير المحترم،
ن وكنسيروا الجماعات القروية نتواصل بشكل نحن كمنتخبو       

يومي بشكايات المواطنات والمواطنين بخصوص النقل بالعالم 
القروي، مثلا خلال الأسواق الأسبوعية، التنقل إلى الإدارات 
العمومية ذهابا وإيابا لقضاء الأغراض، المستوصفات وما إلى 

ل المزدوج ذلك، قلتي السيد الوزير النقل المزدوج بالنسبة للنق
الطريقة للحصول على رخصة معقدة كنطلبوا تبسيط المسطرة، أن 
واحد العدد ديال الناس كيمشيوا يطلبوا النقل المزدوج مل ي كيلقاوا 
هاديك اللائحة اللي ديال اللي كيطلبوا لهم كيرجعوا لور، أما 
بالنسبة للأعياد الدينية والأعياد الوطنية وكذلك العطل حدث ولا 

لنسبة لسيارات الأجرة السيد الوزير، ما كتقومش بواحد حرج، با
الدور اللي خص تقوم بها العالم القروي يعني فهاد الأوقات اللي 
قلت ليك ديال المناسبات كتلقى سيارات الأجرة مثلا نعطيك 
مثل بين أكادير والصويرة إيلا بغيتي تمشي لإمسوان ولا تمنارت 

ديال يا إما أكادير يا هي وسط الطريق خصك تخلص التسعيرة 
بالإضافة إلى تبسيط  إما الصويرة، وهنا كنطلبوا السيد الوزير،

 ..المسطرة للحصول على رخص النقل المزدوج
 :السيد رئيس الجلسة

شكرا السيد النائب المحترم مع الأسف انتهى الوقت، نمر إلى 
 الموضوع؟التعقيبات الإضافية، واش كاين شي تعقيب إضافي في 

كاينش، ما تبقى، كاين، كاينا آه، عفوا، وهز يديك اصاحبي ما  
 .شي خطرة راه ما كتبانش لي، تفضل

 :النائب السيد محمد ودمين
السيد الوزير، إيلا بغينا السيد الوزير نقضيو على النقل السري 
علينا أولا تحسين الخدمات ديال المحطة الطرقية، راه المحطة الطرقية 

الوزير، وأنتم تعلمون في حالة كارثية، ما في هاد المدن، السيد 
كتحترمش أدنى حق الإنسان، المحطة الطرقية مثلا في انزكان آيت 
ملول عندكم الإحصائيات السيد الوزير اطلعوا عليها راه واحد 
العدد ديال الحافلات اللي تيدخل المحطة الطرقية ديال إنزكان آيت 

من غير الدار  ملول، لا أظن أنه كتدخلوا شي مدينة أخرى
البيضاء، ولكن مع ذلك فإن المحطة الطرقية ديال إنزكان كتبقى في 
وضعية كارثية، أنا بغيت ننبهكم غير هاد السيد القضية السيد 
الوزير باش تحس نو شي شوية في المحطات الطرقية وخاصة في المدن 

 .الكبرى، وشكرا
 :السيد رئيس الجلسة

الكلمة الوزير، ما كاين شي  شكرا السيد النائب المحترم، لكم
 .تعقيب آخر؟ لا أظن، تفضلوا السيد الوزير، لكم الكلمة

 :السيد محمد عبد الجليل وزير النقل واللوجستيك
شكرا سيدي، غير باش نقول بالزربة، القضية ديال الطلبات اللي 
كنتلقاوها بالنسبة للنقل المزدوج تدوز على اللجن الإقليمية، داك 

لوب لهم بسيط، وعادة ملي كتوصل للرباط كيتوافق الشي اللي مط
عليها، إذن المشكل حقيقة هي في تبني واحد الطريقة ديال العمل 
باش نحددو اشنا هو اللي محتاجين هادوك الناس وكيفاش في المحل 

نلقاو  ما نقدروش ولا في الجماعة نقدروا نلقاو الحلول المناسبة،
بالنسبة للقضية ديال المحطات  ط؛الحلول المناسبة انطلاقا من الربا

الطرقية كيف كتعرفوا هي من مسؤولية الجماعات وتنظن بأن 
الوزارة مستعدة باش تواكب وتساعد المدن والجماعات في حل 

 .المشاكل ديال هاد المحطة، وشكرا
 

 :السيد رئيس الجلسة
شكرا السيد الوزير المحترم، نمر إلى السؤال الموالي هو سؤال عن 

الخط السككي مراكش أكادير للسيدات والسادة النواب  إنجاز
المحترمين من الفريق الاستقلالي للوحدة والتعادلية، تفضلوا السيد 

 .النائب المحترم
 :النائب السيد عبد العزيز البهجة

 شكرا السيد الرئيس،
 السيد الوزير المحترم،

 السادة النواب والنائبات المحترمون،
الخط السككي مراكش أكادير يسائلكم إن طول انتظار إنجاز 

السيد الوزير عن أسباب هذا التأخر في إنجازه؟ وما هو الزمن 
 .المحدد لإنجازه؟ وشكرا
 :السيد رئيس الجلسة

 .شكرا، الجواب لكم السيد الوزير، تفضلوا
 :السيد محمد عبد الجليل وزير النقل واللوجستيك

 شكرا السيد الرئيس،
 ب،السيدات والسادة النوا

أشكر السيد النائب المحترم على هاد السؤال، البداية تنبغي نأكد 
تتولي اهتمام بالغ لموضوع توسيع  واللوجستيكأن وزارة النقل 

شبكة السكك الحديدية ببلادنا، بخصوص إنجاز الخط السككي 
بين مدينتي مراكش وأكادير تنبغي نذك ر أن المكتب الوطني 
للسكك الحديدية كان قام بواحد الدراسة باش يعدد مخطط جد 
مهم على المدى المتوسط والبعيد، الهدف منو هو التغطية لكافة 

ب الوطني بالشبكة السككية، هاد المخطط اللي اعطاتو الترا
كلم جديدة من الخطوط الفائقة   1300الدراسة كيشمل إحداث 

كيلومتر من الخطوط الكلاسيكية اللي غادي   3800السرعة، 
حاليا بالقطار، الربط  23مدينة عوض  43يمكنوا من ربط 

وح السككي بين مراكش وأكادير من أولويات هاد المخطط الطم
الذي من شأنه بالطبع يعزز التكامل الجهوي على الصعيد الوطني، 

في هذا الصدد أنجز المكتب الوطني للسكك الحديدية مختلف 
الدراسات الأولية المتعلقة بالمشروع خاصة منها دراسة البنية 
التحتية والهندسة المدنية وأيضا أشغال المسح الطبوغرافي، غير أن 

 50تعبئة اعتمادات مالية مهمة تتقارب  إنجاز هاد الخط تيطل ب
مليار درهم وتبقى البرمجة الزمنية ديال المشروع مرتبطة بإيجاد الحلول 
المناسبة لتمويل المشروع، وذلك بتظافر جهود جميع المتدخلين، في 
الأخير تنبغي نأكد أن الوزارة والمكتب معبئين من أجل دراسة كل 

لمشروع المهيكل بما فيه الشراكة الإمكانيات المتاحة لتمويل هذا ا
 .بين القطاع العام والقطاع الخاص، وشكرا

 :السيد رئيس الجلسة
 .شكرا السيد الوزير المحترم، تعقيب للسيد النائب، تفضلوا

 :النائب السيد عبد العزيز البهجة
شكرا السيد الوزير على بعض التوضيحات، ولكن اللي بغيت 

 ماسة راه في أول الثمانينياتنأكد ليك هو احنا في جهة سوس 
كانت أول دراسة على تيزي نتاست وعلى اولاد برحيل   1980

و كنتسناوا على إقليم تارودانت و كانوا الناس كيتمنعوا من البني 
سنة تيقولوا لهم هنا راه خاص مشروع السكك الحديدية،  20مدة 

عام وباقي هاد الخط ما تنجز  42يعني  2022واليوم احنا في 
ماسة، راه -ديال الجهات راه ماشي جهة سوس 4لي هو كيهم ال

ديال  4أكادير راه كنقولوا -حيث تنقولوا الخط السككي مراكش
الجهات؛ جهة كلميم واد نون، وجهة الداخلة وادي الذهب، 

ماسة، لأن المواطن اللي كيجي من -وجهة العيون وجهة سوس
قصتي عليه واحد الداخلة كيلقى التران في أكادير راه بالتالي ن

أو  900العبء ديال إيلا جاي للدار البيضاء ولا الرباط ديال 
كلمتر ديال المسافة. لهذا كيستوجب احنا في في جهة   800لا 

ماسة كنا اجتمعنا مع المكتب الوطني للسكك الحديدية -سوس
وقال لنا هاد المشروع غادي يخرج للوجود قبل من  2014في 

وباقي يالاه الدراسة طوبوغرافية،  2022، احنا اليوم في 2025
يعني كاين واحد التأخر ديال الإنجاز كبير السيد الوزير، واحنا 

كنطالبوا منكم أنه هاد المشروع الهيكلي اللي هو مهم لجهة 
 .ماسة أنه يخرج للوجود، وشكرا-سوس

 :السيد رئيس الجلسة
 شكرا السيد النائب المحترم، هناك من تعقيب إضافي في      

 .الموضوع؟ تفضلي السيدة النائبة المحترمة
 :النائبة السيدة إلهام الساقي

زالين كنلاحظوا بأنه هناك ضعف في الوتيرة  السيد الوزير، ما      
ديال إنجاز المخطط المديري للخطوط الفائقة السرعة، بالإضافة 
إلى المخطط اللي جا فيه المحور الأطلسي كاين محور آخر اللي 

وجدة كذلك، وكنتمناوا منكم السيد -فاس-بين الرباط كيربط ما
-الرباط لأنه فعلا فاس-الوزير، التفاتة لهاد القطبين ديال فاس

 .الرباط كيحتاج منا واحد الخط فائق السرعة، وشكرا
 :السيد رئيس الجلسة

شكرا السيدة النائبة المحترمة، هل من تعقيب إضافي آخر في       
لا يبدو، السيد الوزير عنكد ما ضيف؟  الموضوع في نفس القطاع

شكرا إذن غادي نمروا للسؤال الموالي وهو سؤال عن إصلاح قطاع 
النقل بالعالم القروي والجبلي للسيدات والسادة النواب المحترمين 

 .من فريق الأصالة والمعاصرة، لكم الكلمة السيد النائب المحترم
 :النائب السيد عبد الله العمري

 الرئيس المحترم، شكرا السيد
السيد الوزير المحترم، نسائلكم عن مقاربتكم لتصحيح       

التي يعرفها النقل بالعالم القروي والجبلي من حيث  الاختلالات
 .البنيات الطرقية وتدابير قطاع النقل لوضع حد لمعاناتهم؟ وشكرا

 :السيد رئيس الجلسة
الكلمة لبسط عناصر شكرا السيد النائب، السيد الوزير لكم       

 .الإجابة
 :السيد محمد عبد الجليل، وزير النقل واللوجستيك

 شكرا السيد الرئيس،
 السيدات والسادة النواب المحترمون،

شكرا السيد النائب المحترم على السؤال حول إصلاح النقل       
بالعالم القروي والجبلي، أحيطكم علما بأن الحكومات المتتالية 
اعطات أهمية بالغة للنقل بالعالم القروي من أجل التنمية المحلية 

وتقليص الفوارق، وقد تم اعتماد عدد من  الاجتماعيوالتماسك 
أجل إصلاح قطاع النقل بالعالم من  1986المبادرات منذ سنة 

القروي نقدروا نذكروا منها: وضع دفتر للتحملات من أجل 
استغلال خدمات النقل المزدوج بالعالم القروي؛ إنجاز دراسات 

إقليم لتحديد معطيات  58بمعية السلطات والمجالس المحلية في 
د حركية النقل بالعالم القروي الحاجيات المستقبلية لتمكين من تحدي

المعطيات اللازمة بهدف وضع مخططات هاد النمط من النقل على 
مستوى جميع الأقاليم؛ كما سهرت أيضا اللجنة الوطنية للنقل ولا 
زالت تسهر على إعطاء الأولوية لقطاع النقل بالعالم القروي وذلك 
من خلال تسريع دراسات ملفات الرخص وتبسيط المساطر 

ملف سنة  165ت اللجنة الإدارية وعلى سبيل المثال عالج
؛ تم أيضا إعطاء عناية خاصة للنقل القروي في إطار 2021

إدراج  2019برنامج تجديد حظيرة المركبات حيث تم مثلا سنة 
ألف درهم في حالة اقتناء  180منحة للتجديد يمكن أن تصل إلى 

مركبة جديدة. غير أن هاد الإجراءات لم تمكن من إصلاح هاد 
زال يعاني من ظاهرة النقل غير المنظم والذي لا القطاع الذي لا 

يوفر الشروط اللازمة للجودة والسلامة، ويرجع ذلك في نظري 
أساسا إلى أن هذا النوع من النقل له طابع محلي بامتياز، والدليل 

الذاتية للجهات  الاختصاصاتعلى ذلك أن القانون جعله من 
نقل هذا وسنسهر كوزارة على مواكبة الجهات فيما يخص 

الاختصاص ووضع تصور جديد لتأهيل النقل بالعالم القروي، 
 .وشكرا

 :السيد رئيس الجلسة
شكرا السيد الوزير المحترم، تعقيب لكم السيد النائب       

 .تفضلوا
 

 :النائب السيد عبد الله العمري
المناطق القروية والجبلية بإقليم الراشيدية تعاني  لا زالت ساكنة    

وعجز بنيوي بسبب ضعف البنيات الطرقية وعدم من خصاص 
توفيرها على وسائل النقل المناسبة لتمكينها من قضاء حاجياتهم 
اليومية والولوج إلى المرافق العمومية كالمدارس والمراكز الصحية 
وغيرها، السيد الوزير المحترم، أضحى لازما أن نستحضر كل 

بلي بإقليم الراشيدية من الأبعاد للنهوض بالنقل بالعالم القروي والج
 :خلال

أولا: تحسين البنية التحتية وفك العزلة عن ساكنة إقليم الرشيدية، -
نؤكد على تأهيل وإصلاح الطريق المهترية كالطريق الرابطة بين 
مدينة الريصاني ومرزوكة السياحية وإصلاح الطريق الوطنية الرابطة 

 بين مدينة الريصاني والراشيدية؛
زيز الحكامة وتأهيل القطاع البشري واللوجيستيكي ثانيا: تع-

 والخدماتي؛
التخفيض من واجبات التأمين بالنسبة لسيارات الأجرة بالعالم -

آلاف  8القروي والجبلي بإقليم الراشيدية حيث يؤدون ما بين 
ألف درهم مما يثقل كاهلهم وينعكس سلبا على قدرتهم  13و

 الشرائية؛
 ضريبية على السيارات؛إعفائهم من الواجبات ال-
من جميع  الاستفادةتغطية النقل المزدوج ليشمل جميع خطوط -

 القصور والقرى بجهة درعة تافيلالت؛
تقنين وضعية ممتهني النقل السري في المناطق القروية والجبلية -

بإقليم الراشيدية ومنحهم الدعم لتجديد مركباتهم تتلاءم مع دفتر 
 التحملات؛

ختصاصات منح رخص النقل المزدوج إلى المجالس التسريع بنقل ا-
 .الترابية. شكرا السيد الرئيس

 :السيد رئيس الجلسة
شكرا السيد النائب المحترم، هل هناك من تعقيب إضافي في 

بلاتي إيلا سمحتي بلاتي السيد الرئيس إيلا اسمحتي سؤال  الموضوع؟

الرئيس كان ياك بحال بحال ملي ناض السيد النائب ناض السيد 
 .عاود ثاني بأن تفضل تفضل

 :النائب السيد أحمد تويزي رئيس فريق الأصالة والمعاصرة
في العالم القروي أن هناك محاولات كثيرة الإصلاح ما باءت 
بالفشل، نتمناو في حكومتكم أنتم على رأس هاد القطاع أنكم 
تصلحو هذا القطاع، ماشي غير القطاع دالنقل اللي هو مزدوج 

 4/4و قانوني هناك النقل اللي ماشي قانوني واحد عنده اللي ه
كيمشي للجبل هذه خدمة عمومية كيقوم بها داك السيد كيوحل 
مع الدرك مه هذا والناس اللي راكبين كيركبة في خطر اللي ما 
مسوريينش، إذن بالتالي خصنا نلقاو شي حل لهاد الناس اللي 

للي ما عندوش رخصة يعندهم هاد النقل السري اللي في الجبل وا
نديرو له شي تخريجة باش يمكن نحميو دوك الناس اللي كيهز 
ونحميوه حتى هو اللي كيهز دوك الناس اللي كيقوم بواحد العملية 
اللي هي أساسية بالنسبة للمواطن اللي ساكنين في دوك 

 .الجماعات القروية
 :السيد رئيس الجلسة

النائب. واقيلا السيد  شكرا السيد الرئيس المحترم، تفضل السيد
النائب الشاشة تشير أن الوقت انتهى عفوا عفوا السيد الوزير 
عندكم شي، إذن نمر للسؤال الموالي والسؤال عن تسريع وتيرة إنجاز 
برنامج تسجيل حظيرة مركبات النقل الطرقي للسيدات والسادة 
النواب المحترمين من فريق الأصالة والمعاصرة، فليتفضل السيد 

 .نائب المحترم لكم الكلمةال
 :النائب السيد محمد البرنيشي

 شكرا السيد الرئيس،
 السيد الوزير،

 إخواني أخواتي النواب المحترمين،
نسائلكم السيد الوزير عن جهود الحكومة المبذولة فيما يتعلق 

 بتسريع وتيرة إنجاز برامج تحديث حظيرة مركبات النقل الطرقي؟
 

 :السيد رئيس الجلسة
 .السيد الوزير االسيد النائب، تفضلو  شكر

 :السيد محمد عبد الجليل، وزير النقل واللوجستيك
 السيدات والسادة النواب المحترمون،

شكرا السيد النائب على طرح هاد السؤال المهم المرتبط بتسريع 
للتذكير فقد وتيرة إنجاز برنامج تجديد حظيرة مركبة النقل الطرقي، 

 2018وإلى غاية سنة  2008من سنة  أعدت الوزارة ابتداء
برامج تهدف إلى تجديد الأسطول من خلال منح لتكسير العربات 

سنة واقتناء عربات جديدة وتجاوبا مع رغبة  20التي يفوق عمرها 
على  2019المهنيين في مواصلة هاد البرنامج عملت الوزارة سنة 

لرفع من سنة وكذا ا 15توسيعه ليشمل المركبات التي يفوق عمرها 
وخاص المزيد من المرونة  2023قيمة المنح وذلك إلى غاية 

والفعالية، تم نقل البرنامج إلى الوكالة الوطنية للسلامة الطرقية سنة 
لمعالجة حوالي  2021التي قامت إلى غاية دجنبر  2020
 مليون درهم 300ملف بغلاف قدره بغلاف مالي قدره  2000

ر غادي يتم بالتنسيق مع المهنيين وفي إطار مواصلة تبسيط المساط
دراسة إجراءات وتدابير عملية جديدة من شأنها تسريع وتيرة 
دراسة الملفات المرتبطة بهذا البرنامج ومن بينها على سبيل المثال 
وضع نظام معلوماتي لفائدة المستفيدين لتتبع مراحل معالجة 

في هذه  ملفاتهم وإشراك الشركات المعتمدة وأيضا شركات التمويل
 .العملية، وشكرا

 :السيد رئيس الجلسة
 .شكرا السيد الوزير المحترم، تعقيب السيد النائب تفضلوا

 :النائب السيد محمد البرنيشي
 شكرا السيد الرئيس،

لاشك أن انتشار جائحة كورونا قد سبب في تفاقم الوضعية المالية 
للوجيستيك المتأزمة للشركات الصغرى والمتوسطة والعاملة في مجال ا

وشحن البضائع وذلك نتيجة تراكم الديون وتراجع معاملات هذه 
المقاولات خلال السنوات الأخيرة، إضافة إلى عدم تسديد الوزارة 

المكلفة بالنقل للمستحقات، تجديد حظيرة الشاحنة للمستفيدين 
من هذا البرنامج ليزيد من تعميق أزمة الوضعية المادية للمهنيين 

أنفسهم مهددين بمتابعة قضائية بسبب تقديم الذين وجدوا 
شيكات على سبيل الضمان أملا منهم في تسريع وتيرة الحصول 
على شاحنات جديدة عوض الأسطول المتهالك، علما أن 
الإحصائيات الوطنية تشير إلى أن حظيرة الشاحنات تعاني من 

 65ساعة و 40ألف عربة يتجاوز عمرها  16، حيث أن الاهتراء
% 60سنة فبلادنا تحتاج إلى تجديد  20ألف عربة يتجاوز عمرها 

من الأسطول حتى تتماشى مع المعايير المعلوم بها دوليا. السيد 
الوزير، مهنيو قطاع نقل البضائع يشكون من بطء الإجراءات 

م منح كسر الشاحنات أو تسلي الاستبدالالإدارية الخاصة لمساطر 
المستهدفة في برنامج تجديد الحظيرة حيث تتجاوز مدة دراسة 

 ..الملفات من أجل تسليم المنح ما يزيد عن
 
 
 
 
 
 
 
 
 
 
 
 
 
 
 
 

 :السيد رئيس الجلسة
شكرا السيد النائب، انتهى الوقت، هل هناك من تعقيب إضافي 

 .لا يبدو آه عندك تفضلوا الموضوع؟في 
 :حسان بركانيالنائب السيد 

 شكرا السيد الرئيس،
 السيد الوزير،

 :السيد رئيس الجلسة
ماشي أنا ماشي أنا أنا غير كنصر على ضبط الوقت، الشاشة 

 .هي اللي التوقيت راه واضح
 :السيد رئيس الجلسة

إذن نشكرك السيد الوزير على حسن مساهمتك وبهذا نكون قد 
ل أعمالنا. شكرا على استوفينا طرح جميع الأسئلة المدرجة في جدو 

 .ورفعت الجلسة حسن تعاونكم
 
  
 
  
 
  

 
 


